
Π α τ ρ ο λ ο γ ι κ ά κ ε ί μ ε ν α
 Α μ φ ι λ ό χ ι ο ς
 Πληκτρολόγηση κειμένου για Εύρέση
 =-=Amphilochius Scr. Eccl. 0001In natalitia domini (orat. 1)
 -=-Αμφιλοχιου επισκοπου Ικονιου εις τα γενεθλια του μεγαλου θεου και σωτηρος ημων Ιησου Χριστου.
 Ο μεν πνευματικος ουτος και λαμπρος λειμων, ο τω των ουρανιων ανθων καλλει πεποικιλμενος και ταις αποστολικαις και αχραντοις ευωδιαζων αποφοραις, τυπον εχειν του θειου παραδεισου μοι φαινεται. Ον γαρ τροπον ο αισθητος εκεινος και ακηρατος χωρος δενδρεσιν αφθαρτοις και καρποις αθανατοις και μυριοις αλλοις υπερλαμπροις φαιδρυνεται καλλεσιν, ουτω δη και ουτος ο θεοειδεστατος της ιεροπρεπεστατης εκκλησιας θιασος νοητοις και αρρητοις καταλαμπρυνεται μυστηριοις, ων κρηπις ημιν αρραγης και θεμελιος αστεμφης και αρχη σωτηριος και κορυφη πανσεβασμιος η σημερον των αγιων Χριστου του αληθινου θεου ημων γενεθλιων εστιν εορτη· δι ην και τα παλαια πεπροφητευται τυπικως και τα νεα διαρρηδην εις πασαν την οικουμενην κεκηρυκται, δι ην ουρανος ηνεωκται και γη εις θειον υψος μεμετεωρισται, δι ην παραδεισος ανθρωποις αποδεδοται και θανατου κρατος κατηργηται, δι ην φθορας δυναμις πεπατηται και διαβολου σεβας ολεθριον πεπαυται, δι ην ανθρωπινα παθη τεθανατωται, αγγελικης δεσποτειας βιος ανακεκαινισται, δι ην πλανη δαιμονων δεδιωκται, θεου σοφια και παναγνος παρουσια μεμηνυται. Ουκ αγγελος γαρ, φησιν, ουδε

πρεσβυς, αλλ αυτος ο κυριος ηξει και σωσει αυτους. Ω θειων ευαγγελιων πλουτος αμυθητος! Ω πανσοφων μυστηριων γνωσις ανεκδιηγητος! Ω θειων και αφραστων δωρεων θησαυρος ανεξαλειπτος! Ω προνοητικης φιλανθρωπιας χαρις αναριθμητος! Αυτος γαρ, φησιν, ο κυριος ηξει και σωσει ημας. Ηξειν προς ημας τινα τροπον, ω θειε προφητα, κηρυττεις τον κυριον; Παρρησιασομαι γαρ εν τουτω τω μερει προς σε το των παλαιων ανδρων προσωπον αναδεδεγμενος, των ταυτα [εις] την πανυμνητον μη εορτασαντων πανηγυριν, μητε δε του καινου και παναγνου τοκετου της αχραντου παρθενου πεπειραμενων, μητε μην τον ουρανιον θεασαμενων κηρυκα, φημι δη τον θεοειδεστατον αστερα, μητε τα των αγιων αγγελων εωρακοτων σκιρτηματα, μητε τας θειας ακηκοοτων φωνας ας προς τους ιερεις ποιμενας ανευφημουντες τον γεγεννημενον σωτηρα γεγηθοτες απηγγελλον, μητε μην των μαγων τα δωρα συνιεντων και την προσκυνησιν την θεικην· εκεινων αναδεξαμενος το προσωπον ερωτησαιμι σε τον τροπον της παρουσιας. Κατεπληττεν γαρ αυτους εικοτως λιαν το λογιον και μικρου δειν τω πληθει του δεους εξιστασθαι παρεσκευαζεν των φρενων. Ου γαρ ειχον νοειν οτι ο αθανατος θεος προς ανθρωπους γεωδεστατους ηξει και ο αψηλαφητος προς τους αισθητους, ο αθεωρητος προς τους ορατους. Πως γαρ αν και ηξειν τον θεον ωηθησαν, και πως οραθησεται; Ενιοις μεν εδοκει προτερον ως ωφθη τω Αβρααμ δι αγγελων, η δ αυ παλιν ως ωφθη τω Μωυση δια πυρος εν τη βατω, η καθ ον τροπον ωφθη τω Ησαια δια των σεραφιμ, η τω Ιεζεκιηλ δια των χερουβιμ. Ουτω γαρ παντες θεον εωρακεναι διαμφοτεροις τροποις μεμαρτυρηκασιν. Ποιος τοινυν τουτων των τροπων εις θεωριαν θεου εστιν αξιος; Δηλον οτι ουδε εις.
 Ποθεν δε μαλιστα τουτο πιστουμεθα; Εκ της ετερας του προφητου φωνης λεγουσης· Μετα ταυτα επι της γης ωφθη και τοις ανθρωποις συνανεστραφη. Οπτασιας μεν γαρ εκεινα και ου συναναστροφης υπηρχε τεκμηρια, ταυτα συναναστροφης και ουκ οπτασιας τυγχανει κηρυγματα. Πως ουν φησιν· Αυτος ο κυριος ηξει και σωσει ημας; Λεγης αν ημιν, ω μακαριε, πως ο ασχηματιστος σχηματιζεται, ο ακινητος απο των ουρανιων θρονων επι της γης παλιν αντιμεθισταται; Ειπη δ αν προς αυτους απαντων ο θειος ουτος ανηρ,
 89

οτι δι ετερων λογιων τον τροπον ηκουσατε της παρουσιας, τι περισσως πολυπραγμονειτε ενταυθα το λογιον. Η λεληθεν υμας το ειρημενον οτι Η παρθενος εν γαστρι εξει και τεξεται υιον και καλεσουσι το ονομα αυτου Εμμανουηλ, ο εστι μεθερμηνευομενον Μεθ ημων ο θεος; Η ουκ ακηκοατε το γεγραμμενον οτι Παιδιον εγεννηθη ημιν, υιος και εδοθη ημιν, ου η αρχη επι του ωμου αυτου και καλειται το ονομα αυτου μεγαλης βουλης αγγελος, θαυμαστος συμβουλος, θεος ισχυρος, εξουσιαστης, αρχων ειρηνης, πατηρ του μελλοντος αιωνος; Εκ τουτων των λογων τον τροπον της παρουσιας επεγνωτε. Παρθενος γαρ αφθαρτος αποκυησει σωματικως τον λυχνον τον αφθαρτον, μεχρι γαρ σαρκος δει συγκαταβηναι προς ημας τον πανσεβασμιον του θεου λογον, ινα δη τους ασωματω θεοτητι παρ αυτου δεδημιουργημενους ανακαινιση δια σαρκωσεως, παλαιωθεντας δια την αμαρτιαν και αφθαρτους κατασκευαση δια της ομοιοτητος της προς την φθοραν.
 Ταυτα του προφητου προς αυτους ειρηκοτος ερουμεν και ημεις. Ω παιδιον ουρανου παλαιοτερον! Ω τρισολβιος υιος, οστις επ ωμων ηκει την εαυτου βασταζων αρχην και ου παρ ετερου ζητων αυτην κομισασθαι! Εμφυτον γαρ τω λογω των παντων αρχειν ως υιω και ουκ επεισακτον ως ποιηματι· Η αρχη γαρ, φησιν, επι του ωμου αυτου. Ω μεγαλωνυμον γεννημα! Μεγαλης γαρ βουλης, φησιν, αγγελος και θεος ισχυρος ονομαζεται. Ω παντοδυναμος εξουσια! Θαυμαστος γαρ συμβουλος και αρχων ειρηνης εστιν. Πως τοινυν δοξασωμεν την σημερον εορτην; Πως μακαρισωμεν την επι του παροντος μυστικωτατην πανηγυριν; Τις γαρ εξιχνιασει τον ταυτης της ημερας πλουτον αθανατον; Ποιοις μεγαληχοις και υψηλοτατοις ρημασιν ανακηρυξωμεν το πανυμνητον τουτο και τροπαιουχον της αφθαρσιας μυστηριον; Ω ημερα μυριων υμνων αξια, εν η ανετειλεν ημιν το αστρον το εξ Ιακωβ και ο ανθρωπος ο ουρανιος, ος ωφθη εξ Ισραηλ, και επεδημησεν ημιν ο ισχυρος θεος και ο της δικαιοσυνης επεσκιασεν ηλιος και ο των θειων αρετων ηνεωκται θησαυρος και το της αιωνιου ζωης φυτον ανθρωποις εβλαστησεν και η ανατολη εκ του υψους επελαμψεν και ο των ουρανιων και επιγειων δεσποτης εκ παρθενικων λαγονων υπερ κοσμου λυτρωσεως εις κοσμον φθαρτον εληλυθεν. Εγεννηθη γαρ ημιν σημερον σωτηρ, ος εστιν Χριστος
 89

κυριος, οστις φως υπαρχει εθνων και σωτηρια οικου Ισραηλ. Ω του θαυματος! Επι φατνης ως παιδιον ηυλιζετο ο υπο των ουρανων μη περιγραφομενος, και γυναικειαις αγκαλαις εθαλπετο ο λογω βραχει τα παντα συστησαμενος, και εγαλουχειτο υπο των αμιαντων της αγιας παρθενου μασθων ο πασαις ταις υπερκοσμιαις δυναμεσιν το ειναι κεχαρισμενος. Εγενετο γαρ, φησιν, καθως μαρτυρει το ευαγγελιον, εν τω ειναι αυτους εκει επλησθησαν αι ημεραι του τεκειν αυτην και ετεκε τον υιον αυτης τον πρωτοτοκον και εσπαργανωσεν αυτον και ανεκλινεν αυτον εν τη φατνη, διοτι ουκ ην αυτοις τοπος εν τω καταλυματι.
 Τις η καινη και παραδοξος αυτη μυσταγωγια; Τις η παντοδυναμος και φθαρτοποιος της θειας προνοιας ευμενεια; Τι το δεινον και πανσοφον κατα του διαβολου στρατηγημα; Ηλευθερωται κοσμος δια παρθενου, ο δια ταυτης το πριν υπο την αμαρτιαν πεσων. Δια παρθενικου τοκετου τεταρταρωται δαιμονων αορατων τα τοσαυτα και τηλικαυτα συστηματα. Συμμορφος τοις δουλοις ο δεσποτης γεγονεν, ινα οι δουλοι γενωνται συμμορφοι παλιν θεου. Ω Βεθλεεμ, πολις ηγιασμενη και τοις ανθρωποις συγκεκληρωμενη! Ω φατνη, ω φατνη συμμετοχε των χερουβιμ και ομοτιμε των σεραφιμ! Ο γαρ αιωνιως υπ εκεινων των θρονων εποχουμενος θεικως, νυν εν σοι σωματικως παλιν αυλιζεται. Ω Μαρια, ω Μαρια, η τον των απαντων δημιουργον πρωτοτοκον κεκτημενη! Ω ανθρωποτης, η τον αιδιον του θεου λογον σωματικως ουσιωσασα και των επουρανιων και νοερων δυναμεων εν τουτω τω μερει προτετιμημενη! Ου γαρ ηξιωσεν Χριστος μορφωθηναι προς τας των αρχαγγελων μορφας, ουτε μην προς τας των αρχων και δυναμεων και εξουσιων ατρεπτους εικονας, αλλα προς σε την κατενεχθεισαν εις τροπην και τοις αλογοις ζωοις παρασυμβεβλημενην. Οι μεν γαρ υγιαινοντες ου χρειαν εχουσιν ιατρου, η δε νοσω συχνη κατασχεθεισα τηλικουτου και τοιουτου τετυχηκεν ιατρου, ως μειζονος της υγειας ευτυχης εστιν σωτηριας του νοσηματος δραπετευσαντος. Αλλα που νυν ο δυσμενης και αβροντητος, ο αλαστωρ και παμμιαρος δρακων, ο μετεωριζειν εις υψος τον εαυτου θρονον επαγγειλαμενος;
 Διο, αδελφοι μακαριας κλησεως επουρανιου μετοχοι, προς υιοθεσιαν θεου και αδελφοτητα κεκλημενοι, ευχαριστειν οφειλομεν
 89

τω καλεσαντι ημας και παρεχειν εαυτους αξιους ειναι του παρεχοντος ημιν την αδελφοτητα και ως υιους αξιους ειναι του δωρουμενου ημιν την υιοτητα και δεξαμενου ημας εις υιοθεσιαν. Εκοντες ουν και εξ αγαπης δουλευσωμεν αυτω ετοιμοι οντες προς πασαν δικαιοσυνης κατορθωσιν, αγνεια κοσμουμενοι, ακτημοσυνην διωκοντες, λογοις θεου προσκαρτερουντες, ευχαις αγιαις και υμνοις θεου ιεροις ανακειμενοι, μετασχηματιζοντες εαυτους απο του αιωνος τουτου, επιλανθανομενοι των γηινων και θνητων επιθυμιων, νικωντες τω αγαθω το κακον, μηδενι κακον αντι κακου αποδιδοντες, μη λογιζομενοι εαυτοις διατριβειν εν τη γη, αλλ εν ουρανω πολιτευεσθαι, μετ αγγελων αναστρεφεσθαι, τω θρονω της ουρανιου βασιλειας παραστηναι. Ταυτα των ιερων αποστολων τα διδαγματα, εν τουτοις Χριστος ημιν την μακαριαν και αιωνιον διαθηκην διεθετο. Θαυμασατω την αρετην υμων ο κοσμος, αισχυνθητωσαν Ιουδαιοι τον νεον και εκλεκτον λαον θεωρουντες, οσω καλλει κεκοσμηται πνευματικω, οση λαμπροτητι καταυγαζει τον κοσμον. Δια τουτο γαρ ημας μεμιγμενους εν τοις εθνεσιν αφηκεν, ινα φαινωμεθα ως φωστηρες εν κοσμω, ινα σπερμα σωτηριας ωμεν εις επιστροφην θεωρουμενοι πασιν τοις συνουσι και συντυγχανουσιν. Ορατε μη τις δι υμας των εθνικων βλασφημησει θεον· ευφημεισθω δε εν ημιν ο καλεσας και αγιασας και σωσας. Ο βιαιος και θρασυς θαυμασατω την επιεικειαν ημων και μετριοτητα· ο λοιδορων αντευφημουμενος εντρεπεσθω· ο περι χρηματων φιλονεικων και δικαζεσθαι βουλομενος αταραχους ημας ευρισκετω περι χρηματα μη νομιζοντας εαυτους εχειν κτησιν επιγειον, αλλα κρατουντας την επουρανιον· ο δια παρακλησεως φιλικης προσιεμενος ημας εις ηδονας κοσμικας ευρισκετω σεμνους, αμετακινητους, σωφροσυνην ποθουντας, ουχ ηδονη δελεαζομενους, ινα ειδωσιν ποσον ισχυει πνευματος αγιου συνοικησις φυσιν σαρκος εκνεκρωσαντος. Ο προχειρος εις επιορκιαν ευρισκετω μηδε ομνυειν ανεχομενους ημας, αλλα δεδοικοτας το του θεου προσφερειν ονομα περι ταπεινων και γηινων πραγματων. Ουτω γαρ εσομεθα παντες διδασκαλοι των εντυγχανοντων ημιν εν οιωδηποτε πραγματι. Ουτω δε πολιτευομενοι αληθως γενησομεθα ζυμη αγια και δι ημων ζυμωθησεται ο κοσμος εις σωτηριαν και πολυς εξ ημων καρπος ευρεθησεται τω κυριω πεφυλαγμενος και
 89

δοξασθησεται ο θεος εν ημιν κατα τον λεγοντα κυριον· Εν τουτω εδοξασθη ο πατηρ, ινα υμεις καρπον πολυν φερητε και γενησθε μοι μαθηται. Δοξασθεις δε υφ ημων ο κυριος δοξασει ημας τη αιωνιω δοξη, εν Χριστω Ιησου τω κυριω ημων, ω η δοξα εις τους αιωνας των αιωνων.
 =-=Amphilochius Scr. Eccl. 0002
 Iambi ad Seleucum-=-
 Χαιρειν κελευω τον καλον τε καγαθον υιον Σελευκον, ευγενους ριζης κλαδον.χαιρειν δε καυτος ευχομαι τω σω βιω μαθημασιν τε και τροποις
 φρονων μεγα. Πρωτον μεν ουν φοβον τε και ποθον εχε θεου· θεος γαρ πασιν αρχη και τελος τοις ευ φρονουσι γιγνεται παντος βιου. Το δευτερον δε τον τροπον ασκει, τεκνον, πραον, ταπεινον, εγκρατη, στερρον, γλυκυν, αβασκανον, δικαιον, ανδρειον, σοφον, σεμνον, φιλεργον, ευσταθη και σωφρονα. κοσμος γαρ ουτος και νεοις και πρεσβυταις μη χρημασιν τοσουτον, αλλα τω τροπω πλουτειν· το σον γαρ τουτο· τα δε χρηματα παιζει πλανωντα την φιλοπλουτον νοσον, αλλοις απ αλλων προσγελαν πεφυκοτα, πορνης απιστου τον τροπον μιμουμενα πολλους εραστας ποικιλως μωκωμενης, συνοντα και φευγοντα και κολλωμενα τουτοις εκεινοις, ουδενι δε γνησιως. το γαρ βεβαιον ουκ εχει πλουτου φυσις λαβροις θαλασσης κυμασιν εικασμενη κυρτουμενοις, πιπτουσιν αστατω φορα. συ τοινυν, ω παι, τοις τροποις πλουτων αει θησαυρον εξεις ου κλοπαις συλωμενον, ου συκοφανταις εν μεσω προκειμενον, ουδ αυ τυραννων χερσιν εξαντλουμενον η βαρβαρων οπλοισιν εκπορθουμενον, μενοντα δ ενδον των ασωματων δομων ψυχης ταμειοις ασφαλως τηρουμενον, ον ουτε λαβρον εσθιει πυρος μενος, ουδ αυ καλυψει κυμα ποντιου σαλου. Τουτον τον οντως οντα σον και γνησιον πλουτον φυλαττων σμηχε τοις μαθημασιν, βιβλοις ποιητων, ιστορικων συγγραμμασιν, και ταις τρεχουσαις ρητορων ευγλωττιαις λεπταις τε μεριμναις φιλοσοφων ασκουμενος. τουτοις δ απασιν εμφρονως εντυγχανε σοφως απ αυτων συλλεγων το χρησιμον, φευγων δ εκαστου την βλαβην κεκριμενως, σοφης μελιττης εργον εκμιμουμενος, ητις εφ

απασιν ανθεσιν καθιζανει, τρυγα δ εκαστου πανσοφως το χρησιμον αυτην εχουσα την φυσιν διδασκαλον. συ δ εκ λογισμου των μεν αφθονως δρεπου των ωφελουντων. ει δε τι βλαβην φερει, συνεις το φαυλον οξεως αφιπτασο. ωκυπτερος γαρ εστιν ανθρωποις ο νους. ωσθ οσα μεν αυτοις εις αρετην εγκωμια υμνουσιν αυτην εγραφη και τουμπαλιν κακιαν ψεγουσιν, ταυτα συ σπουδη μαθων και νουν φυλασσε και χαριν της λεξεως. α δ εις θεους εγραψαν εν ληρω πλατει μυθους ασεμνους, δαιμονων διδαγματα, μυθους γελωτος αξιους και δακρυων, ταυθ ως βροχους τε και παγας αποστρεφου. αμφω δ αναγνους, τους θεους και τους λογους, θεους γελοιους και λογους ερασμιους, καταφρονει μεν των φιληδονων θεων, λογους δε τιμων, ωσπερ εξ ενος φυτου, και τας ακανθας φευγε και ροδον δρεπου. και των μεν εξω σοι λογων ουτος νομος αριστος. οις δε πασαν αρμοττει νεμειν σπουδην, ερουμεν, αλλα μικρον υστερον. Εκεινο γαρ σοι πρωτον ειπειν βουλομαι. φευγειν κατακρον των κακων ομιλιας και τας συν αυτοις ηδονας χρη τον νεον. πολλοι γαρ εισιν, ωσπερει βοσκηματα ψωρας γεμοντα και νοσηματος τινος, οι τους νεους πειρωσι τους απλουστερους παρατριβομενοι τ εν δολω πανουργιας ωσπερ νοσου θελουσι της πονηριας αυτους αναπιμπλαν, ωστε τη των πλειονων κοινωνια σφων τοις κακοις επισκοτειν. τουτους φυλαττου. και γαρ, ως Παυλω δοκει, φθειρουσιν ηθη χρηστα ομιλιαι κακαι. Ναι μην εκεινο σφοδρα σοι τηρητεον· μισει θεατρων, θηριων, ιπποδρομων ασεμνον ωδην, δυσεριν κακων θεαν, βιου ματαιοτητας, υδραν ηδονων, ανδρων ασελγων απρεπη μαθηματα οις ουδεν εστιν αισχρον η το σωφρονειν. οι μεν γαρ αυτων, αισχυνης υπηρεται, τεχνην εχουσι το φρονειν ταις υβρεσιν, μιμοι γελοιων κονδυλοις ειθισμενοι, αιδω τεμοντες τοις ξυροις προ των τριχων, ασελγες αισχροτητος εργαστηριον, οις παντα πασχειν και ποιειν, α μη θεμις, εν ταις απαντων οψεσιν τεχνης μερος. αλλοι δ, εκεινων εθνος αθλιωτερον, των αρρενων την δοξαν εξορχουμενοι, μελων λυγισμοις συγκατακλωντες φυσιν ανδρες γυναικες, αρρενες θηλυδριαι. ουκ ανδρες, ου γυναικες αψευδει λογω. το μεν γαρ ου μενουσι, το δ ουκ εφθασαν. ο μεν γαρ εισιν, ου μενουσι τω τροπω, ο δ αυ κακως θελουσιν, ουκ εισιν φυσει, ασωτιας αινιγμα και γριφος παθων, ανδρες γυναιξι και γυναικες ανδρασιν. τι δ αν λεγοι τις
 89

Page 8
                        

ασματων αισχρων νοσους μελη τε θηλυνοντα καρδιας τονον, αυλους, χορειας πορνικων βακχευματων, οις και γερας νεμουσιν οι τρισαθλιοι; ταυτ ουν επαινων και θεας και τερψεως η δακρυων τε και στεναγμων αξια; γελως τυραννει και φυσις μοιχευεται και ποικιλη φλοξ ηδονων εξαπτεται. και κτιζεται θεατρα της ατιμιας, ως μηδε λαθρα τας νοσους ασχημονειν, αλλ αθλα κεισθαι των κακων μαθηματων. συ δε βδελυττου ταυτα, μη χρανης κορας, φευγων απασας ομματων διαφθορας, ως αν φυλαττοις τας κορας μοι παρθενους. Πλεον δε φευγε τας μιαιφονους θεας των γαστριμαργων, ων θεος η κοιλια. δουλοι γαρ οντες γαστρος αισχιστης νοσου υπηρετουσι τοις κακοις προσταγμασιν. η δ ως πικρα δεσποινα των λοιπων μελων ενδον καθηται θηρσι πωλουσα μελη, λαβρως κατεσθιουσα τα τιμηματα, γαστηρ ασωτος θηριων εις γαστερας τυραννικως ωθουσα συγγενη μελη. τουτων καθηνται των παθων αγνωμονες ανδρες θεαται. καν μεν ανθρωπος φυγη θηρας, στενουσιν ως πλεον των θηριων παιχθεντες αυτοι και ματην καθημενοι. ανδρος δ αλοντος και στενον μυκωμενου πικρον βοωντος και κονιν αμωμενου πασης θεατων οψεως οικτος απας εδραπετευσε και συν ηδονη κροτος μεγιστος, ην ιδωσιν αιματων ροας. χαιρουσι γαρ βλεποντες, α θρηνειν εδει, και θηριοις νεμουσιν ευνοιας ροπην και τοις ελουσιν εγκελευονται πλεον θηγοντες οργας ωσπερ εμφορουμενοι και σαρκας ανδρων θηρσι συμμασσωμενοι. χ οι μεν κακοι πρατηρες οικειων μελων τροφης τε δουλοι και παλιν θηρων τροφη, ζωντες στυγητοι και θανοντες αθλιοι τοιουτον εσχον του βιου πικρον τελος. μελων δε τα μεν εντεθαπται θηριοις, τα δ υπ οδουσι νηλεως δαρδαπτεται, ημισπαρακτα δ αλλα ποικιλαις στροφαις αττει περισπαιροντα και φυγης ετι καιρον νομιζει και δρομον φανταζεται. μη δη μιανης ομμα σον θεαματων ωμων μολυσμοις μηδε γυμνασης οραν ανδρας θανοντας, θηρια πεπλησμενα, ταφους τρεχοντας, συγγενεις δε κειμενους. Και μην το πολλοις μαλλον ημερωτερον δοκουν θεαμα πωλικων ιπποδρομων, και τουτο λοιμος εστι και ψυχων νοσος. πολεις διασπα, δημον εις στασεις φερει, μαχας διδασκει, λοιδορον θηγει στομα, τεμνει πολιτων φιλτρα, συγκρουει γενη, καταισχυνει γεροντας, εκμαινει νεους, εχθρας αναπτει φιλτατων, πατει νομους. κακων δε τουτων αλγιον τολμα κακον. κινει

γοητας τοις μανεισι συμμαχους νικης βοηθους, και τρεφει νοσω νοσον. επαν γαρ εκκαυθωσιν εις θερμην εριν, προς τους γοητας ευθυς αυτοις ο δρομος. οι δ αυ καλουσι δαιμονων πονηριαν συνεργον αυτοις πτωματων, συντριμματων, φονων. κακοις γαρ δαιμονων χαιρει στρατος. ουκουν εναργως και το δοξαν ημερον εριστικον θεαμα των ιπποδρομων ψυχων ολεθρος εστι, σωματων μαχη, και προς γε τουτοις χρηματων σαφης βλαβη. ποσους μεν οικους αθροως κατεσπασεν; ποσους προσαιτειν πλουσιους ηναγκασεν; ποσας δε το πριν ευνομουμενας πολεις αρδην καθειλεν; ως γαρ ηβωσα στασις φονοις δυναστων εχρανε δημου χερας, χηρωσεν ανδρων τας πολεις νομω ξιφους, πυρ και σιδηρος τας πολεις ενειματο σφαγαις κολαζων τας σφαγας, φονοις φονους. τις ουν θεασθαι σωφρονων ανεξεται γοητειας αμιλλαν, ουχ ιππων ταχος, στασιν φονον τικτουσαν, αστεων νοσον; Συ δ αντι τουτων χαιρε τοις μαθημασιν, εξ ων οτι κρατιστον ασκησεις τροπον. επαν δε τον νουν μετριως προγυμνασης ως εν παλαιστρα ποικιλοις συγγραμμασιν, αυταις εναθλει ταις θεοπνευστοις γραφαις διττων διαθηκων συλλεγων πλουτον μεγαν, της μεν παλαιας, της δε γε καινης αει. καινη γαρ εστι δευτερα γεγραμμενη και μεθ εαυτην μηκεθ εξουσα τριτην. ταυταις απασαν ασμενως σπουδην νεμε, παρ ων μαθηση χρηστον εξασκειν τροπον και τον αληθη και μονον θεον σεβειν. Μονας γαρ εστι και τριας αιδιος, πατηρ συν υιω και παναγιω πνευματι, τριας προσωποις ευκρινης, μονας φυσει. μητ ουν αριθμω συγχεης υποστασεις, μητ αυ θεον συ προσκυνων τεμης φυσιν. φυσει γαρ οντως η τριας ου τεμνεται. μια τριας γαρ, εις θεος παντοκρατωρ. τουτ εστι λεπτον ευσεβες μυστηριον. στενη γαρ οντως της αληθειας οδος, ατραπος αμφικρημνος, εκτεθλιμμενη, ης εξολισθησαντες εξ εναντιων κατερραγησαν εις βαθυκρημνον πλανην, Σαβελλιος μεν προς Ιουδαιους βλεπων, ειδωλολατρας δ Αρειος μιμουμενος, ο μεν προσωπων συγχεων υποστασιν, ο δ αυ μεριζων δυσσεβως την ουσιαν. συ δ ακλινως φυλαττε την μεσην οδον, ως χρη διαιρων, και συναπτων ως θεμις. συναπτεται γαρ η τριας ασυγχυτως, ωσπερ ατμητως η μονας χωριζεται. η γαρ φυσις ατμητος, αι δ υποστασεις αει μενουσι παντελως ασυγχυτοι. Τουτων φυλαξ μοι διαμενοις των δογματων και γνησιος μεν εργατης των εντολων, σοφος δ απασαις

μυστικαις θεωριαις, αει προκοπτων, μηποτ εκφυσωμενος. μειζων επανθησει γαρ ουτως η χαρις. ορας ο πιστος Μωυσης, ο του θεου ανθρωπος, εικων του κατ αρετην βιου, οπως απασαν εκμαθων Αιγυπτιων σοφιαν τα πρωτα καν βαθει πλουτω τραφεις εκων φυγας τε και πενης εγιγνετο, καν ταις ερημοις της εν Αιγυπτω τρυφης θησσαν τραπεζαν ποιμενων ηλλαξατο δοξης τυραννων προκρινας σκληρον βιον, εως τελειων αξιος θεαματων κριθεις μεγιστον αγγελου μυστηριον ειδε φανεντος εκ φλογος πυρος βατου. ειτ αξιωθεις και θεου πρωτον τοτε φωνης ακουσαι και λαβων εξουσιαν λαω στενοντι δουλειον λυει ζυγον αρχει τε παντος του γενους ψηφω θεου. λαβων τοσουτον υψος ουκ επαιρεται, αλλ ισχνοφωνον και βραδυγλωσσον τινα φησιν εαυτον ασθενης ειναι λεγων, ως αν φρονων ταπεινον ισχυρος μενη. τουτου φυλαττε του βιου την εικονα μορφων σεαυτον τω τροπω τω Μωσεως. Και την μαθησιν των παρ Ελλησιν λογων ωσπερ δικαστης εννομον ψηφον φερων υπηρετεισθαι ταξον, ως εστι πρεπον, τη των αληθων δογματων παρρησια τη πανσοφω τε των γραφων θεωρια. και γαρ δικαιον την σοφιαν του πνευματος ανωθεν ουσαν εκ θεου τ αφιγμενην δεσποιναν ειναι της κατω παιδευσεως ωσπερ θεραπαινης μη ματην φυσωμενης, υπηρετειν δε κοσμιως ειθισμενης. τη του θεου γαρ η κατω δουλευετω. Πλην αλλ εκεινο προμαθειν μαλιστα σοι προσηκον· ουχ απασα βιβλος ασφαλης η σεμνον ονομα της γραφης κεκτημενη. εισιν γαρ, εισιν εσθ οτε ψευδωνυμοι βιβλοι· τινες μεν εμμεσοι και γειτονες, ως αν τις ειποι, των αληθειας λογων. αι δ αυ νοθοι τε και λιαν επισφαλεις ωσπερ παρασημα και νοθα νομισματα, α βασιλεως μεν την επιγραφην εχει, κιβδηλα δ εστι, ταις υλαις δολουμενα. Τουτων χαριν σοι των θεοπνευστων ερω βιβλων εκαστην· ως δ αν ευκρινως μαθης, τας της παλαιας πρωτα διαθηκης ερω. η πεντατευχος την κτισιν, ειτ εξοδον, λευιτικον δε την μεσην βιβλον εχει, μεθ ην αριθμους, ειτα δευτερονομιον. τουτοις Ιησουν προστιθει και τους κριτας, επειτα την Ρουθ βασιλειων τε τεσσαρας βιβλους, παραλειπομενων δε γε ξυνωριδα. Εσδρας επ αυταις πρωτος, ειθ ο δευτερος. εξης στιχηρας πεντε σοι βιβλους ερω· στεφθεντος αθλοις ποικιλων παθων Ιωβ ψαλμων τε βιβλον, εμμελες ψυχων ακος, τρεις δ αυ Σολομωντος του σοφου, παροιμιας, εκκλησιαστην ασμα τε των

ασματων. ταυταις προφητας προστιθει τους δωδεκα, Ωσηε πρωτον, ειτ Αμως τον δευτερον, Μιχαιαν, Ιωηλ, Αβδιαν και τον τυπον Ιωναν αυτου του τριημερου παθους, Ναουμ μετ αυτους, Αββακουμ, ειτ εινατον Σοφονιαν, Αγγαιον τε και Ζαχαριαν διωνυμον τε αγγελον Μαλαχιαν. μεθ ους προφητας μανθανε τους τεσσαρας, παρρησιαστην τον μεγαν Ησαιαν Ιερεμιαν τε συμπαθη, και μυστικον Ιεζεκιηλ, εσχατον δε Δανιηλ, τον αυτον εργοις και λογοις σοφωτατον. τουτοις προσεγκρινουσι την Εσθηρ τινες. Καινης διαθηκης ωρα μοι βιβλους λεγειν. ευαγγελιστας τεσσαρας δεχου μονους· Ματθαιον, ειτα Μαρκον, ω Λουκαν τριτον προσθεις αριθμει τον Ιωαννην χρονω τεταρτον, αλλα πρωτον υψει δογματων. βροντης γαρ υιον τουτον εικοτως καλω μεγιστον ηχησαντα τω θεου λογω. δεχου δε βιβλον Λουκα και την δευτεραν την των καθολικων πραξεων αποστολων. το σκευος εξης προστιθει της εκλογης, τον των εθνων κηρυκα, τον αποστολον Παυλον σοφως γραψαντα ταις εκκλησιαις επιστολας δις επτα· Ρωμαιοις μιαν, η χρη συναπτειν προς Κορινθιους δυο, την προς Γαλατας τε και προς Εφεσιους, μεθ ην την εν Φιλιπποις, ειτα την γεγραμμενην Κολασσαευσι, Θεσσαλονικευσιν δυο, δυο Τιμοθεω, Τιτω και Φιλημονι μιαν εκατερω και προς Εβραιους μιαν. τινες δε φασι την προς Εβραιους νοθον ουκ ευ λεγοντες· γνησια γαρ η χαρις. ειεν, τι λοιπον; καθολικων επιστολων τινες μεν επτα φασιν, οι δε τρεις μονας χρηναι δεχεσθαι· την Ιακωβου μιαν, μιαν δε Πετρου των τ Ιωαννου μιαν. τινες δε τας τρεις και προς αυταις τας δυο Πετρου δεχονται, την Ιουδα δ εβδομην. την δ αποκαλυψιν την Ιωαννου παλιν τινες μεν εγκρινουσιν, οι πλειους δε γε νοθον λεγουσιν. ουτος αψευδεστατος κανων αν ειη των θεοπνευστων γραφων. Αις ει συ πεισθης, εκφυγοις κοσμου παγας, ματαιοτητα δ ελπιδων ριψαις κατω, πλουτον δε τον φευγοντα δαψιλει χερι σπειραις πενησιν ασφαλες μενων θερος. εν ουρανοις γαρ το σπαρεν θησαυριεις. Χριστω δ εποιο τω σοφω θεου λογω. α τρισμακαρ τις, α τρισολβιος συ γε πολλοις γερουσι και νεοις φωστηρ φανεις. λαμπει γαρ αστρων μαλλον ευσεβης βιος. και σε προφητων, μαρτυρων, αποστολων χορος περιστας ωσπερ οικειον μελος στεψει προπεμπων επινικιον κροτον. τρυγων δ απαυστον δοξαν ησθηση τοτε, μεσος χορευων αγγελων στεφηφορος. Ερρωσο και μεμνησο των

γεγραμμενων. Την σεμνοτητος, αγνειας, ασκησεως εμψυχον εικω πιστεως τε σφραγιδα Ολυμπιαδα προσειπε την σην τιτθιδα. Ην εθελησθα, Σελευκε, μαθειν τον αριθμον ιαμβων, τρεις εκατονταδας ισθι, τοσας δεκαδας, μοναδας τρεις. αιει γαρ σε, τεκος, τριαδος φιλον ευχομαι ειναι.
 =-=Amphilochius Scr. Eccl. 0003In occursum domini (orat. 2)
 -=-Αμφιλοχιου επισκοπου Ικονιου εις την θεοτοκον και εις τον Συμεωνα και Ανναν.
 Πολλοι των μεγαλων ανθρωπων την παρθενιαν θαυμαζουσιν· και γαρ εστι θαυμαστη ως των αγγελων συμφυτος, ως των ανω δυναμεων συνομιλος, ως των ασωματων φυσεων συνδρομος, ως της αγιας εκκλησιας λαμπαδουχος, ως τον κοσμον νικωσα, ως τα παθη πατουσα, ως τας ορεξεις χαλινουσα, ως τη Ευα μη κοινωνουσα, ως λυπης απηλλαγμενη, ως αγνειας επειλημμενη, ως στεναγμων λελυτρωμενη, ως την καταδεδικασμενην αποφασιν μη προσδεχομενη την φασκουσαν· Πληθυνων πληθυνω τας λυπας σου και τον στεναγμον σου· εν λυπαις τεξη τεκνα και προς τον ανδρα σου η αποστροφη σου, και αυτος σου κυριευσει. Θαυμαστη τοιγαρουν η παρθενια ως αδουλωτον κτημα, ως ελευθερον ενδιαιτημα, ως ασκητικον εγκαλλωπισμα, ως της ανθρωπινης εξεως ανωτερα, ως των επ αναγκαις παθων απολυθεισα, ως συνεισελθουσα τω νυμφιω Χριστω εις τον θαλαμον της των ουρανων βασιλειας. Και τα μεν της παρθενιας κλεη ταυτα και τα παραπλησια τουτων. Ο δε τιμιος γαμος υπερκειται παντος δωρου γηινου, ως εγκαρπον δενδρον, ως αστειοτατον φυτον, ως ριζα της παρθενιας, ως γεωργος των λογικων και εμψυχων κλαδων, ως ευλογια της του κοσμου αυξησεως, ως παρηγορος του γενους, ως δημιουργος της ανθρωποτητος, ως της θεικης εικονος ζωγραφος, ως τον δεσποτην ευλογουντα κεκτημενος, ως παντα τον κοσμον φερειν δεχομενος, ως εκεινω πολιτευομενος ον και ενανθρωπησαι εδυσωπησεν, ως δυναμενος λεγειν μετα παρρησιας· Ιδου, εγω και τα παιδια α μοι εδωκεν ο θεος. Περιελε τον

τιμιον γαμον και ουχ ευρησεις το της παρθενιας ανθος· ενθεν γαρ και ουκ αλλοθεν το της παρθενιας ανθος αναλεγεται. Ταυτα δε λεγοντες ου μαχην παρεισβαλλομεν μεταξυ παρθενιας και γαμου· εκατερα δε ως αλληλοχρεα θαυμαζομεν. Επειδη των εκατερων ο δεσποτης προνοητης, ουκ αντιταλαντευει ετερον τω ετερω· προς παντα γαρ τα εκατερα μερη της θεοφοβιας εχεται. Διχα γαρ της ευσεβους θεοφοβιας ουτε παρθενια σεμνη ουτε γαμος τιμιος.
 Ταυτα δε μοι τω λογω προηχθη δια το εν τω νομω γραφεν και εν τη χαριτι βεβαιωθεν και καθολου λεχθεν και καθολου μη ευρεθεν και εν τω κυριω μονω πληρωθεν· περι του γαμικου φημι πρωτοβολου καρπου. Ποιου τουτου; Ηκουες αρτιως του ευαγγελιστου λεγοντος· Και εγενετο οτε επλησθησαν αι ημεραι οκτω του περιτεμειν το παιδιον, και εκληθη το ονομα αυτου Ιησους, το κληθεν υπο του αγγελου προ του συλληφθηναι αυτον. Και οτε επλησθησαν αι ημεραι του καθαρισμου αυτων, ανηγαγον αυτον εις το ιερον και παρεστησαν αυτον τω κυριω, καθως εστι γεγραμμενον εν νομω κυριου· παν αρρεν διανοιγον μητραν αγιον τω κυριω κληθησεται. Ειδες του γαμου την ευλογιαν και το κατα κοινου λεχθεν επι του κυριου μονου ευρεθεν; Οπερ, παν αρρεν διανοιγον μητραν αγιον τω κυριω κληθησεται, εις τον κυριον μονον την αναφοραν κεκτηται, ουχι δε και εις αλλον τινα, ει και οτι καθολικως ειρηται. Και γαρ πασα φυσις παρθενου πρωτον εκ συνουσιας ανδρος διανοιγεται· η μητρα και ειθ ουτως τικτει. Επι δε του σωτηρος ημων ουχ ουτως, αλλα χωρις συνουσιας αυτος διανοιξας την μητραν της παρθενου αφραστως προηλθεν, ωστε το· Παν αρρεν διανοιγον μητραν αγιον τω κυριω κληθησεται, εις τον κυριον μονον αναφερεται. Μη αρα ο Καιν αγιος, ο εν βεβηλοτητι το ζην απορρηξας, επειδη προ παντων ουτος της μητρικης μητρας εξαρχος γεγονεν; Μη αρα ο Ησαυ αγιος, ο πολεμιος και μαχαιρας κληρονομος, επειδη και ουτος της μητρικης νηδυος πρωτος εξεπεσεν; Μη αρα ο Ρουβημ αγιος, ο την πατρικην κοιτην υβρισας και καταρας αποφασιν αναζεσας, επειδη και ουτος της πολυγονου κοιλιας της Λιας πρωτος εξηλθεν; Ουδεις τουτων αγιος, παντες ουτοι εν επιτιμιοις. Εξ ων δεικνυται οτι εις τον κυριον την αναφοραν εχει το· Παν αρρεν διανοιγον μητραν αγιον τω κυριω κληθησεται, κατα τον Γαβριηλ τον ειρηκοτα προς την παρθενον·

Πνευμα αγιον επελευσεται επι σε και δυναμις υψιστου επισκιασει σοι, διο και το γεννωμενον αγιον κληθησεται υιος θεου.
 Εστι δε παντως ειπειν τινα των αντιλεγοντων, οτι ει τοινυν εις τον κυριον την αναφοραν εχει το· Παν αρρεν διανοιγον μητραν αγιον τω κυριω κληθησεται, ουκ εμεινεν η παρθενος παρθενος. Εφωνησε γαρ η γραφη οτι Παν αρρεν διανοιγον μητραν· ανεωκτο παντως η παρθενικη μητρα, ει εις τον κυριον την αναφοραν κεκτηται. Ακουε συνετως· προς μεν την παρθενικην φυσιν ουδ ολως αι παρθενικαι πυλαι ηνεωχθησαν βουλησει του αρτιως κυοφορηθεντος κατα το φασκον περι αυτου ρητον· Αυτη η πυλη του κυριου, και εισελευσεται και εξελευσεται και εσται η πυλη κεκλεισμενη. Ως προς την παρθενικην τοινυν φυσιν ουδ ολως ηνεωχθησαν αι παρθενικαι πυλαι· ως δε προς την δυναμιν του τεχθεντος δεσποτου ουδεν κεκλεισται τω κυριω, αλλα παντα ηνεωκται. Ουδεν το παρεμποδιζον, ουδεν το παρενοχλουν· παντα τω κυριω ηνεωκται. Οθεν και αι ανω υπερταται δυναμεις ταις κατω παρεγγυωσαι κεκραγασι λεγουσαι· Αρατε πυλας, οι αρχοντες υμων, και εισελευσεται ο βασιλευς της δοξης. Θαυμαστη τοιγαρουν η παρθενια, η αληθης παρθενια, επειδη εστι και εν παρθενια διαφορα· αι μεν νυσταξασαι, αι δε γρηγορησασαι. Θαυμαστος και ο γαμος, ο αληθης γαμος και τιμιος· πολλοι γαρ εφυλαξαν και πολλοι παρεσαλευσαν. Θαυμαστη δε και η χηροσυνη· καλον γαρ των τριων ταγματων απομνημονευσαι.
 Και, ως προειπον, θαυμαστη και η χηροσυνη, η οντως χηροσυνη, η τον των αμιαντων αθλων αγωνα νικησασα· οια γεγονεν η αρτιως ημιν παραναγνωσθεισα Αννα η προφητις, η καλως γηρασασα και ως αετος ανακαινισθεισα. Ηκουες αρτιως του ευαγγελιστου Λουκα λεγοντος· Και ην Αννα προφητις, θυγατηρ Φανουηλ, εκ φυλης Ασηρ, αυτη προβεβηκυια εν ημεραις πολλαις, ζησασα μετα ανδρος ετη επτα απο της παρθενιας αυτης· και αυτη χηρα ως ετων ογδοηκοντα τεσσαρων, ητις εν νηστειαις και δεησεσιν ελατρευεν εν τω ιερω νυκτα και ημεραν. Ειδες εν τισιν και οια η χηρα Αννα εν τοις θειοις ευαγγελιοις εγκεκαλλωπισται; Οντως αννα η Αννα· συνεδραμεν τη των τροπων ευδοξια η του ονοματος προσηγορια. Ακουετωσαν αι γυναικες και ζηλουτωσαν την ενδοξον Ανναν· τον ομοιον δρομον τρεχετωσαν, ινα των ισων στεφανων απολαυσωσιν. Μηδεις

απροστασιαν προφασισηται, ινα μη την αγνειαν της μονογαμιας αποσεισηται.
 Στεφανος των χηρων η Αννα· γυνη το σχημα, προφητις το ταγμα· εν χηροσυνη διαγουσα, εν βασιλεια διατρεφομενη· κεχαλασμενη το σωμα, νενευρωμενη την ψυχην· ερρυσιδωμενη την οψιν, διατεταμενη την φρονησιν· τω γηρα συγκυπτουσα, ορθοβατουσα τη γνωσει· τη πολυετια πεπαλαιωμενη, σφριγωσα τη θεογνωσια· νηστευουσα και μη αδηφαγουσα· δεομενη και μη ρεμβομενη· τω ιερω σχολαζουσα, αλλοτριους οικους μη περιτρεχουσα· ψαλλουσα, μη φλυαρουσα· προφητευουσα, μη μυθολογουσα· τα θεια μελετωσα, τα ασεμνα μη προξενουσα. Υπερεβαλεν η Αννα την παρα του αποστολου μακαριζομενην χηραν. Ποιαν ταυτην; Ακουε Παυλου λεγοντος· Χηρα καταλεγεσθω μη ελαττον ετων εξηκοντα, ει ετεκνοτροφησεν, ει αγιων ποδας ενιψεν, ει δεομενοις επηρκεσεν, ει παντι εργω αγαθω επηκολουθησεν. Υπερεβαλεν αυτη την υπο του αποστολου μακαρισθεισαν και τοις ετεσι και τοις πολιτευμασιν. Η γαρ προφητειας αξιωθεισα και πνευματος αγιου δοχειον υπαρξασα και πασι τοις προσδεχομενοις την του κυριου ενσαρκον παρουσιαν τα συμβολα της παρουσιας μηνυσασα, πως ουχ υπερηκοντισε πασας του ευαγγελιστου περι αυτης ειρηκοτος, καθως αρτιως ηκουες· Και αυτη, φησιν, η Αννα αυτη τη ωρα επιστασα ανθωμολογειτο τω κυριω και ελαλει πασι τοις προσδεχομενοις λυτρωσιν εν Ιερουσαλημ. Ειδες της Αννης την μεγαλειοτητα; Υπερ του κυριου συνηγορει επι αυτου τα αυτου κατενωπιον αυτου λαλουσα. Ω των παραδοξων πραγματων! Χηρα, αλλα τους αρχιερεις και γραμματεις εδριμυττε και δριμυττουσα παντα τον λαον εψυχαγωγει μηνυουσα την μελλουσαν εσεσθαι λυτρωσιν εν Ιερουσαλημ τη του κυριου επιστασια, λεγουσα προς τους παροντας και τα συμβολα του κυριου μηνυουσα. Βρεφος εωρα η Αννα τον κυριον, δωρα και καθαρσια υπερ αυτου και μετ αυτου προσφερομενα, και ου προσεκοψε τη ελαχιστοτητι της ηλικιας· θεον ωμολογησεν το βρεφος η Αννα, ιατρον, λυτρωτην ισχυρον, αμαρτιων αναιρετην.
 Μη απλως παραδραμης της Αννης τα ρηματα. Πασι τοις παρουσι μηνυουσα την του κυριου ενεργειαν ελεγεν προς τους συνηθροισμενους· Ουχ ορατε το παιδιον τουτο το μαζον ελκον, το

θηλην δανειζομενον, το μητρωοις κολποις προσαναπαυομενον, το ποσι την γην βηματισαι τεως μη καταδεχομενον, το οκταημερον περιτεμνομενον; Ουχ ορατε το παιδιον τουτο; Τουτο τους αιωνας εθεμελιωσεν, τουτο τους ουρανους εκαμαρωσε, τουτο την γην επλατυνε, τουτο την θαλασσαν εχαρακωσε ψαμμω. Τουτο το παιδιον εκβαλλει ανεμους εκ θησαυρων αυτου, τουτο το παιδιον επι Νωε τους καταρακτας ανεωξεν του κατακλυσμου, τουτο το παιδιον βροχης στημονας κατεργαζεται, τουτο το παιδιον ωσει εριον χιονα τινασσει, τουτο το παιδιον τους προπατορας ημων εκ γης Αιγυπτου δια της Μωσαικης βακτηριας ηλευθερωσεν, τουτο το παιδιον την Ερυθραν θαλασσαν ανετεμε και ως δια χλοηφορου πεδιου διηγαγεν και εν τη ερημω επομβρισαν το μαννα γην ρεουσαν γαλα και μελι εκληροδοτησεν· τουτο το παιδιον τον ναον τουτον δια των πατερων εις υψος επαρθηναι παρεσκευασεν, τουτο το παιδιον ορκους προς Αβρααμ τιθεμενον ελεγε· Πληθυνων πληθυνω το σπερμα σου ως τα αστρα του ουρανου και ως την αμμον την παρα το χειλος της θαλασσης. Περι τουτου του παιδιου ο προφητικος χορος παρακλησιν προσφερων ελεγεν· Εξεγειρον την δυναστειαν σου και ελθε εις το σωσαι ημας. Μη, οτι παιδιον, τω παιδιω προσκοψητε. Το αυτο και παιδιον και τω πατρι συναναρχον, το αυτο και χρονοις συναριθμουμενον, το αυτο και αγενεαλογητον, το αυτο και παιδιον ψελλιζον, το αυτο και στομα και σοφιαν χαριζομενον· το μεν γαρ δια την εκ παρθενου γεννησιν, το δε δια το ακαταληπτον της υπαρξεως. Επειδη και τουτο Ησαιας παρεστησεν φασκων· Παιδιον εγεννηθη ημιν, υιος και εδοθη ημιν. Το μεν εγεννηθη, το δε εδοθη· το μεν δια το ορωμενον, το δε δια το νοουμενον.
 Ταυτα της Αννης τα προφητευματα, ταυτα της γυναικος τα αριστολογηματα, ταυτα της χηρας τα κατορθωματα, της οντως χηρας, της καλως τον βιον ανταλλαξασης, της τον ανδρα προπεμψασης και τον κυριον υποδεξαμενης. Επτα ετη τω ανδρι συνεζησε απο της παρθενιας ετων εβδομαδα πληρωσασα και εν τω εβδομω ετει την ανδρικην ομιλιαν καταπαυσασα. Καλως εσαββατισε, καλως την κυριακην της χαριτος κατελαβε. Τρυγονος ταξιν η Αννα μετηλθεν· ουκ εποιησατο ληθην του συζυγου, ουκ ηθετησε την πρωτην πιστιν, ουκ ανηγαγεν υβριστην τη κλινη, ουκ

επεθηκεν αλλω το της μονογαμιας ξυλον. Ειχεν εν τη κλινη την μνημην, ως ζωντα τον τεθνεωτα· ουκ ερυπωσε την νυμφικην σινδονα, ουχ ηψατο αυτης ο ελεγχος Παυλου λεγοντος· Οταν δε καταστρηνιασωσι του Χριστου, γαμειν θελουσιν, εχουσαι κριμα οτι την πρωτην πιστιν ηθετησαν. Οντως κριματος αξια η την μνημην συνθαψασα τω θεοζευκτω συζυγω, και μαλιστα τεκνου η τεκνων παροντων διο και ο νομος του γαμου πεφυτουργηται· ει δε μη προσεστι τη νεα χηρα τεκνον, εικος αυτην επι δευτερον γαμον ορμαν τω ερωτι της φιλοτεκνιας νυττομενην. Επειδη και τουτο παραινων ο μακαριος Παυλος κεκραγεν· Βουλομαι νεωτερας χηρας γαμειν· ειτα δεικνυς τι το συμβολον της προκοπης του δευτερου γαμου προσεθηκε λεγων· Βουλομαι νεωτερας χηρας γαμειν, τεκνογονειν, οικοδεσποτειν. Ωστε περι της παιδοποιιας η προσθηκη του δευτερου γαμου· οταν δε προσεστι τη ορμησαση νεα χηρα προς γαμον τεκνα, περιττος λοιπον ο τοιουτος σπορος των λογικων σταχυων αντεριζοντων.
 Παλιν ουν τω λογω επανελθωμεν· τι ουν ο ευαγγελιστης; Καλον γαρ της πασης πραγματειας επιλαβεσθαι. Ηκουες αρτιως του ευαγγελιστου Λουκα λεγοντος πως ο Συμεων προς την παρθενον εφη· Ιδου ουτος κειται εις πτωσιν και αναστασιν πολλων εν τω Ισραηλ και εις σημειον αντιλεγομενον, και σου δε αυτης την ψυχην διελευσεται ρομφαια. Τι εστι Και σου δε αυτης την ψυχην διελευσεται ρομφαια; Ακουε συνετως. Του Συμεωνος ειρηκοτος περι του κυριου εις εξακουστον των παρθενικων ακοων το· Ιδου ουτος κειται εις πτωσιν και αναστασιν πολλων εν τω Ισραηλ και εις σημειον αντιλεγομενον, ηγανακτησεν εικος η μητηρ του κυριου κατα του Συμεωνος λεγουσα προς αυτον· Ουκ οιδας τι διαγορευεις, ανθρωπε. Επι τον Χριστον σκυθρωπα καταγγελλεις; Ουκ οιδας την συλληψιν του παιδιου και ως περι κοινου τοκου σημειον αντιλογιας μηνυεις. Ουδεμια πτωσις εν αυτω, υψωσις δε πολλη και συγκαταβασις τοις ευεργετουμενοις. Τι ουν ουκ ευλογεις φασκων· Ιδου ουτος κειται ουκ εις πτωσιν, αλλ εις αναστασιν πολλων εν τω Ισραηλ· δια τι δε Και εις σημειον αντιλεγομενον; Ο δε Συμεων προς την παρθενον· Αρκει σοι, παρθενε, το μητερα σε κληθηναι· ικανον σοι το τροφον ευρεθηναι του τρεφοντος τον κοσμον· μεγα σοι το σαρκι βαστασαι τον τα παντα
 89

Page 18
                        

βασταζοντα. Ο εν σοι νυν Χριστος κατοικησας και εν εμοι νυν ο αυτος τα περι αυτου λαληθηναι παρεσκευασεν οτι Ουτος κειται εις πτωσιν και αναστασιν πολλων εν τω Ισραηλ· εις πτωσιν των απιστων Ιουδαιων, εις αναστασιν δε των πιστευοντων εθνων. Ιδου ουτος κειται εις πτωσιν και εις αναστασιν πολλων εν τω Ισραηλ και εις σημειον αντιλεγομενον· σημειον αντιλογιας τον σταυρον προσαγορευσας. Επειδη εν αυτω τω σταυρω πολλοι των απιστων αντιλογιας ρηματα προσηνεγκαν τω κυριω λογοις και εργοις κωμωδουντες, καλαμω τυπτοντες, οξος ποτιζοντες, χολην προσαγοντες, ακανθινον στεφανον περιτιθεντες, λογχη την πλευραν νυττοντες, χερσι ραπιζοντες, ονειδιστικοις λογοις βοωντες· Αλλους εσωσεν, εαυτον ου δυναται σωσαι. Τουτο ουν ερμηνευων ελεγε· Και εις σημειον αντιλεγομενον. Πολλοι αντειπον οτε Πετρος ηρνειτο και παντες οι αποστολοι ως αποιμαντα προβατα διεσκορπιζοντο. Εν τω ουν σταυρικω σημειω και αυτης της παρθενου επεπληρωτο η καρδια λυπης· διο και ελεγε· Δια τι μη προετελευτησα; Δια τι δε την ημεραν ταυτην κατελαβον; Παρθενος μεμενηκα και μειζονα μητερων τοις σπλαγχνοις δακνομαι. Τουτους τους απειρους διαλογισμους της παρθενου ρομφαιαν ο Συμεων προσηγορευσεν ως νυττοντας τα ενδοσθια, ως σκανδαλα προσοισοντας, καθως ο κυριος προειπε· Παντες εν εμοι σκανδαλισθησεσθε εν τη νυκτι ταυτη. Οθεν και επηγαγεν ο Συμεων φασκων· Και σου δε αυτης την ψυχην διελευσεται ρομφαια, οπως αν αποκαλυφθωσιν εκ πολλων καρδιων διαλογισμοι. Ορας πως τους απειρους διαλογισμους ρομφαιαν προσηγορευσεν ως νυττοντας τα ενδοσθια, ως απτομενους νεφρων και μυελων; Τουτοις δε περιεπεσεν η παρθενος μηδεπω την δυναμιν της αναστασεως ειδυια και οτι εκ γειτονων η αναστασις ουδεπω εγινωσκεν. Οθεν μετα την αναστασιν ουκετι ρομφαια διστομος, αλλ ευφροσυνη και αγαλλιασις. Σημειον τοινυν αντιλογιας το σταυρικον σημειον ο Συμεων προσηγορευσεν, εν ω καιρω ρομφαια λογισμων την ψυχην της παρθενου διηλθεν. Εστι δε παντως ειπειν τινα· Και ποθεν ημιν η αποδειξις; Εξ αυτων των του κυριου διδαγματων. Ακουε αυτου λεγοντος· Η γενεα αυτη γενεα πονηρα εστιν· σημειον επιζητει και σημειον ου δοθησεται αυτη, ει μη το σημειον Ιωνα του προφητου. Ωσπερ γαρ ην Ιωνας εν τη κοιλια του κητους τρεις ημερας και τρεις

νυκτας, ουτως εσται και ο υιος του ανθρωπου εν τη καρδια της γης τρεις ημερας και τρεις νυκτας. Ορας πως το σταυρικον παθος σημειον προσηγορευθη, ου μονον εν τη καινη διαθηκη, αλλα και εν τη παλαια; Σφοδρα γαρ τα παλαια συμφωνει τη νεα. Επειδη εις και ο αυτος θεος ο κακει νομοθετησας και ωδε βραβευσας. Και τις τουτου μαρτυς; Αυτος ο κυριος. Ακουε αυτου λεγοντος εν τω προφητη Ιεζεκιηλ προς τους θεριστας αγγελους, την καθολικην συντελειαν μηνυοντος· Μη φεισησθε τοις οφθαλμοις υμων και μη ελεησητε πρεσβυτην μηδε νεανισκον και παρθενον και παιδιον και γυναικας θανατωσατε εις εξαλειψιν, τοις δε επιφερομενοις επι των μετωπων το σημειον μη αψησθε. Ιδετε το σημειον της παλαιας και της νεας. Αυτο γαρ εστιν ο σταυρος ο τον κοσμον σωζων, δια Ιησου Χριστου του κυριου ημων, αυτω η δοξα και το κρατος εις τους αιωνας των αιωνων. Αμην.
 =-=Amphilochius Scr. Eccl. 0004
 In Lazarum (orat. 3)-=-
 Αμφιλοχιου επισκοπου Ικονιου λογος εις τον τετραημερον Λαζαρον
 Φερε παλιν εις μεσον τον ευαγγελιστην Ιωαννην· καλον γαρ την απαρχην της αναστασεως σκοπησαι. Ηκουες γαρ αυτου αρτιως λεγοντος· Προ εξ ημερων του Πασχα ηλθεν ο Ιησους εις βηθανιαν, οπου ην Λαζαρος, ον ηγειρεν εκ νεκρων. Ειδες την απαρχην της αναστασεως εν Λαζαρω προτυπωθεισαν, ην ο πιστος οχλος εγνωρισεν; Οι οχλοι εγνωρισαν και οι αρχιερεις ελοιδορησαν την θαυματουργιαν εις βασκανιαν μεταβαλοντες. Οντως εβασκαναν την αναστασιν Λαζαρου, οτι μετα την αναστασιν αυτου, ην ηκουες, συνεβουλευσαντο αυτον αποκτειναι. Ειδες βασκανιας υπερβολην; Ον ο κυριος ηγειρεν, αυτοι αποκτειναι διενοηθησαν, μη συνειδοτες οτι καν αυτοι αποκτεινωσι, παλιν κουφον τω κυριω αναστησαι τον φιλον. Συνεβουλευσαντο τον Λαζαρον αποκτειναι· ουδεν ουτως εδριμυττε τους Ιουδαιους ως η αναστασις του Λαζαρου. Τουτο μονον το θαυμα ουκ ισχυσαν συκοφαντησαι. Την αναβλεψιν του εκ

γεννητης τυφλου εσυκοφαντησαν λεγοντες· Ουτος εστιν· ουκ εστιν ουτος· ομοιος αυτου εστιν. Την εγερσιν της θυγατρος Ιαηρου εσυκοφαντησαν λεγοντες ως κατηνεχθη και ου τελειω θανατω παρεδοθη. Την αναστασιν του υιου της χηρας του μονογενους εσυκοφαντησαν λεγοντες ως τον θανατον εσχηματισατο και ουχ υπο της τυραννιδος του θανατου κατεποθη. Την ξηρανθεισαν συκην εσυκοφαντησαν λεγοντες ως τρυγωνισθεισαν και ουχ ως δεσποτικω ρηματι ξηρανθεισαν. Την του υδατος εις οινον μεταβολην εσυκοφαντησαν λεγοντες ως ηδη των εν τω δειπνω μεθυσθεντων και μη ειδοτων την χλευην. Την αναστασιν μονην του Λαζαρου ουκ ισχυσαν συκοφαντησαι. Ηδεισαν τον Λαζαρον· επισημος ην ο ανηρ. Ηκολουθησαν τη κηδια, ειδον τον ταφον σφραγιζομενον, παρεμυθησαντο κατα το ειωθος, ως εν περιδειπνω θανατου, Μαρθαν και Μαριαν τας αδελφας Λαζαρου. Εγνωσαν οτι τεσσαρας ημερας ειχεν ακριβως εν τω μνημειω κατατεθεις, και οτι τετραημερος νεκρος παντοθεν εξαρθρος, των σαρκων μειωθεντων, των οστεων εκγομφωθεντων, της νευροστασιας διασπασθεισης, των ενδοσθιων σκορπισθεντων, της γαστρος εκχυθεισης. Ταυτα συνειδοτες ως ειδον αθροον την αναστασιν Λαζαρου σωαν, αρτιαν ως απο τορνου, στιλβουσαν τη παλινβιωσια, εταραχθησαν. Μικρου δειν απεψυξαν μη ευρισκοντες λογους προφασιλογιας, το πως συκοφαντησουσι την αναστασιν Λαζαρου της του κυριου πραγματειας τουτο κατασκευασασης.
 Τι εστι, της του κυριου πραγματειας τουτο παρασκευασασης; Ακουε δια βραχεων. Ηνικα Λαζαρος την παρουσαν ζωην απεδυσατο φυσικως, ουκ ην ο κυριος εν Βηθανια παρων τοις σωματικοις οφθαλμοις, τη δε θεοτητι πανταχου παρων και τα παντα πληρων. Μετα γαρ τεσσαρας ημερας του ταφηναι τον Λαζαρον, ηλθεν ο Ιησους εις Βηθανιαν την αναστασιν του φιλου κωμωδησαι. Οθεν και του κυριου παραγενομενου εν Βηθανια, ως ηκουσε Μαρθα η αδελφη Λαζαρου, εδραμεν, εσπευσε, προσεπεσεν εν παρακλησει αιρετικην πρεσβειαν προσφερουσα. Προσπεσουσα γαρ εφασκε τω κυριω λεγουσα· Κυριε, ει ης ωδε, ουκ αν απεθανεν ο αδελφος μου. Και νυν οιδα οτι οσα αν αιτηση τον θεον, δωσει σοι ο θεος. Ο δε κυριος αυτος πελαγος ων μακροθυμιας απεκρινατο λεγων· Τι λεγεις, Μαρθα;

Κυριον καλεις, και κυριον ουκ εννοεις; Ουκ ημην ωδε; Μικρον καρτερησον· εν ταχει γαρ παρα του αδελφου σου μαθηση. Αναστησεται γαρ ο αδελφος σου. Συγγινωσκω σοι, Μαρθα· μεθυεις γαρ τη λυπη -ωσπερ αυτη ειπεν· καλων μεθυων τις σφαλλεται-, οτε εκνηψεις, τοτε σωφρονισθηση. Αναστησεται γαρ ο αδελφος σου. Η δε Μαρθα και ουτως συμπεριενεχθεισα ανθρωπινοις ρημασιν ανθυπενεγκε τω κυριω λεγουσα· Οιδα οτι αναστησεται εν τη εσχατη ημερα. Ο δε κυριος προς αυτην· Τι βαμβαινεις, ω Μαρθα; Τι εις μακρας ελπιδας την αναστασιν αναδυη; Η αναστασις σοι διαλεγεται, και περι της αναστασεως διαλεγη; Εγω ειμι η αναστασις και η ζωη· ο πιστευων εις εμε καν αποθανη ζησεται.
 Ταυτα του κυριου διαλεγομενου μικρου δειν πασα η πολις Βηθανια κατεδραμεν εις την παρουσιαν του κυριου, ου θαυμασαι αλλα γελασαι. Ουκ ειχον γαρ ελπιδα τετραημερον νεκρον αναστησαι. Τι ουν ο κυριος; Ως ειδε τοσουτον πληθος καταδραμον και οτι αξιοι εισι και ικανουσι προς μαρτυριαν του μελλοντος παρ αυτου ανεγειρεσθαι, αποκριθεις προς αυτους εφη· Που τεθεικατε Λαζαρον; Αρ ουκ ηδει τον τοπον ο του τοπου δεσποτης; Ηδει τον τοπον, αλλ επραγματευσατο τον τροπον, οπως παντες αυθις αναγκασθεντες επακολουθησωσι τω Ιησου, ινα αυτοψι δεξαμενοι την αναστασιν αναμφιβολοι κηρυκες γενωνται. Που τεθεικατε αυτον; Οι δε επερωτηθεντες ειπον προς αυτον· Ερχου και ιδε. Του δε κυριου βαδιζοντος και επι τον ταφον σπευδοντος ο ακολουθων οπισθεν οχλος αντεβαλε προς εαυτον λεγων· Τι θελει ουτος τον ταφον Λαζαρου θεασασθαι; Ει υιος εστι του θεου, τουτον αναστησει. Των γαρ προσφατως τελευτησαντων, ων ηγειρεν, ουκ επισταμεθα. Ποθεν ουν ισμεν, ει τελειω θανατω παρεδοθησαν; Τουτον αναστησει, και γνωσιν λαμβανομεν οτι αληθως θεου υιος εστιν. Οθεν και η Μαρθα τοις λογοις τουτοις συμπεριενεχθεισα προσηλθε τω κυριω και αυτη λεγουσα· Που πορευη, δεσποτα; Τι θελεις τον ταφον ιδειν Λαζαρου; Τι την οδυνην ημων αναζεεις; Τι το πενθος επεγειρεις; Τι θελεις τον ταφον ιδειν; Ουδεν γαρ ονησεις, δεσποτα· ηδη οζει, τετραημερος γαρ εστιν. Ο δε κυριος προς την Μαρθαν· Ουκ ειπον σοι οτι εαν πιστευσης οψη την δοξαν του θεου; Εμοι λεγεις· Ηδη οζει. Η

αδελφη σου μυριζει, και συ καπνιζη τη απιστια; Θελω τον ταφον ιδειν του φιλου μου.
 Ταυτα ειπων ο κυριος επι τον ταφον επορευετο. Και πλησιασας τω ταφω μονον ειδε το μνημειον, ευθεως εδακρυσε. Τις η χρεια δακρυειν ον ημελλεν εγειρειν; Εδακρυσε. Δι ο; Ακουε συνετως. Παντα ο κυριος σοφως επραγματευσατο· εδακρυσε γαρ επι τον ταφον, οπως των ακολουθησαντων την γνωμην δημοσιευση, οιαν εχουσι περι αυτου την υποψιαν. Διο και ως ειδον αυτον δακρυσαντα, ανθρωπινα παλιν παθοντες οι ακολουθουντες οχλοι ηρξαντο προς εαυτους αντιβαλλειν και λεγειν· Ιδε πως εφιλει αυτον. Ο νεκρους εγειρας και τυφλους ομματωσας ουκ ηδυνατο ποιησαι ινα και ουτος μη αποθανη, ει αρα ουτως εφιλει αυτον; Ο δε κυριος ως ειδεν αυτους ετι ανθρωπινα λαλουντας, απεκρινατο προς αυτους· Κουφον μεν ην μοι παρακατασχειν την ζωην Λαζαρου ως και του Ηλια και του Ενωχ, αλλ ουδεις υμων εγινωσκεν οτι τη εμη θελησει η ζωη Λαζαρου παρακατεχεται. Δια τουτο συνεχωρησα υπο του θανατου αυτον καταποθηναι, οπως ακριβως μαθητε οτι ζωης και θανατου την εξουσιαν εχω. Και ευθυς προς αυτους ο κυριος, καθως ιστε παντες σαφως· Αποκυλισατε τον λιθον. Ιουδαιοις επετρεπεν· Αποκυλισατε τον λιθον. Βλεπε πως παντα σοφως επραγματευσατο μαρτυρας ακριβεις της αναστασεως Λαζαρου καθιστων. Αποκυλισατε τον λιθον. Τοις μαθηταις επετρεπεν ορη μεταγειν λογω, και αυτος λοθον ουκ απεκυλιεν; Αλλα παντα σοφως, καθως προειπον, πραγματευομενος προς λυσιτελειαν ελεγεν τοις Ιουδαιοις· Αποκυλισατε τον λιθον, οπως εξ αυτης της νεκροφορου αποφορας μαθωσιν οτι εσαπη και ουκ εκλαπη. Αποκυλισατε τον λιθον. Των δε αποκυλισαντων μετα γογγυσμου -εδριμυττεν γαρ αυτους η νεκροφορος δυσηνιος αποφορα-, αποκυλισαντων δε των παροντων τον λιθον, ευθεως εβοησεν ο κυριος λεγων· Λαζαρε δευρο εξω. Δεσποτης ο καλων, ουδεις ο αντιλεγων. Λαζαρε, δευρο εξω· πληροφορησον Μαρθαν την αδελφην σου ως κελευω και ουχ ικετευω. Λαζαρε, δευρο εξω. Προ του κατελθω, εξελθε· εν σοι τον αρραβωνα, εν εμοι δε το τελειον. Λαζαρε, δευρο εξω.
 Συ δε ακουων, ω φιλε, Λαζαρε, δευρο εξω, μη οιου τον κυριον πολλας φωνας βεβληκεναι. Απαξ ελαλησε και ον επλασεν ηγειρεν·

ουτε γαρ ως Ηλιας εκλαυσεν ουτε ως Ελισσαιος ηπορησε. Μονοφθογγω φωνη διυπνισε τον παρ αυτω καθευδοντα ειπων· Λαζαρε, δευρο εξω. Εις ο λογος και διαφορα τα θαυματα. Μονον ο κυριος εφωνησε· Λαζαρε, δευρο εξω, και ευθεως αι σαρκες απεπληρουντο, αι τριχες αντεφυτευοντο, αι αρμονιαι συνεδεσμουντο, αι φλεβες καθαρω αιματι αντεγεμιζοντο. Ο αδης κατωθεν κοπτομενος τον Λαζαρον προεπεμπεν. Η ψυχη Λαζαρου παρακρατουμενη και υπο των αγιων αγγελων παρακαλουμενη το ιδιον εις το ιδιον μετεχωνευετο. Και το παντων ενδοξοτερον ην οτι πανταχοθεν δεδεμενος ην τους ποδας και την οψιν κηριαις και ανεμποδιστως εβαδιζεν. Διο και ο κυριος δραστικωτερον προς τους παροντας οχλους παρεκελευετο λεγων· Λυσατε αυτον και αφετε υπαγειν. Βλεπε την του κυριου πραγματειαν και πως τα παντα σοφως οικονομει. Προς πληροφοριαν των παροντων ελεγε· Λυσατε αυτον και αφετε υπαγειν· ως τον λιθον απεκυλισατε και τον ταφον υπεδειξατε και της οσφρησεως μετησχετε, και τα νεκροταφια λυσατε· το μεν ως ευλογιαν τηρουντες, το δε ως μαρτυρες φυλαττοντες. Εαν απιστησωσιν οι αρχιερεις και οι φαρισαιοι ως ουκ ανεστη Λαζαρος, δειξατε τα νεκροταφια· εμφανισατε τα σουδαρια ως ο παραλυτος τον κραβαττον. Ημεις δε τα βαια των φοινικων βασταζοντες ειπωμεν· Ωσαννα εν τοις υψιστοις· ευλογημενος ο ερχομενος εν ονοματι κυριου. Αυτω η δοξα και το κρατος συν τω παναγιω και ζωοποιω πνευματι νυν και αει και εις τους αιωνας των αιωνων. Αμην.
 =-=Amphilochius Scr. Eccl. 0005
 In mulierem peccatricem (orat. 4)-=-
 Αμφιλοχιου επισκοπου Ικονιου λογος εις την γυναικα την αμαρτωλον την αλειψασαν τον κυριον μυρω και εις τον φαρισαιον.
 Ικανως ημας πρωην εψυχαγωγησεν ο Χριστος παρα Ζακχαιω εστιωμενος· οπου γαρ Χριστος εστιαται και τοις ανθρωποις συνανακλινεται και ποτου και τραπεζης απολαυει της ημετερας,

παντα προς τον της ευφροσυνης μεταγεται λογον. Τις γαρ τελωνων η πορνων και των τα αρρητα εργασαμενων δεινα τον ουρανου και γης ποιητην στεγην υπελθοντα τελωνικην βλεπων και τον των σταχυων δοτηρα αρτον ανθρωπινον μετα χειρας λαμβανοντα και τον των βοτρυων χορηγον τη κοινωνια του ποτου τας ληνους ευλογουντα, μη εορτην και πανηγυριν θεσθαι το πραγμα δικαιωσειεν; Αυτη αληθως εορτη, αυτη αληθως αγγελικης εστιασεως ευφροσυνη, το τον δεσποτην μετα δουλων, τον θεον μετα ανθρωπων, τον δικαστην μετα των υπευθυνων οραν κοινης απολαυοντα τραπεζης. Δια τουτο γαρ επι γης ηλθεν ουκ ερημον καταλιπων τον ουρανον, και ανθρωπος γεγονεν ουκ αποδυς το ειναι θεος, ινα και την θαλασσαν πλεων τους εις το βιωτικον χειμαζομενους πελαγος εκ του βυθου ανασυρη της αμαρτιας και κωμας και πολεις περιιων, στενωπους και ατραπους και δρομους περιτρεχων τους εν ταις τριοδοις πλανωμενους ως αποιμαντα προβατα επι την ιδιαν επαναγαγη ποιμνην. Αυτος γαρ εστιν ο το απολωλος προβατον επιζητων, ο τα εννενηκοντα εννεα καταλιπων και περι την του ενος παραγενομενος ζητησιν. Εζητει γαρ το εν ουτε των πολλων καταφρονων ουτε του πληθους το εν προκρινων. Αλλα τα μεν εννενηκοντα εννεα κατελιμπανεν, εδει γαρ ασφαλως αυτα εν τη μανδρα αυλιζεσθαι· το δε εν περιιων εζητει, ινα μη θοινη τω διαβολω γενηται. Προβατον γαρ αποιμαντον θηρσιν ετοιμον δειπνον και ψυχη ασφραγιστος δαιμοσιν ευεπιβουλευτος. Οθεν πρωην τον Ζακχαιον ως προβατον εκ στοματος λυκου αφηρπασε και τη μανδρα συνεμιξε και σφραγιδος ηξιωσεν. Ως γαρ ποιμην προβατον αποπλανηθεν θηρασαι θελων χειροηθες ζωον εα, ινα απολυτως νεμομενον το αποπηδησαν ελκυση θηραμα, ουτω και ο του θεου λογος την σαρκα ην εκ της παρθενου ανελαβεν, ως προβατον εν νομη, εν τη τραπεζη Ζακχαιου αφηκεν, ινα τω κοινω της εστιασεως νομω ελκυσας αυτον προς συνουσιαν λανθανοντως τη οικεια συζευξη ποιμνη.
 Αλλα τουτο μη συνιεντες οι φαρισαιοι εγογγυζον ορωντες αυτον μετα τελωνων εσθιοντα. Αλλ εκεινοι μεν ως ασκος παλαιος διαρρηγνυσθωσαν, ου γαρ δυνανται τον νεον της διδασκαλιας δεξασθαι οινον· ημεις δε κατοπιν του φιλανθρωπου βαδισωμεν

ποιμενος. Ο γαρ Ζακχαιον τον τελωνην τη λογικη των αποστολων συναψας ποιμνη, αυτος και την πορνην την αμαρτωλον, την μυριων κακων εργατιν, εκ του φαρυγγος του διαβολου ως αμναδα ελκυσας τη ανεπηρεαστω απεδωκεν μανδρα. Ινα δε γνωτε και του Χριστου την φιλανθρωπιαν και των φαρισαιων την αλογιαν και της αμαρτωλου την παλινοδιαν, αυτας υμιν τας ευαγγελικας παραθησομαι ρησεις· εαν γαρ του υφους του αναγνωσματος επακουσητε, ραδιως και της ερμηνειας την εννοιαν αναμασσεσθε. Ηρωτησε, φησι, τις των φαρισαιων τον Ιησουν, ινα φαγη μετ αυτου. Και εισελθων εις τον οικον του φαρισαιου ανεκλιθη. Ω χαριτος αφραστου! Ω φιλανθρωπιας αρρητου! Και φαρισαιοις συνεστιαται και τελωνας ουκ αποσειεται και πορνας προσδεχεται και Σαμαρειτιδι διαλεγεται και Χαναναιαν λογου αξιοι και τη αιμορροουση το κρασπεδον παραχωρει. Ναι, ιατρος γαρ εστι παντων εφαπτομενος των παθων, ινα παντας ωφεληση, πονηρους αμα και αγαθους, αχαριστους και ευγνωμονας. Οθεν και νυν υπο του φαρισαιου κληθεις εισερχεται εις οικιαν τεως μεστην κακων. Οπου γαρ φαρισαιος, εκει πονηριας ορμητηριον, αμαρτιας καταγωγιον, υπεροψιας υποδοχη. Αλλα και ουτως αυτου διακειμενης της οικιας ουκ απαξιοι παραγενεσθαι ο κυριος. Εικοτως· ωσπερ γαρ ο ηλιος ου καταβλαπτεται βορβορω τας οικειας ακτινας επιβαλλων, αλλα τουναντιον και την ενουσαν αηδιαν περιμασσεται μηδεν αυτος υβριζομενος, ουτω και ο Χριστος ως ηλιος δικαιοσυνης παντα εναγη και βεβηλον τοπον καταλαμβανει και την δυσωδη αμαρτιαν ταις ακτισιν αυτου της αγαθοτητος αναλισκει, ουχ υβριν, ου μειωσιν, ου μολυσμον υπομενων κατα τον της θεοτητος λογον.
 Οθεν επενευσεν ευκολως τω φαρισαιω καλουντι, ηρεμων, σιωπων, ανεξελεγκτον αυτου τον βιον αφεις. Πρωτον μεν, ινα αγιαση τους κληθεντας, τον καλεσαντα, της οικιας το συστημα, της πολυτελειας τα βρωματα· επειτα δεικνυς ως ου φασμα ην η ενανθρωπησις, εκ της ανακλισεως, της βρωσεως, της ποσεως, της των σιτιων δαπανης. Αλλως δε, επειδη ημελλεν η πορνη προσιεναι και τον θερμον εκεινον και διαπυρον της μετανοιας δεικνυναι τροπον, δια τουτο καλουντι τω φαρισαιω επινευει ταχεως, ινα επ οψεσι γραμματεων και φαρισαιων τα οικεια εκτραγωδησασα κακα
 89

Page 26
                        

διδαξη αυτους πως δει τους αμαρτωλους επι ταις αμαρτιαις στυγναζοντας εξευμενιζεσθαι θεον. Ιδου γαρ, φησι, γυνη εν τη πολει, ητις ην αμαρτωλος. Γυνη, η ευολισθος φυσις, το πρωτον δικτυον του διαβολου, η της πλανης εισαγωγη, η της παραβασεως διδασκαλος, η βοηθος μεν γεναμενη, πολεμια δε αναδειχθεισα, η γεναμενη κατα φυσιν καλη, εκ προαιρεσεως δε αποδειχθεισα κακη, η θανατου προξενος, η το καλλος του ξυλου δειξασα και ολον τον παραδεισον απολεσασα. Και ιδου γυνη, φησιν, εν τη πολει, ητις ην αμαρτωλος, τα της Ευας φερουσα βαρη, πολλοις κακοις βριθομενη. Ερω δε αυτης των προτερων κακων την δαψιλειαν, ινα γνωτε αυτης της μετανοιας την πολυτελειαν.
 Ο θεος εκ της πλευρας του Αδαμ οστεον λαβων και τουτο σαρκωσας την Ευαν ειργασατο, ην δε γυναικα καλεσας εδωκε βοηθον τω Αδαμ. Αλλα μετα το αμαρτειν και παραβηναι τον νομον και εκβληθηναι του παραδεισου και θανατον το επιτιμιον λαβειν, ινα μη τω θανατω δαπανωμενον αρδην το γενος απωληται, γαμον επιστρατευει τω θανατω, ιν ο μεν σπειρη, ο δε θεριζη, ο μεν τεμνη, ο δε βλαστανη. Και οτι μετα το θανατω υποβληθηναι η του γαμου εδοθη χαρις, δηλον εκ του τον Αδαμ μετα την εξοδον του παραδεισου συναφθηναι τη Ευα. Γεγραπται γαρ οτι μετα το εξελθειν εκ του παραδεισου, τοτε εγνω Αδαμ την γυναικα αυτου. Προ της αμαρτιας ουν παρθενια ην αμολυντον τηρουσα τον χιτωνα της φυσεως, μετα δε την παραβασιν, μετα την του θανατου αποφασιν ο γαμος αντεισηχθη, ινα αντλουντα τον θανατον νικηση βρυων και τρυγωντα ηττηση φυων. Επει ουν επι διαδοχη του γενους και επι αυξησει της φυσεως ο του γαμου εδοθη νομος, τω μεν ανθρωπω ηδονην ενεσπειρε, το δε θηλυ θωπευτικον εποιησεν· ουχ ινα εταιρικως προς μιξεις ερεθιζωνται, αλλ ινα εννομως προς γαμον συναπτωνται. Οθεν η μεν ενθεσμος του γαμου μιξις τιμια παρα τω θεω, η δε προς χαριν των ηδονων εκτελουμενη θανατω υποβεβληται. Τιμιος γαρ ο γαμος και η κοιτη αμιαντος· πορνους δε και μοιχους κρινει ο θεος. Αι ουν χαριν παιδογονιας εννομως τοις ανδρασι μιγνυμεναι ανεγκλητοι εισιν, ωσπερ η Σαρρα και η Ρεβεκκα και η Ραχηλ, και ει τις αλλη απ αυτης· αι δε λογω ηδυπαθειας τους νεους προς ακολασιαν διεγειρουσαι, ως φθειρουσαι τον ναον του θεου,

παραδιδονται φθορα. Ει τις γαρ, φησι, φθειρει τον ναον του θεου, φθερει τουτον ο θεος. Ων και αυτη μια ην, η μετα χειρας αμαρτωλος. Την γαρ φυσιν καπηλευουσα και ταις εξωθεν βαφαις τας παρειας φοινισσουσα και τεχνη βιαζομενη φανηναι καλη, τους νεους προς ακολασιαν υπεσυρεν, απροοπτως αυτους εις το της πορνειας αποκλινουσα βαραθρον.
 Ταυτα δε λεγω ου κωμωδων αυτην εφ οις εδρασε πριν, αλλ επαινων αυτην αφ οιων οια γεγονεν αφνω· λεγω γαρ τι ην, ινα δειξω τι γεγονεν νυν· λεγω αυτης της αμαρτιας τα πταισματα, ινα δειξω της μετανοιας τα κατορθωματα. Αλλ αυτη η τω σωματι ουκ αμεμπτως χρησαμενη το πριν, τους μεν δια βοστρυχων σαγηνευουσα, τους δε δια δακρυων φαρματτουσα, τους δε δι αλειμματος γοητευουσα, παντας δε πανταχοθεν επι τον βορβορον της ακολασιας προσκαλουμενη, τον αισχρον αυτης και ηδυπαθη ερωτα εις θειον και επουρανιον μεταβαλλει φιλτρον. Ως ειδε γαρ τον Ιησουν ποτε μεν αδεως τη Σαμαρειτιδι διαλεγομενον, ποτε δε την Χαναναιαν προσιεμενον, αλλοτε της αιμορροουσης ανακηρυττοντα την κλοπην, και πη μεν τελωναις συνεσθιοντα, πη δε των φαρισαιων τους οικους καταλαμβανοντα, ελογισατο· Ει πορνας και αμαρτωλους και τελωνας προσιεται, μεχρι ποτε ακαθεκτως οιστρωσα το της αμαρτιας πελαγος αντλω; Ου μενω νεα, ου μενω καλη· παντα γαρ παρερχεται, παντα μαραινεται, και ανθη και κρινα και των προσωπων τα καλλη. Τι ουν παθω εφ οις εδρασα; Ηδη γαρ το της γεεννης πυρ εννοω, ηδη μου την ψυχην μεταγνωσις λαμβανει, οτι επ ολεθρω των νεων βιαζομενη φανηναι καλη εν ταις αγυιαις της πολεως, εν ταις αγοραις, εν αμφοδοις ετρεχον, δικτυον μεν τους ποδας εχουσα και σαγηνην την γλωσσαν. Ω ποσους νεανισκους κατεθελγον μεστον αναιδειας βλεμμα περιφερουσα! Επι λυμη γαρ των θεατων ωραιζομενη πη μεν πολυπλοκοις σειραις την κεφαλην επυργουν, πη δε νομαδας πλοκαμων εκ κορυφης ειων κατα μετωπου πλανασθαι· αλλοτε δε τας παρειας εφοινισσον και τους οφθαλμους κατεγραφον, και αλλοτε δακρυων λιβαδας ηφιουν τη κολακεια εκτραχηλιζουσα την ψυχην. Τις ουν επι τουτοις γενωμαι; Τινα ιατρον ευρω των απειρων τουτων παθων; Εαν ανθρωποις τα κατ εμαυτην ειπω, ανωφελης μοι γινεται της εξαγορευσεως ο τροπος. Αλλα

καλυψω τα κακα; Αλλ ου δυναμαι λαθειν· τινα γαρ λαθω θεον λαθειν μη δυναμενη; Που ουν φυγω πανταχου τον δικαστην ευρισκουσα τον μη φαινομενον μεν, πανταχου δε διελεγχοντα μου τα κακα; Μια μοι σωτηριας υπολελειπται ελπις, εν μοι εφοδιον προκειται ζωης, το τον Ιησουν επιγνωναι και αυτω προσδραμειν. Ο γαρ τελωνας προσδεχομενος ουκ απαναινεται πορνην, ο φαρισαιοις συνεσθιων ου παραιτειται της αμαρτωλου τα δακρυα. Επει ουν εγνων ως παρα Σιμωνι φαρισαιω καταγεται, ανδρι λεπρω και αμαρτωλω, δραμουμαι προς αυτον. Αλλα τι αιτησω προσελθουσα; Οφθαλμων υγιειαν; Αλλα προσκαιρος η χαρις. Νοσου απαλλαγην; Αλλα μικρον το κατορθωμα, ο γαρ αιωνιος θανατος του παροντος εστι βαρυτερος. Παντα παρεισα τα του σωματος το της ψυχης επιζητησω ιαμα. Μιαν γαρ ευρισκω λυσιν των επηρτημενων κακων, εαν τον δικαστην ιδω, εαν προλαβω της κολασεως τον καιρον. Μιμησομαι Ρααβ την πορνην, γυναικος τον εναρετον μεταδιωξω τροπον· ουδεν γαρ παρ ημων βουλεται θεος η γνωμης εναλλαγην.
 Ταυτα ευσεβως επισκεψαμενη και την διανοιαν προς πιστιν επαλειψασα επεισερχεται τω Ιησου οπου ανεκειτο την προτεραν αναιδειαν εις υποθεσιν παρρησιας λαβουσα. Και λεγει μεν αυτω ουδεν· ου γαρ ετολμα, ηδει γαρ ως ο των λογισμων εφορος ου δειται λογων. Τι γαρ ειπειν ειχε τω τα παντα ειδοτι; Οτι ημαρτεν; Οτι πολλων κακων εργατις γεγονεν; Οτι ερωσα και ερωμενη την πανδημον ηδονην εθεραπευσεν; Ταυτα θεω δηλα ην, ου πραττομενα μονον, αλλα και εν τω αφανει της ψυχης βουλευτηριω γυμνουμενα. Ειδυια ουν ως παντα οιδε και λαθειν αυτον δυναται ουδεν, θυροι μεν την γλωσσαν, λαλει δε τοις δακρυσι. Στασα γαρ, φησι, παρα τους ποδας αυτου κλαιουσα, ηρξατο βρεχειν τους ποδας αυτου τοις δακρυσιν. Αλλ ει και μη τη γλωσση ελαλει, αλλα στεναγμοις αλαλητοις εφθεγγετο τον συντριμμον της καρδιας εκκαλυπτουσα, το πληθος των αμαρτιων θριαμβευουσα, τους ατοπους λογισμους, τας εναγεις ενθυμησεις, τας βεβηλους πραξεις, τας παρανομους ομιλιας εκπομπευουσα· ουδεν γαρ ην των πεπραγμενων αυτη κακων, ο μη δακρυσιν εξετραγωδει. Ηδει γαρ οτι ων ωμολογει την αμνηστιαν ελαμβανεν. Ειπα γαρ, φησιν, Εξαγορευσω την ανομιαν μου τω κυριω και συ αφηκας την ασεβειαν της καρδιας μου. Και ου μονον

αλαλητως εφθεγγετο τοις στεναγμοις της καρδιας δυσωπουσα τον κυριον, αλλα και σχηματι το της μετανοιας διεγραφε καλλος. Εδακρυσεν μεν ως πολλα γελασασα τοις καλοις δακρυσι τον κακον εκπλυνουσα γελωτα, ταις δε ρανισι των οφθαλμων τον των παρειων εκπλυνουσα ρυπον, ινα εν οις ημαρτεν, εν τουτοις και απολογησηται, εν οις ηνομησεν, εν τουτοις τον νομοθετην εξιλεωσηται. Ωσπερ γαρ την κοιτην ην εκθεσμως εμολυνε συμπλοκη, δακρυσιν απεπλυνεν ο Δαβιδ· Λουσω γαρ, φησι, καθ εκαστην νυκτα την κλινην μου, εν δακρυσι μου την στρωμνην μου βρεξω, ουτω και αυτη δι ων οφθαλμων πολλους των νεων εις ακολασιαν υπεσυρε δακρυων αφεισα πηγας τον δυσπλυτον της αμαρτιας απεπλυνε ρυπον, αυτη εαυτη λουτρον μετανοιας προβαλλομενη τα δακρυα. Τα μεν γαρ δακρυα ως υδωρ αυτη παρειχε, την δε αφεσιν αορατως παρα του Χριστου υπεδεχετο. Αλλα μην και τον Αβρααμ ταχα ου μιμουμενη μονον, αλλα νικωσα, τους ποδας απεπλυνε του Χριστου. Ο μεν γαρ νιπτηρα θεις υδασιν απεπλυνεν και λεντιω κατεμασσεν, αυτη δε ουχ υδωρ αντλησασα, αλλα κρηνας δακρυων αφεισα τους ποδας απεπλυνε του Ιησου. Φεισαμενη δε μη δακρυσιν αμαρτωλοις αγιους ενυβριση ποδας, το των τριχων καλλος ως λεντιον υποβαλουσα απεμασσε τους ποδας. Και ην ιδειν ολον δι ολου το γυναιον προς θεραπειαν του Ιησου καμπτομενον· οι μεν γαρ οφθαλμοι ανωθεν ως κρηναι δακρυων επεμπον οχετους, η δε ψυχη ωσπερ νιπτηρ υποκειμενη τας εκ των ποδων αποσταζουσας εδεχετο ρανιδας, οι δε πλοκαμοι απεμασσον λεντιου πληρουντες σχημα, αι δε χειρες το αλαβαστρον του μυρου καταχεουσαι τους θειους ηλειφον ποδας μυρω το μυρον τιμωσαι· Μυρον γαρ, φησιν, κενωθεν ονομα σοι.
 Ειδες πως ενικησε την αχαριστον των Ιουδαιων γνωμην γυνη αμαρτωλος και θειων αμοιρος νομων. Οι μεν γαρ λιθοις αυτον εβαλλον, η δε τοις της ευωδιας ηυφραινε μυροις. Αλλ Ιουδαιοι μεν ως αχαριστοι, ως ασυνετοι και αγνωμονες, κακοις ημειβοντο τον ευεργετην λιθοις τον ακρογωνιαιον φιλοφρονουμενοι λιθον· η δε μυρω ηλειφε τους ποδας τους μελλοντας δι αυτην πανημεριον επι της ικριας ιστασθαι του σταυρου. Και τι λεγω οτι τον αχαριστον των Ιουδαιων ενικησε δημον, οπου γε ολον των αγιων υπερηκοντισε τον χορον; Ελαβε γαρ χαριν ην ουκ ελαβον βασιλεις, ης ουκ ετυχον

δυνασται· Βασιλεις γαρ Θαρσεις και νησοι δωρα προσοισουσι και προσκυνησουσιν αυτω παντες οι βασιλεις της γης. Και δη κατα τον προφητην και εδωκαν τα δωρα και πορρωθεν προσεκυνησαν, αλλ ουδεις αυτων του Ιησου τους ποδας εφιλησε. Πως γαρ; Ηλθον μαγοι λαβοντες αστερα της ηγεσιας συμμαχον, αλλα πορρωθεν εδωροφορουν της οικειας ταξεως το μετρον γινωσκοντες. Ο ουρανος γαρ μοι, φησιν, θρονος, η δε γη υποποδιον των ποδων μου. Επαινεισθω τοινυν η γυνη ως ολης της γης την τιμην υποδεξαμενη, ως αψαμενη ποδων αχραντων ων τον χουν εθνη και πατριαι λειξουσι, κατα το ειρημενον οτι τον χουν των ποδων αυτου λειξουσι. Ηψατο ποδων αχραντων, εμερισατο προς Ιωαννην του Χριστου το σωμα. Ο μεν γαρ επι του στηθους ανεπεσε, θειαν γαρ αυτοθεν εμελλε διδασκαλιαν απομασσεσθαι· η δε τους υπερ ημων βαδιζοντας ποδας υπηλειφεν. Αλλ ο Χριστος μεν, ο μη την αμαρτιαν κρινων, αλλα την μετανοιαν επαινων, ο μη τα παρελθοντα κολαζων, αλλα τα μελλοντα δοκιμαζων, αμνηστια παρελθων τα προλαβοντα αυτης κακα τιμα την γυναικα και επαινει την μετανοιαν, δικαιοι τα δακρυα και στεφανοι την προθεσιν.
 Ο δε φαρισαιος ορων το θαυμα πληττεται την διανοιαν και φθονω βαλλομενος ου παραδεχεται της γυναικος την μετανοιαν, αλλα και την ουτω τιμησασαν τον κυριον επιρραπιζει τη λοιδορια και του τιμηθεντος ελαττοι το αξιωμα αγνοιαν αυτου καταψηφιζομενος. Ιδων γαρ, φησιν, ο φαρισαιος ο καλεσας αυτον ειπεν εν εαυτω· Ουτος ει ην προφητης, εγινωσκεν αν τις και ποταπη η γυνη, ητις απτεται αυτου, οτι αμαρτωλος εστιν. Ω αφρον και ασυνετε και τα ολα φαρισαιε! Ταυτα λεγων ου της γυναικος διελεγχεις τον τροπον, αλλα της ιδιας κατηγορεις προαιρεσεως αγνοειν αυτον λεγων τις ποτε υπηρχε η γυνη. Ουκουν ουχ ως θεον παντα γινωσκοντα τη κλησει ετιμησας· ουκ αιδη ουν, ω λαμπρε κατηγορε και συκοφαντα, οτι καλεις μεν αυτον ως θεον και ευλογησαι δυναμενον, καταβοας δε αυτου ως ανθρωπου και μηδεν υπερ ημας ειδοτος. Ουτος, φησιν, ει ην προφητης. Και ποσον σου βελτιων, ω φαρισαιε, η εν Σικημοις γυνη, η μη προφητην ειδυια και εκ πρωτης οψεως τον σωτηρα ευγνωμονως ομολογησασα. Κυριε γαρ, φησι, θεωρω οτι προφητης ει συ. Ποσω δε σου θαυμασιωτερα και αυτη η αμαρτωλος, ης την μεν αμαρτιαν

ορας, την δε μετανοιαν ου βλεπεις. Αλλα και κατακρινεις ην ο κριτης δικαιοι, και μεμφη και ψεγεις ην ο θεος αποδεξαμενος στεφανοι, οτι ιδουσα παρα σοι θεον εν ανθρωπου μορφη κατακειμενον εγνω και ετιμησε· και τα της ψυχης εκκαλυψασα τραυματα ελεον ητησε και των βεβιωμενων την αμνηστιαν. Συ δε τιμησας τη κλησει ατιμαζεις τη λοιδορια λεγων· Ει ην προφητης εγινωσκεν αν τις και ποταπη η γυνη ητις απτεται αυτου. Αθλιε! Επειδη τα σα ουκ ηλεγξε κακα, αγνοιαν αυτου καταψηφιζη; Επειδη την πολλοις κακοις βεβαρημενην σου στεγην υπηλθεν, αναιρεις αυτου την γνωσιν; Αλλ επειδη ηξιωσας αυτον την σην υπελθειν στεγην, ανακλιθηναι μετα σου και χειρα επιβαλειν τοις εδεσμασι σου, επενευσε και ουκ απηξιωσεν, ενα αυτον των πολλων νομιζεις; Αξιος δε ησθα ξενοδοχησαι θεον η τραπεζαν παραθηναι τω ετοιμαζοντι τραπεζαν εν ερημω; Αλλα φιλανθρωπος ων ου παρητησατο και παρα των σων οικετων πομα και σιτιον υποδεξασθαι. Τι ουν αιτιασαι φιλανθρωπον δεσποτην, ω φαρισαιε, ομοιως εις παντας τον της χρηστοτητος ζυγον ταλαντευοντα; Τι δε τον κωνωπα της γυναικος διυλιζων την καμηλον των οικειων κακων καταπινεις; Και επι σοι μεν μακροθυμον ειναι τον θεον βουλη, επι ταυτη δε αποτομον; Τι επ αλλοτριοις εγκλημασι παροξυνεις τον δικαστην, επι τοις οικειοις συγγνωμην αιτων; Τι συνεφωνησατε συ και Ιουδας πειρασαι τον κυριον; Συ μεν γαρ ως καθαρος απο ρυπου επι τοις αμαρτημασι διασυρων την ανθρωπον αγνοιαν καταψηφιζη θεου, ο δε ως φιλοπτωχος αγανακτει λεγων· Τις η απωλεια του μυρου τουτου; Ηδυνατο γαρ πραθηναι πολλου και δοθηναι πτωχοις. Ω της αγνωμονος γνωμης! Ω των αχαριστων τροπων! Απωλειαν τιθεις, Ιουδα, την θεραπειαν του Χριστου και ματαιον αναλωμα καλεις το εις τιμην προχωρησαν θεου;
 Ποσον εδωκαμεν ων ελαβομεν; Λογισωμεθα αφ ουπερ ο κοσμος ανεδειχθη, ποσοι παρα της αυτου φυσεως ελεους ρεουσι ποταμοι, και ου λογιζεται θεος ζημιαν την αφθονιαν. Ποσας η γη ευωδιας βλαστανει; Ποας ροδων και κρινων, και στυρακα, ναρδον και στακτην και τα αλλα αφ ων το καλον κατασκευαζεται μυρον. Και ου λογιζεται θεος απωλειαν. Και ινα μικρον αλαβαστρον μυρου τοις ποσι του Χριστου επιχεθη, γογγυζεις; Μη ουν προικα αυτο ελαβεν,

ινα γογγυσης; Ελαβεν μυρον και εδειξε μετανοιας τροπον· ελαβε δακρυα και εστησε πηγην αμαρτηματων. Ποια ουν εστιν απωλεια, ει εσωθη η γυνη, δι ην ο παραδεισος απεκλεισθη, δι ην Αδαμ συνεξεβληθη; Αλλα λυπει σε τουτο, Ιουδα; Εικοτως· και γαρ τον διαβολον ελυπησεν αυτης η σωτηρια. Ειδεν γαρ δι αυτης λοιπον το γενος προς μετανοιαν μεταβαλλομενον και δακνεται και ανιαται ουκ εχων λοιπον δικτυον δι ου θηρασει τον ανθρωπον· οθεν και σε εις το γογγυσαι παρωρμησεν. Εις τι, φησιν, η απωλεια αυτη; Ηδυνατο γαρ πραθηναι πολλου. Ηδη πρασις, Ιουδα; Ηδη προδοσιας μελετη, κακων αινιγματων αρχη; Αλλ ο Ιησους ουκ ελεγχει αυτου την νοσον, ου γυμνοι το φιλαργυρον, ινα μη την μελλουσαν προδοσιαν ανακρουσηται. Χριστος δε επιπληττων λεγει· Τι κοπους παρεχετε τη γυναικι; Τι προς τοις προλαβουσι κακοις κακιζετε την ανθρωπον; Αυταρκως εκαμε το των γυναικων γενος· μηδεις αυτων την σωτηριαν εμποδιζετω, μηδεις κοπουτω την λουσασαν μυρω τους ποδας τους υπερ αυτης βαδισαντας επι γης. Τους πτωχους γαρ εχετε μεθ εαυτων, λαβετε δε καμε μετα των πτωχων· δι υμας γαρ επτωχευσα πλουσιος ων, ινα υμεις τη εμη πτωχεια πλουτησητε. Αναιρειτε με και ουκ εγκαλω· ενταφιαζει με αυτη και γογγυζετε; Βαλουσα γαρ αυτη το μυρον επι του σωματος μου προς το ενταφιασαι με πεποιηκεν. Ουκ αιδη ουν, Ιουδα, οτι αυτη μεν αμαρτωλος ουσα μυροις με τιμα, συ δε αποστολος ων πρασει με καθυβριζεις; Και η μεν γυνη τα προς ταφον ετοιμαζει, ο δε μαθητης τω θανατω προδιδωσιν. Αμαρτωλος εστιν η γυνη, οιδα· αλλ ουδεν ειχε μοι χαρισασθαι η πηγην δακρυων, πηγη την πηγην εξευμενιζουσα, ακτημονι διδασκαλω αυλον ιλαστηριον προσκομιζουσα. Αλλα και δοκιμαζεις, αθλιε, το μυρον τριακοσιων δηναριων αξιον λεγων· δοκιμαζεις δε ουχ ινα αυτης την μεγαλοψυχιαν επαινεσης, οτι ολον τον εκ κακων συναχθεντα πλουτον εις τιμην μυρου καταναλωσεν, αλλ ινα γογγυζων δειξης ως απευκτω περιεπεσας κακω τοσουτον ζημιωθεις. Αλλ ου μεγα, ει τριακοσιων δηναριων στερησιν δυσχεραινεις, οπου τριακοντα λαβων απεδου με τον κυριον. Τι γαρ, φησι, θελετε μοι δουναι, καγω υμιν παραδωσω αυτον. Αθλιε, δουλος δεσποτην πωλει; Αντεστραπται η ταξις· και εγω μεν σε της αμαρτιας τω οικειω ωνουμαι αιματι, συ δε με τριακοντα απεμπολεις οβολων; Ειτα δε ανθρωπος θεον πωλει;

Δεδοσθω δε οτι πωλει, τις ο ωνουμενος; Ποσου δε τις αγορασει θεον; Τι δε και ευωνον ποιεις το πραγμα; Τριακοντα τις οβολων θεον πωλει εν ανθρωπου μορφη, ως οικετην, ως βαρβαρον; Καν διακρινον, ποσου μεν τον ενοικουντα θεον, ποσου δε τον φαινομενον ανθρωπον; Τι μοι, φησι, θελετε δουναι; Συ τι θελεις λαβειν; Εκεινοι γαρ ουδεν εχουσι δουναι ανταξιον θεου. Και εστησαν αυτω, φησι, τριακοντα αργυρια. Τριακοντα οβολων αμισθον τις ιατρον πωλει, ιατρον τυφλους ομματουντα, χωλους προς δρομον εγειροντα; Ταυτα λεγω, ινα σου κατηχησω την διανοιαν, οτι κοπους παρεχετε τη γυναικι, οτι τον εν νεκροις ελευθερον και προ του θανατου ως νεκρον ετιμησεν, οτι δια του μυρου της ταφης και της αναστασεως την χαριν προεσημανεν. Αλλα συ μεν καρπον της προδοσιας τον σχοινον εξεις, ταυτης δε η μνημη, οπου αν κηρυχθη το ευαγγελιον, ανεξαλειπτος εσται. Ειπε και γεγονε το εργον ουτως· οτι το του Ααρων, το του Ελεαζαρ πεπαυται μυρον και το κερας ηργησε, το δε αλαβαστρον ταυτης παντι τω αιωνι συνεπεκτεινεται ακενωτον εχον της μνημης την ευωδιαν.
 Αλλα προς μεν τον Ιουδαν ουτως, προς δε τον φαρισαιον γογγυζοντα Χριστος ουτως λεγει· Σιμων, εχω σοι τι ειπειν. Ω χαριτος αφραστου! Ω φιλανθρωπιας αρρητου! Θεος και ανθρωπος κοινολογουνται και προτιθησι προβλημα και κανονα φιλανθρωπιας εκλυων αυτου την πονηριαν. Σιμων γαρ, φησιν, εχω σοι τι ειπειν· εχω ειπειν ο μηδενι των παλαιων ειπον, ου πατριαρχη, ου προφητη, ου νομοθετη. Τοτε μεν γαρ οφθαλμον αντι οφθαλμου, οδοντα αντι οδοντος εζητουν το δικαιον απαιτων· αλλ επειδη ου δυνασθε φερειν το δικαιον, χαριν αντεισαγω τω νομω, αλαλητον σοι μυστηριον ερω. Ο δε φησι· διδασκαλε ειπε. Δυο χρεωφειλεται ησαν ενι ανδρι. Ορα θεου σοφιαν· αποσιωπα την γυναικα, ινα μη κακουργηση την αποκρισιν. Ο εις, φησιν, ωφειλε δηναρια πεντακοσια και ο ετερος πεντηκοντα. Φοβερος του διηγηματος ο τροπος· γραμματειον εστιν ο ημετερος βιος αορατως γραφων και λογισμους και πραξεις και οφθαλμων ρεμβασμους και ψυχης κινηματα. Αλλα λυει τον φοβον ο φιλανθρωπος δανειστης, ο τα χειρογραφα διαρρησσων της αμαρτιας και ου μονον διαρρησσων αλλα και λεαινων τοις υδασι του βαπτισματος, ινα μη ιχνος στοιχειου η συλλαβης απομειναν
 89

Page 34
                        

υπομνημα γενηται των παρωχηκοτων κακων. Μη εχοντων ουν, φησιν, αυτων αποδουναι αμφοτεροις εχαρισατο. Ειδες φιλανθρωπον δανειστην, πως δανειζει μεν, ουκ απολαμβανει δε; Πως δε αγνωμονουμενος ου ναρκα, αλλ ηπλωται αυτου τοις αιτουσιν η χειρ; Μη εχοντων, φησιν, αυτων αποδουναι αμφοτεροις εχαρισατο. Αφηκε μη εχοντων, ουχι μη θελοντων· ετερον γαρ μη εχειν και ετερον μη θελειν. Οιον τι λεγω· θεος ουδεν παρ ημων ζητει η μετανοιαν, οθεν βουλεται ημας χαιρειν αει και προστρεχειν τη μετανοια. Εαν ουν θελοντων ημων μετανοησαι το πληθος των αμαρτιων ατονον την μετανοιαν ημων δειξη, ου παρα το μη θελειν, αλλα παρα το μη εχειν ουκ εκτιννυμεν το χρεος. Δια τουτο ουν λεγει· Μη εχοντων αυτων, ινα δειξη οτι ιδων αυτους βουλομενους δια μετανοιας αποδουναι το χρεος, μη δυναμενους δε δια το πληθος των αμαρτιων, ως φιλανθρωπος αυτοις συνεχωρησε ουκ απο πραξεως αλλ απο προαιρεσεως ελευθερωσας της οφειλης το υποχρεον. Μη εχοντων ουν αυτων αποδουναι μη μαστιξας, μη στρεβλωσας, μη υβρει παραδους αμφοτεροις εχαρισατο.
 Τις ουν αυτον οφειλει πλεον αγαπησαι; Αποκριθεις δε ο Σιμων ειπεν· Υπολαμβανω οτι ω το πλειον εχαρισατο. Βλεπε του φαρισαιου το δεινον· ως ειδεν εαυτον τω λογω ηδη της αληθειας αποκλειομενον, το υπολαμβανω τεθεικε φοβουμενος τελειαν την αποκρισιν δουναι. Ο δε κυριος ου την γνωμην αυτου ανεγραφεν, αλλα την αποκρισιν αρπασας λεγει αυτω· Ορθως απεκριθης. Και στραφεις προς την γυναικα τω Σιμωνι εφη· Βλεπεις ταυτην την γυναικα, την αμαρτωλον, την σοι μεν απηγορευμενην, εμοι δε σωζομενην; Εισηλθον εις τον οικον σου -σος γαρ ο οικος και ουκ εμος, ο λοιδοριας μεστος- υδωρ επι τους ποδας μου ουκ εδωκας, ποδας τους δια σε κονισθεντας, τους κοπον υπομειναντας ινα κοπων τους κοπιωντας και πεφορτισμενους ελευθερωσω. Εξ ημισειας την τιμην προσηνεγκας τα μεν ανωθεν θαυμασας, τα δε κατωθεν μη θεραπευσας. Αλλα συ μεν υδωρ εις τους ποδας μου ουκ εδωκας, αυτη δε πηγας δακρυων εκ των βλεφαρων αφεισα της αμαρτιας αυτης τον ρυπον απεσμηξε. Συ μοι φιλημα ουκ εδωκας, ως ειθε μη τε Ιουδας ο φιληματι την προδοσιαν εργασαμενος· αυτη δε αφ ης εισηλθεν ου διελειπε καταφιλουσα μου τους ποδας. Ελαιω την κεφαλην μου ουκ

ηλειψας, ελαιον γαρ αμαρτωλου μη λιπανατω την κεφαλην μου. Πως γαρ ειχες την κεφαλην τιμησαι ο ποδων αμελησας; Αυτη δε και τους ποδας μου προφητικως ηλειψε μυρω· Μυρον γαρ, φησιν, εκκενωθεν ονομα σοι· εκκενωθεν, ουκ εκχυθεν. Επειδη γαρ το σκευος της Ιουδαικης γνωμης υποσαθρον ην, δια τουτο εκ της αλαβαστροθηκης υμων εν τοις ποσι μου εξεκενωθη το μυρον, ινα δι εμου εις τα εθνη μετοχετευθη της ευωδιας η χαρις. Ου χαριν λεγω σοι· Αφεωνται αυτης αι αμαρτιαι αι πολλαι· οτι συ μεν ομορροφιον με δεξαμενος ουδε φιληματι με ετιμησας ουδε αλειμματι με εθεραπευσας, αυτη δε πολλων κακων αμνηστιαν λαβουσα ετιμησε με εκ δακρυων και μυρων οιονει διφυη κρατηρα κερασαμενη.
 Μακαρισωμεν ουν την ανθρωπον την τα της Ευας καλυψασαν κακα, την αμαρτωλον, την πορνην, την προξενον των αγαθων, την δειξασαν μετανοιας τροπον και γυμνωσασαν φιλανθρωπιας νομον, την αυτον τον κριτην συνηγορον εσχηκυιαν, την δακρυσι νικησασαν τον της κρισεως οδυρμον. Οσοι ουν παρεστε, ζηλωσατε απερ ηκουσατε και της πορνης μη την ηδονην, αλλα τον θρηνον μιμησασθε. Η ηδονη μεν γαρ τον θρηνον εγεννησεν, ο θρηνος δε των κακων την λυσιν προεξενησε. Λουσατε ουν υμων μη υδασιν, αλλα δακρυσι το σωμα· αλειψατε μη μυροις, αλλ αγνεια τα μελη. Ενδυσασθε μη τα Σηρων υφασματα, αλλα το αφθαρτον της σωφροσυνης ιματιον, ινα της αυτης τυχητε δοξης, χαριν αναπεμποντες τω αμνω του θεου τω αιροντι την αμαρτιαν του κοσμου, ω η δοξα και η τιμη, συν τω πατρι και τω αγιω πνευματι, νυν και αει, και εις τους αιωνας των αιωνων. Αμην.
 =-=Amphilochius Scr. Eccl. 0006
 In diem sabbati sancti (orat. 5)-=-
 Αμφιλοχιου επισκοπου Ικονιουλογος τω αγιω σαββατω.
 Επιταφιον εορτην του σωτηρος ημων εορταζομεν σημερον. Και ο μεν παρα τοις νεκροις κατω του θανατου τα δεσμα διαλυων και φωτος τον αδην πληρων και αφυπνιζων τους κεκοιμημενους, ημεις δε χορευομεν υπερ γην την αναστασιν φανταζομενοι και ου

δεδοικαμεν την φθοραν, μη κατισχυση της αφθαρσιας. Ου δωσεις γαρ, φησιν, τον οσιον σου ιδειν διαφθοραν. Και ισως ημων την φιλοσοφιαν γελωσι Ιουδαιοι και Ελληνες· οι μεν ετερον Χριστον προσδεχομενοι, οι δε ταφοις εναποκλεισαντες αυτων τας ελπιδας, περι ων εικοτως ο προφητης φησιν· Οι ταφοι αυτων οικιαι αυτων εις τον αιωνα. Αλλ οι μεν γελωντες στεναζουσι -στεναξουσι γαρ υστερον ορωντες εις ον εξεκεντησαν και εξυβρισαν-, ημεις δε δακρυοντες ηδονη το παθος κερασωμεν. Ηρπασεν ο θανατος τον δεσποτην Χριστον, αλλ ου καθεξει παρ εαυτω την ζωην. Κατεπιεν αγνοησας, αλλ εξεμεσει πολλους συν αυτω. Εκων κατεχεται νυν, μετα ταυτην την ημεραν σκυλευσας τον αδην ανισταται. Χθες ημαυρωσε τον ηλιον σταυρωθεις και μεσουσης ημερας επεισηλθεν νυξ, σημερον ο θανατος παραλυεται ξενον νεκρον εισδεξαμενος. Χθες επενθησεν η κτισις την των Ιουδαιων μανιαν ορωσα και στολην πενθικην το σκοτος ενεδυσατο, σημερον ο λαος ο καθημενος εν σκοτει φως ειδε μεγα. Χθες εδονηθη η γη και περι φυγης εβουλευετο και διαστηναι τοις ενοικουσιν ηπειλει και τα μεν ορη εκοπτετο, εσχιζοντο δε αι πετραι· γυμνος δε ην ο ναος καθαπερ εμπνους το ιματιον διαρρηξας, δι ων επαθε δεικνυς ως εβεβηλωθη τα αγια. Τα αψυχα του τολμηματος αισθετο, οι δε ταυτα τολμωντες αναισθητους ειχον ψυχας. Ηγανακτει τα στοιχεια και μικρου την ταξιν απελιπε και συγχυσιν ειργασατο του παντος, ει μη του δημιουργου της βουλησεως ησθετο, οτι μη ακων υβριζετο.
 Ω καινων και παραδοξων πραγματων! Ξυλω τανυεται ο λογω τεινας τον ουρανον, και δεσμοις περιβαλλεται ο δησας ψαμμω την θαλασσαν, και ποτιζεται χολην ο τας πηγας του μελιτος χαρισαμενος, και στεφανουται ακανθαις ο την γην στεφανωσας τοις ανθεσι, και τυπτεται μεν καλαμω την κεφαλην ο παταξας την Αιγυπτον ταις δεκα πληγαις και την κεφαλην του Φαραω καλυψας τοις υδασιν, εμπτυεται δε το προσωπον ον ιδειν ου φερει τα χερουβιμ. Ταυτα δε πασχων υπερ των σταυρουντων προσηυχετο λεγων· Πατερ, αφες αυτοις, ου γαρ οιδασι τι ποιουσιν. Αγαθοτητι την κακιαν νικα, απολογειται υπερ των χριστοκτονων εις σωτηριαν αυτους σαγηνευων, λυει το εγκλημα την αγνοιαν αιτιωμενος, ου χαλεπαινει της εκεινων παροινιας γινομενος παιγνιον, δεχεται την μεθην και

φιλανθρωπια καλει προς μετανοιαν. Τι δει λεγειν τα πλειω; Ουδεν της αγαθοτητος απωναμενοι εγκλειουσι ταφω ον ουδεν των οντων χωρει και σημαντρα επιτιθεασι ημιν την σωτηριαν φυλαττοντες και δεδιοτες την αναστασιν στρατιωτας φυλακας εφιστωσι τω μνηματι. Τις ειδε νεκρον φυλαττομενον; Μαλλον δε τις ειδε νεκρον πολεμουμενον; Τις ηκουσε τελευτην αμφιβαλλομενην και δεος εμποιουσαν τοις εργασαμενοις; Τις ουκ επαυσατο προς εχθρον την ψυχην αφειλαμενος; Τις ου κατελυσεν εχθραν αρκεσθεις θανατω του δυσμενους; Τι ον ανηλωσας δειλιας, ω Ιουδαιε; Τι φοβη ον απεκτεινας; Τι τρεμεις τον μετασταντα; Τι δεδοικας τον αναιρεθεντα; Τι ον εσταυρωσας αγωνιας; Εχεις απο της σφαγης την ασφαλειαν. Θαρρει· ει ψιλος ανθρωπος ο τεθνηκως, ουκ ανισταται· ει ψιλος ανθρωπος, καλως επηξας τον σταυρον· ει ψιλος ανθρωπος, ουκ αληθευει Λυσατε τον ναον τουτον ειπων και εν τρισιν ημεραις εγερω αυτον· ει ψιλος ανθρωπος, τω θανατω κατεχεται· ει ψιλος ανθρωπος, τι τον ταφον σφραγιζεις, ανοητε;
 Περιμεινον την τριτην ημεραν και οψη της εαυτου μανιας τον ελεγχον. Παυσαι περιεργαζομενος και θεαση των πραγματων την εκβασιν· παυσαι λυττων κατα της αληθειας· παυσαι θεω πολεμων και τω πολεμειν κατατιτρωσκων εαυτον· παυσαι τον ηλιον της δικαιοσυνης υβριζων και νομιζων τας ακτινας εκεινας σβεννυειν· παυσαι την πηγην της ζωης προσχωσαι φιλονεικων· παυσαι τοις αρχουσι ενοχλων και περι φρουρας διαλεγομενος· παυσαι το ψευδος ωνουμενος και τους οπλιτας κινων. Μη καμης ανονητα, μη εις ασεβειαν αναλωσης τα σα, μη κατα θεου φανταζου την νικην, μη δως μισθον στρατιωταις ετερα ανθ ετερων ειπειν, μη παρακοιμισης τον οχλον τω μνηματι, μη θαρρησης τοις οπλοις. Οπλοις αναστασις ου κωλυεται, ουκ εμποδιζεται ταις σφραγισιν, ουκ ειργεται στρατιωταις, ου κλεπτεται χρημασιν.
 Αλλ απιστεις; Μη ουκ ειδες τον Λαζαρον παλαι καθαπερ υπνον τον θανατον αποσεισαμενον; Ειδες πως ηκολουθησε τω προσταγματι ο νεκρος και ο δεσμος ουκ εκωλυσε; Ειδες πως συν αυταις κηριαις εβαδιζε το Δευρο εξω ακουσας; Ειδες πως ηρμοσεν η φωνη τον διαλυθεντα θανατω; Ο εκεινα δυνηθεις και ταυτα δυνησεται, ο τον δουλον αναστησας αυτος πολλω πλεον εγειρεται, ο

ζωογονησας τον σεσηποτα ουκ εασει νεκρον εαυτον. Αλλα γαρ η τυφλοτης των Ιουδαιων πολλη και ορωσα τα θαυματα ουχ ορα· οφθαλμους εχουσιν και ου βλεπουσιν, ωτα εχουσι και ουκ ακουουσιν. Ο θεος γαρ του αιωνος τουτου ετυφλωσε αυτων τας καρδιας προς το μη καταυγασαι αυτοις το ευαγγελιον της δικαιοσυνης. Αλλ εκεινους μεν τεως εασωμεν τη απιστια, ημεις δε λεγωμεν μετα των περι Μαριαν την πιστην κατα διανοιαν αναπλαττοντες εαυτοις του σωτηρος τον ταφον· Ηραν ημων τον κυριον και ουκ οιδαμεν τι εποιησαν αυτον. Αυτω η δοξα συν τω αχραντω πατρι και τω αγιω πνευματι, νυν και αει, και εις τους αιωνας των αιωνων. Αμην.
 =-=Amphilochius Scr. Eccl. 0007
 In illud: Pater si possibile est (orat. 6)-=-
 Του οσιου πατρος ημων Αμφιλοχιου επισκοπου Ικονιουλογος κατα αιρετικων εις το·Πατερ ει δυνατον εστιν παρελθετω απ εμου το ποτηριον τουτο.
 Παλιν ως στρατιωτης εννομος την προς τους αιρετικους αναδεχομαι μαχην, ταξιαρχουντος Στεφανου του στρατηγου της ευσεβειας. Ωσπερ γαρ Μωυσεως προσευχομενου Ιησους ετροπουτο τους πολεμιους, ουτω καγω του μαρτυρος συνεργουντος τους εχθρους χειρουμαι της αληθειας. Ταυτα λεγω ου περιουσια λογων θαρρων, αλλα τη προσευχη του μαρτυρος πεποιθως· διο και θαρρων εφαπτομαι των λογων. Ου δειλιω γαρ αυτων τον εν λογοις ογκον. Αφοβουμαι της κακοτεχνου απατης τα προβληματα. Εμαθον γαρ μη φοβεισθαι φοβον ου ουκ ην φοβος. Οι μεν γαρ Χριστον φοβεισθαι και δειλιαν τον θανατον λεγουσιν, ημεις δε δια Χριστον οσας εν σαρκι ζωμεν ημερας, τοσαυτακις αποθανειν αιρουμεθα, ινα γυμνη τη κεφαλη θριαμβευσωμεν την αληθειαν. Οθεν ως ηδη την νικωσαν ψηφον εχων χωρω κατ αυτων. Χριστος γαρ με δια του προφητου παραθαρρυνει λεγων· Υιε ανθρωπου, μη φοβηθης απο προσωπου αυτων, διοτι παροιστρησουσιν επι σε κυκλω. Εν μεσω γαρ σκορπιων συ κατοικεις. Σκορπιους γαρ νυττοντας ου φοβουμαι. Ου γαρ γυμνω ποδι βαδιζω· εχω γαρ τα υποδηματα του ευαγγελιου της ειρηνης, ινα

καν δηχθω μη βλαβω. Και υποδησαμενοι, φησιν, τους ποδας εν ετοιμασια του ευαγγελιου της ειρηνης.
 Φερε ουν τοις υποδημασι της ειρηνης την πολυμορφον των αιρετικων πατησωμεν κεφαλην, ινα δι ων αφοβως κατ αυτων χωρουμεν, διδαξωμεν αυτους ως μεγαλα σφαλλονται φοβον και δειλιαν τη επι του μονογενους προσαπτοντες φυσει. Οι γαρ παντα ακριτως και αλογιστως νοουντες και λαλουντες και το Πατερ ει δυνατον παρελθατω το ποτηριον τουτο μη συνιεντες δειλιαν του Χριστου καταψηφιζονται και ενδεη αυτον και ελαττονα λεγουσιν τω προς τον πατερα προσευχεσθαι και ζητειν της επικειμενης αναγκης την λυτρωσιν. Επει ουν εφ υβρει του θεου τον του θεου διαβαλλουσι λογον και επ αθετησει του πνευματος το γραμμα περιαδουσιν κωμωδουντες και διασυροντες την του Χριστου οικονομιαν, και δεινοτητι φρασεως και ευφραδια ρηματων τα ιοβολα αυτων επικαλυπτουσι δηγματα, των ακεραιοτερων αποσυλωντες την σωτηριαν, δευρο ως λογων απειροι αυτον τον του θεου επικαλεσομεθα λογον, ινα αυτος των εαυτου λογων ερμηνευς γενομενος εκεινων μεν στηλιτευση την ανοιαν, ημων δε στηριξη την διανοιαν.
 Φρασον ημιν των ειρημενων την εννοιαν, δεσποτα, αναπτυξον την φυλλιδα του γραμματος και δειξον τον καρπον του πνευματος, ινα μη τω γραμματι προσεχοντες αποθανωμεν, αλλ ινα τω πνευματι προσδραμοντες της ζωης απολαυσωμεν. Το γαρ γραμμα αποκτεινει, το δε πνευμα ζωοποιει. Ημας διδαξον ως νηπιον, τους δε αιρετικους παιδευσον ως αφρονας· παιδευτης γαρ ει αφρονων και διδασκαλος νηπιων. Ημιν ως νηπιοις τον μαζον της χαριτος γυμνωσον και την θηλην του πνευματος επιδους. Το καθαρον της ευαγγελικης διδασκαλιας επιχεθη γαλα. Των δε αιρετικων την αφροσυνην δηλην ποιησον. Ει μη γαρ ησαν αφρονες, ουκ αν επ αναιρεσει σου της θεοτητος βλασφημιας υφαναν δογμα. Ειπεν γαρ εν καρδια αυτου αφρων, φησιν, ουκ εστι θεος. Γυμνωσον αυτων το προσχημα της ασεβειας, ινα φανη το δραμα της υποκρισεως. Δειξον ως δια τουτο την σην προσηγοριαν περιφερουσι, ινα της οικειας προαιρεσεως την βλασφημιαν επικαλυψωσιν.

Ειπε ουν, δεσποτα, τινος ενεκεν επι το παθος ελθων παραιτη το παθειν, δια τι δε φοβη την των Ιουδαιων απειλην, ο μη φοβεισθαι τους αποκτεννοντας το σωμα παρεγγυωμενος. Ολως δε ει φοβη τον θανατον, τι ου παραιτη τον θανατον; Ει γαρ εν σοι κειται το παθειν και το μη παθειν, περιττως λεγεις το· Ει δυνατον παρελθατω. Εν σοι γαρ εστιν η καταδεξασθαι η παραιτησασθαι το παθος. Ει δε ουκ εν σοι κειται, εικοτως δειλιας ως ακων και παρα γνωμην επι το παθος ελκομενος. Ει δε ακων τον υπερ ημων θανατον αναδεχη, πως λεγεις· Εξουσιαν εχω θειναι την ψυχην μου και εξουσιαν εχω παλιν του λαβειν αυτην, πως δε παλιν εν ετερω χωριω παιζων των Ιουδαιων την απειλην ελεγες· Λυσατε τον ναον τουτον και εν τρισιν ημεραις εγερω αυτον; Ο τοινυν πολλαχως πολλακις προ του θανατου τον θανατον προτυπωσας και προ του σταυρου το του σταυρου τροπαιον διαγραψας, ο ειπων οτι δει τον υιον του ανθρωπου παραδοθηναι και σταυρωθηναι και ταφηναι και τη τριτη ημερα αναστηναι, τι ελθων νυν υπο τον σταυρον τον θανατον παραιτη; Ει γαρ δει τον υιον του ανθρωπου παραδοθηναι, πως λεγεις· Ει δυνατον παρελθατω το ποτηριον τουτο; Ολως δε ει το μη παθειν εβουλου, τι το παθητον ενεδυου σωμα; Ει δε σωμα παθητον φορεσας επι το παθος ερχη, τι λυπη και δυσχεραινεις; Πως δε οτε τον θανατον διεγραφες, οτε το παθος ιστορεις, οτε τον σταυρον προετυπους, προς Πετρον ηγανακτεις λεγοντα· Ιλεως σοι, κυριε, ου μη εσται σοι τουτο και ουτως ηγανακτεις ως λεγειν· Υπαγε οπισω μου, σατανα, σκανδαλον μου ει, οτι ου φρονεις τα του θεου, αλλα τα των ανθρωπων; Ει ουν ανθρωπινον εστιν φρονημα, το τον θανατον παραιτεισθαι, τινος ενεκεν νυν επιζητεις ο παλαι διεκωλυες; Πως δε νυν εκκλιναι τον θανατον ευχη, ο παλαι τω μαθητη επιτιμων δια το δειλιαν του θανατου την προσβολην; Ου συ ει υπο του νομου και των προφητων προαναφωνουμενος; Ου περι σου Ωσηε ο προφητης ελεγεν· Ταδε λεγει κυριος· Εκ χειρος αδου ρυσομαι αυτους, ινα ειπωσιν· Που η νικη σου, θανατε, που το κεντρον σου, αδη; Ει ουν συ ει ο εκ του αδου ρυομενος, πως δειλιας τον θανατον; Ει δε συ τον θανατον δειλιας, δι ου τον θανατον νικαν ελπιζομεν, ματαια ημων η ελπις, ανονητος η προσδοκια. Ολως δε ει συ τον θανατον φοβη, εν τινι εξομεν λοιπον

τας της ζωης ελπιδας, πως δε λεγεις· Εγω ειμι η ζωη και η αναστασις; Ζωη γαρ θανατον ου φοβειται, αναστασις παθος ου δειλια.
 Αλλα συ ει η ζωη και η αναστασις. Τι μου ουν φοβεις την ψυχην, τι μου τους τονους της διανοιας εκλυεις δειλιας προφερων ρηματα; Μη φασμα ην τα κατα τον Λαζαρον; Μη οναρ ην τα κατα την Ιαειρου θυγατερα; Μη σκια ην τα κατα τον υιον της χηρας; Αλλα αληθεια ην τα γεγενημενα. Πως ουν ο τον θανατον σκυλευσας θανατον φοβη, πως δε ο τους νεκρους οδωδοτας μετ εξουσιας εγειρων ευχη και δειλιας τω θανατω μη περιπεσειν; Τι δε ολως το περιπεσειν φοβη; Καν γαρ περιπεσης, ελευθερωση. Ο γαρ ετερους ανιστων, πολλω μαλλον το εαυτου εγειρει σωμα. Η φρασον ουν μοι την εννοιαν, δεσποτα, η παυσαι του ρηματος και μη διελης μου την ψυχην, η οκλασαι ποιησης τον λογισμον. Ει γαρ συ ει ο παντα ειδως πριν γενεσεως αυτων, πως νυν αγνοεις ποτερον δυνατον εστιν η αδυνατον παρελθειν το ποτηριον; Ει μεν γαρ αγνοεις, ψευδεται Παυλος λεγων οτι Ουκ εστι κτισις αφανης ενωπιον σου, παντα δε γυμνα και τετραχηλισμενα τοις οφθαλμοις αυτου. Ει δε γινωσκεις, πως λεγεις· Ει δυνατον; Αγνοουντος εστι πευσις και ουκ ειδοτος αποφασις. Φρασον ουν ημιν, δεσποτα, των ειρημενων την εννοιαν. Νυν γαρ Ευνομιος χαιρει, νυν Αρειος ευφραινεται εις υποθεσιν βλασφημιας τον λογον αρπαζοντες.
 Αλλα ματην χαιρονται. Ου γαρ εστι χαιρειν τοις ασεβεσι, λεγει κυριος. Ου φοβουμαι γαρ τον θανατον, ως φασιν· ου παραιτουμαι το παθος, ως νομιζουσιν. Ει γαρ μη ηθελον δια θανατου ζωην χαρισασθαι τω γενει των ανθρωπων, ουκ αν, λογος ων απαθης, παθητην υπεισηλθον σαρκα. Επειδη δε ειδον το γενος των ανθρωπων απατη και ουκ αναγκη, γοητεια δαιμονων και ου βια κρατουμενον, υπηλθον το υμετερον σωμα, ινα εκ των εναντιων τα εναντια κατασκευασας δια πασης εξαπατης ελευθερωσω τον ανθρωπον. Επειδη γαρ μεγα εφρονει ο τυραννος, οτι την αμαρτιαν ευρων και δια της αμαρτιας τον θανατον εισαγαγων τον Αδαμ τον του παραδεισου πολιτην, τον χειροτονητον της οικουμενης δεσποτην, δουλον και ληστην και γηπονον εποιησεν, δια τουτο επεχωριασα τη γη ως βασιλευς την σαρκα ως αλουργιδα εχων, ινα του τυραννου

αποκειρας το θρασος τη μεν απατη την απατην λυσω, τη δε αμαρτια την δικαιοσυνην επιστρατευσω, τω δε θανατω την ζωην επαφησω. Ου φοβουμενος ουν τον θανατον δειλιω· ου γαρ ακουσιον το πραγμα, αλλ αυτοπροαιρετον το κατορθωμα. Εγω γαρ ειμι ο ποιμην ο καλος ο την εαυτου ψυχην υπερ των προβατων αυθαιρετως προιεμενος. Ωσπερ ουν εν μορφη θεου υπαρχων εαυτον εκενωσα μορφην δουλου λαβων μηδενος αναγκασαντος, ουτω και εκοντι τον θανατον υπομενω ου βια κρατουμενος, αλλ αυθαιρετως επι το παθος ερχομενος.
 Δια τι δε επαθες, δεσποτα; Δια την των ανθρωπων σωτηριαν, φησιν. Και λεγω τον τροπον. Επειδη γαρ αποφασει θανατου το γενος των ανθρωπων υπεβληθη δια τον εκ παρθενικης γης πλασθεντα Αδαμ, εγω δε ημην ο την αποφασιν του θανατου εκβαλων, αδυνατον δε ην της τιμωριας ανεθηναι τον ανθρωπον, ει μη αυτος εγω την εαυτου ανεκαλεσαμην αποφασιν, δια τουτο εκ παρθενικης γαστρος καθ ομοιοτητα του Αδαμ ανθρωπου μορφην λαβων υπομενω θανατον, ινα και ως θεος λυσω την αποφασιν και ως ανθρωπος υπερ ανθρωπων καταδεξωμαι τον θανατον. Τουτο δε ποιω, ινα μη αυθεντια, αλλα συμπαθεια τον ανθρωπον ελευθερωσω. Ει γαρ ανθρωπου αμαρτησαντος θεος ην ο κατορθωσας, ου μεγα ην το κατορθουμενον. Νυν δε δια τουτο ανθρωπος γεγονα και υπερ του καταλυσαντος τον νομον τον νομον επληρωσα, ινα τη οικειοτητι του κατορθωσαντος εναβρυνηται των ανθρωπων το γενος. Οθεν και νυν εις προσωπον του Αδαμ δεχομαι την αποφασιν του θανατου, ινα εκεινος δι εμου λαβη την χαριν της αναστασεως. Πταισας ο Αδαμ συνεισηνεγκε τον θανατον, κατορθωσας εγω αντεισηγαγον την αναστασιν. Και επειδη εβασιλευσεν ο θανατος απο Αδαμ μεχρι Μωυσεως, εβασιλευσεν δε εκ του το σωμα υποχειριον εχειν το συνεργον της αμαρτιας, δια τουτο ανελαβον το αυτο σωμα το δοκουν οργανον ειναι της αμαρτιας, ινα καταργησας την αμαρτιαν ελευθερον αμαρτιας αποδειξω τον ανθρωπον. Αλλως δε επειδη ζωην κακην εζων οι ανθρωποι συμπεπλεγμενοι τη αμαρτια ως ειναι αυτων την ζωην θανατου χειρονα, δια τουτο τον αγαθον θανατον της κακης ζωης προκρινας υπομενω θανατον, ινα οι τω καλω θανατω κοινωνησαντες της αληθους ζωης απολαυσωσιν· απολαυσωσιν δε

δια του βαπτισματος· Οσοι γαρ βαπτιζονται, εις τον θανατον μου βαπτιζονται, ινα ωσπερ ηγερθην εγω εκ νεκρων, ουτως και αυτοι εν καινοτητι ζωης περιπατησωσιν.
 Και μηδεις αμφιβαλλων λεγετω οτι το σκοτος ουκ εργαζεται φως ουτε το μελαν αποτελει λευκοτητα, πως ο θανατος εγεννησεν ζωην; Οτι γαρ υπερ φυσιν το πραγμα, δηλον. Αλλ επ εμου μη ζητει φυσεως ταξιν. Εγω γαρ ειμι ο δεσποτης της φυσεως, ο ποτε μεν την φυσιν κατα φυσιν φερεσθαι συγχωρων, ποτε δε αυτην υπερ φυσιν ηνιοχων. Οταν γαρ τι εξαισιον οικονομησαι θελω, τοτε και η φυσις την εαυτης αρνησαμενη ταξιν εκεινα πραττει, απερ αν το εμον παρακελευηται νευμα. Και τουτο δηλον εκ της ορωμενης διακοσμησεως, οιον τι λεγω· ο ηλιος και η σεληνη πυρ εισιν κατα φυσιν, υδωρ δε το κρυσταλλωθεν στερεωμα, ο δη ουρανον εκαλεσα· ει φυσεως ουν δρομον επιζητεις, πως το πυρ υπο του υδατος φυλαττεται η το κρυσταλλωθεν στερεωμα πως υπο της θερμης του πυρος ου διαλυεται και διαρρει; Και ινα σου την ψυχην μη περι την ορωμενην διακοσμησιν ασχολησω, επ αυτην σε την οικονομιαν χειραγωγησας πειθω ως ου χρη επι ταις παραδοξοις θαυματουργιαις φυσεως επιζητειν δρομον. Αναλογισαι γαρ οτι θεος ων ανθρωπινον υπεδυην σωμα. Τουτο δε πρωτον παρα φυσιν. Επει πως το τριχη διαστατον σωμα το ανθρωπινον τον αχωρητον, τον αμετρητον, τον πανταχου οντα, τον πασαν την οικουμενην περιγραφοντα, τον μετρουντα τον ουρανον σπιθαμη και την γην δρακι και την θαλατταν κοτυλη χωρησαι ηδυνατο, ειπε. Οτι γαρ εχωρησεν δηλον, επειδη και παν το πληρωμα της θεοτητος ενωκησεν εν τη σαρκι σωματικως. Το δε πως εγω μεν οιδα, φησιν. Οιδα γαρ α οικονομω, συ δε ακουσαι ου δυνη· υπερβαινει γαρ ακοην θνητην η των απορρητων ειδησις ουτως, οτι καν ποτε δια πληθος οικτιρμων ερμηνευσαι τι θελω, ουτως ερμηνευω, ουχ ως η φυσις εχει, αλλ ως συ μαθειν δυνη· δια τουτο γαρ και των δοκησει σοφων τον τυφον καταστελλων ελεγον· Ο δοκων ειδεναι τι, ουδεπω ουδεν εγνωκεν, καθως δει γνωναι. Επει οτι λογος ων σαρξ γεγονα, ηκουσας, το δε πως αγνοεις. Πως γαρ ημην εν τη σαρκι, ως σωμα εν σωματι η ως ψυχη εν σωματι; Ουκουν συνεπαθον τω παθητω σωματι, αλλ ουκ επαθον. Θεου γαρ φυσις ου περιπιπτει παθει. Ωσπερ ουν σαρξ γεγονα ουκ εκπεσων του ειναι θεος, ουτως

και παθος υπεμεινα ου περιπεσων παθει. Εγεννηθην δι οικονομιαν, απεθανον δια την των ανθρωπων σωτηριαν· μαλλον δε δια τουτο απεθανον, επειδη εγεννηθην. Μη ζητησης ουν επ εμου η γεννησεως ταξιν η θανατου τροπον. Α γαρ η φυσις ου ποιει, ταυτα η δυναμις αποτελει. Θεος ουν ων ανθρωπινον υπηλθον σωμα. Τουτο πρωτον παρα φυσιν· αλλ ου γεγονεν δια την φυσιν αδυνατον, επειδη εν τη εμη εξουσια εκειτο, του πεποιηκοτος την φυσιν. Συνεχωρησα δε παλιν και αυτο το σωμα τω γενικω περιπεσειν θανατω, ινα η ζωη η του θανατου δεσποζουσα και εν αυτω τω θανατω την της ζωης ενεργειαν επιδειξηται. Το μεν ζων ζην ουδεν θαυμαστον, το δε αποθανον ζωωσαι τουτο μεγα και παραδοξον. Διο και λυθηναι αυτο συνεχωρησα και μετα το λυθηναι ανεστησα, ινα δειξω οτι και του σωματος υποβληθεντος θανατω ουτως απαθης εμεινα, οτι ου μονον το εαυτου σωμα ηγειρα, αλλα και τα των προκεκοιμημενων δικαιων σωματα συνανεστησα.
 Εκων ουν φιλανθρωπια τον θανατον υπομενω, εκων δε παλιν κατα τινα οικονομιαν τον θανατον δειλιω. Δειλιω γαρ τον θανατον, ινα απατησω τον θανατον. Ωσπερ εν τη ερημω, ει μη επεινασα, ου προσηρχετο ο διαβολος. Δια τουτο δε επεινασα, ινα μη νομισας αλλον ειναι Αδαμ προσενεγκη το θηρατρον. Ουτως και ωδε δια τουτο της δειλιας προφερω ρημα, ως δελεαρ, ινα εαυτω αγκιστρευσω τον θανατον. Επειδη γαρ ειδεν ο διαβολος πολλα σημεια πεποιηκοτα, παραλυτικον νευρωσαντα, αλαλων τας γλωσσας αρθρωσαντα, κωφων τα ωτα ανοιξαντα, τυφλους ομματωσαντα, της θαλασσης τον φλυσμον εις γαληνην μεταβαλοντα, της αιμορροουσης τας πηγας δια της αφης του κρασπεδου ξηραναντα, τον Λαζαρον λογω εγειραντα, την του Ιαειρου θυγατερα αναστησαντα, τον της χηρας υιον εκ νεκρων ανακαλεσαμενον, παντα ουν ταυτα θεασαμενος και εξ αυτων των πραγματων πεισθεις, οτι εγω ειμι ο υιος του θεου ο εν μορφη του ανθρωπου φανεις κατα την των προφητων προρρησιν, φοβειται και δεδιεν σταυρω με προσηλωσαι και θανατω παραδουναι, ινα μη νεκρου υπεισελθων σχημα τους νεκρους ελευθερωσω. Τι ουν ποιω, ινα και του διαβολου την δειλιαν εις απονοιαν μεταβαλω και τον θανατον επιδραμειν ποιησω; Φευγω ινα διωξη, δειλιω ινα θαρρηση, ταπεινοις κεχρημαι ρημασιν ινα με ενα των πολλων

νομισας προσδραμη και καταπιη. Εαν γαρ εμε μη καταπιη, τους καταποθεντας εμεσαι ουκ εχει. Οθεν δειλιας φθεγγομαι ρηματα, ινα τον απατεωνα εξαπατησας την απατην λυσω. Ρημασιν εκεινος δολεροις ηπατησεν τον Αδαμ, ρημασιν εγω δειλοις απατω τον δολερον. Αλλ εκεινος μεν απατηλους εφθεγξατο λογους, ινα τον ανθρωπον απολεση, εγω δειλιας φθεγγομαι ρηματα, ινα την οικουμενην ελευθερωσω. Αλιευς ειμι αλιεις αλιευων. Ωσπερ γαρ ο αλιευς τω αγκιστρω τον σκωληκα περιθεις εκτεινει τον καλαμον και ποτε μεν ενδιδωσιν το αγκιστρον, ποτε δε ελκει και υποσυρει, ινα φευγοντα τον σκωληκα δειξας επιδραμειν τον ιχθυν παρασκευαση, ουτως καγω τω αγκιστρω της θεοτητος μου ωσπερ σκωληκα περιθεις το σωμα -Εγω γαρ ειμι σκωληξ και ουκ ανθρωπος- ποτε μεν ελκω τον θανατον ως δειλιων, ποτε δε ενδιδωμι το αγκιστρον ως θαρρων, ινα ο διαβολος ωσπερ ιχθυς τω σκωληκι εφαλλομενος, τουτεστιν τη σαρκι επερχομενος, λανθανοντως τω αγκιστρω περιπεση της θεοτητος και περιπεσων ελκυσθη, ως πληρωθηναι επ αυτω το υπο του Ιωβ ειρημενον· Αξεις δε δρακοντα εν αγκιστρω.
 Ου φοβουμενος ουν τον θανατον ειπον· Περιλυπος εστιν η ψυχη μου. Ουδε δειλιων το παθειν λεγω· Πατερ ει δυνατον παρελθατω απ εμου το ποτηριον τουτο. Παντα γαρ ποιω, ινα με ο θανατος μη διαφυγη. Δειλιω ως ανθρωπος, ινα καταποθεις ως ανθρωπος εργασωμαι ως θεος. Ταπεινοις κεχρημαι ρημασιν, ινα καταπιων μου την ζυμην του σωματος ευρη τον ανθρακα της θεοτητος δεινως αυτον κατακαιοντα. Δειλιω, ινα μασησηται μου το σωμα, κοκκον σιναπεως· ευρησει την δριμυτητα της θεοτητος σφοδρως αυτον βασανιζουσαν. Δειλιω, ινα καταπιη με ως ανθρωπον. Εαν γαρ με καταπιη, ευρησει την στερεαν της θεοτητος πετραν τους οδοντας αυτου συντριβουσαν, ως πληρωθηναι επ αυτω το γεγραμμενον οτι Ο θεος συνθλασει τους οδοντας αυτου εν τω στοματι αυτου. Δια τουτο ουν κρυπτω της θεοτητος την αυθεντιαν, προβαλλω δε της σαρκος την δειλιαν, ινα μη τη δυναμει της θεοτητος θηρευθη, αλλ ινα τη ασθενεια του σωματος καθαιρεθη. Ινα γαρ μη μεγα φρονη ως υπο θεου ηττωμενος, δια τουτο δια της σαρκος αυτον απατω, ινα δι ων επεβουλευσεν επιβουλευθη. Νικω τοινυν αυτον δια της ασθενειας του σωματος, ινα μη μεγα φρονη ως υπο θειας δυναμεως

ελεγχομενος. Το γαρ υπο της θεοτητος ηττηθηναι αυτον, δοξαν αυτω μαλλον η υβριν εφερεν. Οθεν νυν αυτον δια δειλης και ταπεινης και ασθενους σαρκος νικω, ου πειραζων αλλα πειραζομενος, ου βαλλων αλλα βαλλομενος, ουκ αποκτεννων αλλ αποθνησκων, ου σταυρων αλλα σταυρουμενος, ου τυπτων αλλα τυπτομενος, ινα μη εμοι τα της νικης επιγραφη, αλλ ινα δια της του ανθρωπου μορφης τω γενει των ανθρωπων τα βραβεια απονεμηθη.
 Δια τουτο ουν δοκω δειλιαν, ινα ο μεν διαβολος ως ιχθυς επι το δελεαρ πεση, ο δε θανατος ωσπερ στρουθιον τη κολλη προσπαγη. Επειδη γαρ ηπατησεν κακως, δια τουτο απαταται καλως. Επειδη δια σωματικην ηδονην εγοητευσεν το γενος των ανθρωπων, δια τουτο δια σωματος απελαυνεται του γενους. Οπερ εποιησεν πασχει· ο εις τους πολλους επραξεν, τουτο παρ ενος υπομενει. Αλλ ο μεν εποιησεν εκεινος, τοις πεπονθοσιν ολεθριον ην, ο δε εγω εις αυτον ποιω, τη οικουμενη εσται σωτηριον. Απατω γαρ δια του σωματος τον πλανον, ινα ελεγχθεις μηκετι δυνηται πλαναν ους επλανα αυτος τω σωματι· προσφερει τον θανατον, εγω δι αυτου παρεχω την αναστασιν. Ακων ευεργετει το γενος. Δι ων γαρ τον θανατον προσαγει, της αναστασεως προφασιν προσαγει. Ο παντων επιβουλος ευεργετης της οικουμενης γεγονεν αφνω· ευεργετησεν δε την οικουμενην πλανηθεις, πλανην τω κοσμω συμφερουσαν και τροπαιον κατα της εαυτου τυραννιδος επινοησας. Ωσπερ ο λιθον ακοντιζων κατα πετρας την μεν πετραν ου διαρρηξει, τον δε λιθον συντριψει, ουτως και ο διαβολος κατα του σωματος του εμου ωσπερ λιθον τον θανατον ριψας το μεν εμον σωμα ου διεφθειρεν -Ου δωσεις γαρ τον οσιον σου ιδειν διαφθοραν- τα δε εαυτου κεντρα συνεθλασεν της αντιτυπιας το στερρον υπομειναι μη δυναμενος.
 Μηδεις ουν μου δι αγνοιαν δειλιαν καταψηφιζεσθω μηδε ταπεινα ρηματα τη θεοτητι επιριπτετω. Ποιμην ειμι κατα τον της θεοτητος λογον· Ο ποιμαινων, γαρ φησιν, τον Ισραηλ προσχες, ο οδηγων ωσει προβατον τον Ιωσηφ, προβατον δε κατα την της σαρκος οικονομιαν· Ως προβατον γαρ επι σφαγην ηχθην και ως αμνος εναντι του κειροντος αυτον αφωνος. Επει ουν εφεδρευει μοι ο διαβολος, αρπασαι μου την σαρκα ως προβατον θελων, δεδιως δε ως ποιμενα την θεοτητα υπαναχωρει και φευγει, δια τουτο κρυπτω μου ως

ποιμενα την θεοτητα, προιεμαι δε την σαρκα ως προβατον, ινα θαρρησας προσελθη, προσελθων δε αρπαση, αρπασας δε μου την σαρκα ως προβατον αναιρεθη τη διστομω μαχαιρα του πνευματος.
 Παυσαι ουν, αιρετικε, δειλιαν μου και αγνοιαν καταψηφιζομενος. Δειλιω γαρ, ινα δειξω αφαντασιαστον της σαρκος την αναληψιν. Λεγω· Η ψυχη μου τεταρακται, ινα μαθητε οτι ουκ αψυχον ανειληφα σωμα, ως η Απολλιναριου βουλεται πλανη. Μη τα παθη ουν της σαρκος τω απαθει προσριψης λογω· θεος γαρ ειμι και ανθρωπος, αιρετικε. Θεος ως εγγυαται τα θαυματα, ανθρωπος ως μαρτυρει τα παθηματα. Επει ουν θεος ειμι και ανθρωπος, ειπε τις εστιν ο παθων; Ει ο θεος επαθεν, ειπες το βλασφημον· ει δε η σαρξ επαθεν, τι το παθος προσαπτεις ω την δειλιαν ουκ επιριπτεις; αλλου γαρ πασχοντος αλλος ου δειλια και ανθρωπου σταυρουμενου θεος ου ταραττεται. Και οτι η σαρξ επαθεν, απαθους μειναντος του λογου, μαρτυς Ησαιας, ος εν πνευματι με αιμαγμενον θεασαμενος ηρωτα· Ινα τι σου ερυθρα τα ιματια; Τα ιματια σου, φησιν, ερυθρα, και ουχι συ. Το μεν γαρ σωμα τιτρωσκεται, ο δε της θεοτητος ου παραβλαπτεται λογος. Μαρτυς δε και Ιακωβ ο πατριαρχης ο περι εμου λεγων· Πλυνει εν οινω την στολην αυτου και εν αιματι σταφυλης την περιβολην αυτου. Ποιαν στολην; το σωμα. Ποιω αιματι; τω εκ της πλευρας ρευσαντι. Ει δε μη εκβαλλετε μου την μαρτυριαν, εγω εμαυτω μαρτυρω. Η γαρ μαρτυρια μου αληθης εστιν, καν μη θελητε, ην προς Ιουδαιους ελεγον· Τι με θελετε αποκτειναι, ανθρωπον ος την αληθειαν υμιν λελαληκα. Ανθρωπον ειπεν, αιρετικε, μη ουν θεον. Ουτος ουν ο αποκτανθεις ανθρωπος Ιησους παρα των Ιουδαιων αυτος δειλια. Και μη συνταραττε τον λογον τη ση αμαθεια. Δια τουτο δειλιω, ινα ο θανατος ως ανθρωπω μοι συμπλακη και ως παρα θεου ηττηθη.
 Αλλα και δειλιων ου παντη παραιτουμαι το παθος. Ει γαρ παρητουμην, ουκ αν ειπον· Πατερ ει δυνατον παρελθατω το ποτηριον. Ηδειν γαρ, οτι ουδεν τω πατρι αδυνατον. Ει δε εγω μεν ητησα παρενεχθηναι τον θανατον, αυτος δε ου παρηγαγεν, δυο ανακυπτει ατοπα. Ει γαρ μη δυναμενος ου παρηνεγκεν η αφειδων παρεδωκεν, ευρισκη, αιρετικε, εμοι μεν δειλιαν, τω δε πατρι αδυναμιαν προσαπτων. Αλλ εμε μεν δειλιαν λεγων συγγνωμην εχεις

δια την σαρκα, τω δε πατρι αδυναμιαν προστριβων ασυγγνωστα πταιεις ασθενεστεραν θανατου την δυναμιν λεγων του θεου. Αλλως δε και ισχυροτερον με του πατρος αποφαινη. Και λεγω τον τροπον. Ει γαρ εγω ζων μεν εν σαρκι τον Λαζαρον ηγειρα, την Ιαειρου θυγατερα, τον παιδα της χηρας, αποθανων δε παλιν εν σαρκι υπερ τους πεντακοσιους νεκρους εκ των ταφων εσκυλευσα, ο δε πατηρ ο εμος ο μητε σαρκος μητε θανατου πειραν λαβων ενα εμε ονπερ ηγαπα παιδα, ως αυτος λεγει· Ουτος μου εστιν ο υιος αγαπητος, εξελεσθαι εκ κινδυνων ουκ εδυνηθη, ορα τι πασχεις, αιρετικε. Οτι το ισον μοι μη διδους γνωμη το πλεον παρεχεις ακων, και ον δοκεις επι ασθενεια διασυρειν, ισχυροτερον του πατρος αποφαινη· οτι εγω μεν και μη παρακληθεις τας εν τω αδη κατεχομενας ψυχας ερρυσαμην· Κυριε, γαρ φησιν, ανηγαγες εξ αδου την ψυχην μου, αυτος δε και παρακληθεις την τεταραγμενην μου ψυχην των επηρτημενων ουκ ηλευθερωσεν κακων. Αλλα μη γενοιτο! Ουτε γαρ ο πατηρ η αφειδων η αδυναμων ουκ ηλευθερωσεν με του παθους, ουτε εγω παραιτουμενος το παθος ητησα παρελθειν το ποτηριον. Ει μεν γαρ ακουσιον το παθος, αληθως εδειλιων, ει δε αυθαιρετος ο θανατος, εδοξα δειλιαν, ινα σοφισαμενος τον διαβολον ελευθερωσω τον ανθρωπον.
 Οθεν τουτο μη συνορων ο διαβολος ειλκυσεν με ως καταπινειν μελλων, αγνοων οτι και τους καταποθεντας εμεσαι ειχεν. Αμα γαρ επεστην τω αδη, εσκυλευσα αυτου τους ταφους, εγυμνωσα τας θηκας. Εγυμνωσα δε ου φανερως μαχομενος, αλλ αορατως την αναστασιν παρεχομενος. Ουδενα γαρ ελυον και παντες ανιεντο, ουδεν ελαλουν και ελευθερια εκηρυττετο, ουδενα εκαλουν και παντες συνετρεχον. Αμα γαρ επεστην ως βασιλευς, κατεφρονηθη ο τυραννος, ελαμψα ως φως και διελυθη το σκοτος. Ην γαρ ιδειν παντα μεν δεσμωτην ελευθεριαν βλεποντα, παντα δε αιχμαλωτον αναστασει χορευοντα· ουτως ως αυτους τους νεκρους εμε μεν θαυμαζοντας επι τη νικη, τον δε θανατον διασυροντας επι τη ηττη και λεγειν· Που σου, θανατε, το κεντρον, που σου, αδη, το νικος;
 Και ταυτα μεν ουτως. Υπερ δε των ειρημενων δοξαν αναπεμψωμεν τω παμβασιλει των ολων Χριστω, οτι αυτω πρεπει

δοξα, τιμη και προσκυνησις συν τω αχραντω πατρι και τω παναγιω πνευματι εις τους αιωνας των αιωνων. Αμην.
 =-=Amphilochius Scr. Eccl. 0008De recenr baptizatir (orat. 7)
 -=-Του μακαριου Αμφιλοχιου επισκοπου Ικονιου περι των νεοφωτιστων και εις την αναστασιν του σωτηρος ημων Ιησου Χριστου.
 Οποταν το σκυθρωπον του χειμωνος ο του εαρος καιρος διαδεξηται, ποικιλοι ορνεις ανα τον αιθερα πετομενοι μελιφωνοις ωδαις το ηδυ του καιρου τοις ανθρωποις σημαινουσιν· τοτε και χελιδονες ηδυλαλοι οξεια πτησει τον αερα τεμνουσαι και τας των ανθρωπων κεφαλας παρατρεχουσαι δικην ανθους την οικειαν κλαγγην τοις ωσιν των ανθρωπων εμβαλλουσιν. Τοτε εστιν ιδειν καθαρον τον αερα και νηνεμον και τας των ανθρωπων οψεις φαιδρας εις μιμημα της γαληνης μεταρρυθμιζομενας· και γαρ ορνεων φθογγαι τερπουσιν ακοην και αηρ καθαρος φαιδρυνει το ομμα και ποικιλων ανθων στιλβοτης ηδυνει την ορασιν και η πολυμιγης πνοη των βοτανων ανακταται την οσφρησιν. Και ταυτην μεν την τερπνοτητα τοις ανθρωποις παρεχει, αγαπητοι, το επιγειον και επικηρον εαρ· το δε θειον και ακηρατον εαρ ημων Χριστος τον λειμωνα της εκκλησιας ιων και ροδων και κρινων πνευματικων πυκασας τη πιστει φαιδρυνει την ορασιν και αρωματων θειων την δεξαμενην της καρδιας ημων πληροι.
 Τις γαρ των πιστων νυν ουκ ευφραινεται; Τις δε νυν ουκ αγαλλεται, οτε ορα τους νεοφωτιστους εν εικονι κρινων λαμπροις τοις καλυξιν των πεπλων καταλαμποντας και εν μεση τη καρδια κεκτημενους την χρυσαυγουσαν πιστιν; Ενταυθα ευρησεις, αγαπητε, οφθαλμοις καρδιας ατενισας ιου δικην βαθυτατου την των πιστων καρδιαν αιματι Ιησου πορφυριζουσαν· το γαρ φλογοφυλλον ροδον εκ της παρθενου Μαριας αφθορως εξηνθησεν. Ποιος λειμων τοιαυτην ευωδιαν κεκτηται οιαν ο ημετερος λειμων την του πνευματος αρωματιζουσαν χαριν; Οσφρησαι τον νεοφωτιστον και ευρησεις εν

αυτω την του πνευματος αθανατον ευωδιαν, λεγω δη το του ουρανιου χρισματος μυρον. Ωδε των πατερων οι φοινικες τοις βαιοις της νικης κατεστεμμενοι γλυκυτερους τους καρπους της αγαπης κυπριζουσιν· ωδε τα καλλιφθογγα ορνεα των ψαλμωδων ομοφωνως τω θεω τους ψαλμους λυρωδουσιν· ωδε η παρθενια δικην στυρακος καθαρον το θυμιαμα της ευχης τω θεω προσκομιζουσα χαιρει· ωδε η σωφροσυνη ιλαρον τον κλαδον της αγνειας ως Αβρααμ τον Ισαακ τω θεω θυσιαζουσα τερπεται· ωδε τα των ελεων στελεχη πολυκαρπον τον κλαδον της ευποιιας τοις πενησι προβαλλομενα τερπουσι μεν τον κυριον, τρεφουσι δε τον πτωχον. Η παρθενια αδετω λεγουσα· Κατευθυνθητω η προσευχη μου ως θυμιαμα ενωπιον σου, κυριε. Ο ελεημων λεγετω· Εγω δε ωσει ελαια κατακαρπος εν τω οικω του θεου· δικαιος γαρ ως φοινιξ ανθησει, ωσει κεδρος η εν τω Λιβανω πληθυνθησεται.
 Νυν το σκυθρωπον του διαβολικου χειμωνος πεφευγεν και το ιλαρον του ουρανιου λειμωνος ανελαμψεν· νυν το πενθος των νεκρων εδραπετευθη, το γαρ φεγγος της αναστασεως εληλυθεν. Ασωμεν παντες ομου το ασμα το καινον, πρεπει γαρ τη καινη πολιτεια το καινον και μακαριον ασμα. Ασωμεν το ασμα το καινον, ιδου γαρ Αδαμ ανεκαινισθη, η γαρ παλαια αμαρτια ηφανισται, ιδου γεγονεν παντα καινα. Ασωμεν το ασμα το καινον, ιδου γαρ Αδαμ ανεκαινισθη και Ευα εις ουρανους ανεκομισθη, ο γαρ διαβολος εις το πυρ εσκελισθη. Χρησωμεθα παρα Μαριας της αδελφης Μωυσεως το ασμα εκεινο, πρεπει γαρ ημιν νυν ηπερ τοτε εκεινοις. Συμπαρεστω ημιν και ο των αγιων εκεινων χορος και λεγετω ο τοτε επι της Ερυθρας θαλασσης εκελαδιζεν, το· Ασωμεν τω κυριω, ενδοξως γαρ δεδοξασται. Τι γαρ πεποιηκεν; Ιππον και αναβατην ερριψεν εις θαλασσαν. Ιππον και αναβατην· ιππον μεν την θηλυμανη αμαρτιαν, αναβατην δε τον επι τη αμαρτια καθημενον δαιμονα εν τω βαπτισματι του λουτρου κατεποντισεν. Ασωμεν ουν τω κυριω, ενδοξως γαρ δεδοξασται· τον γαρ Φαραω και την δυναμιν αυτου ερριψεν εις θαλασσαν, τουτεστιν τον διαβολον και το σκοτεινον και εναγες των δαιμονων αυτου στρατοπεδον εν τω λουτρω του βαπτισματος εθαλασσωσεν. Ουκετι φοβουμαι ακουειν· Γη ει και εις γην απελευση· εν γαρ τω βαπτισματι την γην απεθεμην και ουρανον

ενεδυσαμην και ακουω· ουρανος ει και εις ουρανους απελευση· οσοι γαρ εις Χριστον εβαπτισθητε Χριστον ενεδυσασθε, και· οιος ο χοικος, τοιουτοι και οι χοικοι, και οιος ο επουρανιος, τοιουτοι και οι επουρανιοι. Δει ημας νεφελαις επιβηναι και εις ουρανους αναδραμειν· ουκ αμαρτυρος ο λογος, ακουε του Παυλου λεγοντος· Αρπαγησομεθα εν νεφελαις εις απαντησιν του κυριου εις αερα και ουτως παντοτε συν κυριω εσομεθα. Διο καθως ηκουσαμεν αρτιως του ψαλμωδου ημιν παραινουντος και λεγοντος· Αυτη η ημερα ην εποιησεν ο κυριος, αγαλλιασωμεθα και ευφρανθωμεν εν αυτη. Αγαλλιασωμεθα ουν ου μεθη και κραιπαλη σκοτουμενοι, αυτη γαρ ουκ αν ειη ευφροσυνη αλλα αφροσυνη και σκοτομηνη καρδιας. Αγαλλιασωμεθα σκιρτωντες τω πνευματι, αγαλλιασωμεθα αγαπη εστιωμενοι, ελπιδι χαιροντες. Ει δε δει και ετεραν εννοειν ευφροσυνην καρδιας, τον ουρανιον αρτον καθαραις παλαμαις υποδεξαμενοι τη ψυχη παραπεμψωμεν ζωης αιωνιου εφοδιον οντα· καθαραις παλαμαις υποδεξαμενοι λεγω δε, ουχ υδατι κοινω πεπλυμεναις, αλλ ευποιιαις λαμπρυνομεναις. Και το θειον και ουρανιον κραμα ροδοειδεσι χειλεσιν αρυσωμεθα, ου φοινικι τινι ερυθαινοντες, αλλα τω αιματι Ιησου Χριστου πορφυριζοντες.
 Ω μεγαλης ως αληθως και αγαθης ημερας, εν η ο αμνος σφαγιαζεται και ο κοσμος αγοραζεται και ο ποιμην ημων ζη· Εγω γαρ ειμι, φησιν, ο ποιμην ο καλος. Ω μυστηριου καινου και θαυματος παραδοξου! Σταυρος εστη και Χριστος εφηπλωθη και θανατος αδικος ην το φαινομενον και θαλαμος αγιος ην το γινομενον, σταυρος ην το φαινομενον και παστος ην το τελουμενον· χθες ανεστη παστος και σημερον ετεχθη λαος. Ω θανατος Χριστου, θανατου θανατος και γλυκειαν ζωην εν τω πικροτατω θανατω πηγαζων! Ω μυστηριου Αβραμιαιου εν Χριστω τελουμενου! Ισαακ επι το θυσιαστηριον συνεποδιζετο και αμνος αντ αυτου εσφαζετο, και ο υιος του θεου επι σταυρου ανεφερετο και τη σαρκι υπερ ημων εσταυρουτο και πασχουσα η σαρξ η θεοτης ουκ επασχεν. Εστη το ιστιον του σταυρου εν τω πλοιω του κοσμου και ο κοσμος αναυαγητος εμεινεν· τουτω τω ιστιω του σταυρου ο πλεων ναυαγιον θανατου ουκ οιδεν, αλλα εις ουρανους αναπλεει. Ουκετι Ευα φοβειται τον ονειδισμον του Αδαμ, εν γαρ Μαρια το ταυτης πταισμα

ανασεσωσται· ουκετι Αδαμ φοβειται τον οφιν, Χριστος γαρ συνετριψεν την κεφαλην του δρακοντος· Συ γαρ, φησιν, συνετριψας την κεφαλην του δρακοντος επι του υδατος, τουτεστιν επι του βαπτισματος. Ουκετι πενθω, ουκετι κλαιω λεγων· Εστραφην εις ταλαιπωριαν εν τω εμπαγηναι μοι ακανθαν· ελθων γαρ ο Χριστος την ακανθαν των αμαρτιων ημων εκριζωσας τη εαυτου κεφαλη επεθηκεν. Λελυται μου η αρχαια λυπη, λελυται η παλαια αρα η λεγουσα· Ακανθας και τριβολους ανατελει σοι η γη· εξηρανθησαν γαρ αι ακανθαι, εξεριζωθη ο τριβολος και τριπλοκος στεφανος τη κεφαλη μου επετεθη. Τις Ιουδαιων και Ελληνων πιστευει οτι ξυλον εστη και ζωην εξηνθησεν; και καθ εκαστην ημεραν υπο πιστων τρυγαται και ο καρπος αδαπανητος μενει· και πασα φυλη και παν εθνος πιστων επι τουτο το δενδρον βηματι ψυχης αναβαινει και τον κολπον της διανοιας αθανατου καρπου πληροι, και παντας βασταζει το δενδρον και παντας χορταζει και σφραγιζει και πλουτιζει και μετα ταυτα εις ουρανους ακοντιζει.
 Τι γαρ δι ημας ουχ υπεμεινεν κληθηναι Χριστος; Ου δυναμεθα εξαριθμησασθαι αυτου τα ονοματα, επιχειρω δε λεγειν, αγαπητοι· θυρα, οδος, προβατον, ποιμην, σκωληξ, λιθος, μαργαριτης, ανθος, αγγελος, ανθρωπος, θεος, φως, πηγη, ηλιος δικαιοσυνης. Ο πολυωνυμος Χριστος και εις υπαρχων, πολυωνυμος ο υιος και εις ων ου τρεπομενος, ου μεταβαλλομενος, ατρεπτος γαρ η θεοτης· αλλ εκαστω πραγματι κατα την ενεργειαν αρμοζομενος ιδιον ονομα εκαστη ενεργεια τεθεικως. Και ιδωμεν, αγαπητοι, ει δυναμεθα εκαστω ονοματι την ενεργειαν παραστησαι.
 Οδος ηκουσεν· Εγω γαρ ειμι, φησιν, η οδος και η αληθεια, επειδη αυτος αρχηγος πασων των αρετων και της εις ουρανους αναβασεως γεγονεν.
 Ο αυτος θυρα· Εγω γαρ ειμι η θυρα των προβατων, επειδη δι αυτου καθαπερ δια θυρας εις την των ουρανων βασιλειαν εισερχομεθα.
 Αλας ηκουσεν, επειδη την δυσωδιαν της ειδωλολατρειας των ανθρωπων απεσμηξεν και τας ψυχας ημων προς νοστον ευσεβειας τη πιστει ηρτυσεν και τα λελυμενα μελη της διανοιας τη αληθεια συνεσφιγξεν.

Προβατον ηκουσεν· Ως γαρ προβατον επι σφαγην ηχθη και ως αμνος εναντιον του κειραντος αυτον αφωνος· προβατον ηκουσεν δια την σφαγην και δια την των αγιων μελων αυτου μεταλημψιν και την εκ της του αγιου αιματος αυτου σφραγιδος αθανατον αυτου φυλακην.
 Ποιμην ηκουσεν· Εγω γαρ ειμι ο ποιμην ο καλος, επειδη τα πεπλανημενα προβατα επεστρεψεν και τον αντιδικον ημων λεοντα τη βακτηρια του σταυρου απεκτεινεν.
 Μαργαριτης ηκουσεν δια το αυτον ωσπερ μαργαριτην εν μυακι ανα μεσον δυο πτυχων σωματος και ψυχης παρθενικης ανευ σπορας ανδρος γεγεννησθαι η δια το ειναι αυτον κοσμιον ψυχης η δια το πολυφεγγες αυτου και καθαρον και πανταχοθεν τη αιγλη της θεοτητος εξαστραπτον.
 Φως ηκουσεν, ην γαρ το φως το αληθινον, ο φωτιζει παντα ανθρωπον ερχομενον εις τον κοσμον, επειδη την ζοφεραν πλανην της παλαιας σκοτομηνης απο της διανοιας ημων απηλασεν και τους οφθαλμους του ηγεμονικου ημων νου διηνοιξεν, ινα ιδωμεν αληθως οις προσεκυνουμεν το πριν, οτι ουκ εισι θεοι, αλλ εργα χειρων ανθρωπων, λιθοι και ξυλα.
 Λιθος ακρογωνιαιος ηκουσεν, επειδη τους δυο λαους καθαπερ δυο τοιχους τη πιστει οικοδομησας επανω αυτων επικειται εις μιαν αρμογην σωτηριας συναγων.
 Ηλιος δικαιοσυνης ηκουσεν δια το φωτεινον αυτου και θερμον -ουκ εστιν γαρ ος αποκρυβησεται την θερμην αυτου-, και δια το δωδεκακτινον φως των αποστολων.
 Κοκκος σιναπεως ηκουσεν, επειδη σμικρυνει εαυτον και συγκαταβαινει ταις εξεσιν ημων παρα τας αρχας της πιστεως, ειθ οποταν εις τους αυλακας της ψυχης ημων εμφωλευσας εις βαθος διαχυθη, εις υψος ουρανομηκες επαιρομενος προς ευσεβειαν και φρονησιν αναθερμαινεται.
 Σκωληξ ηκουσεν· Εγω γαρ ειμι σκωληξ και ουκ ανθρωπος, δια το την εξαστραπτουσαν θεοτητα καθαπερ αγκιστρον τω σκωληκι του σωματος κρυψαντα αυτον εις τονδε τον βυθον του βιου χαλασαντα και ωσπερ καλον αλιεα ανασπασαντα πληρωσαι το γεγραμμενον· Αξεις δρακοντα εν αγκιστρω.

Ανθρωπος ηκουσεν, επειδη σωμα εφορησεν ουκ εξ ηδονης και υπνου συνεστως, αλλ εκ παρθενου και πνευματος αγιου γεγονως.
 Αλλ επειδη εκαστος ημων, αγαπητοι, εκδεχεται και την των πατερων μελιρρυτον διδασκαλιαν, ενταυθα το βαλαντιον ημων των λογων σφραγισωμεθα αγιω πνευματι, ινα αυτοι ελθοντες εκ της μελισταγους σοφιας του κυριου ημων Ιησου Χριστου τας δεξαμενας των καρδιων ημων πληρωσωσιν, και πολυν τον καρπον της ευσεβειας εκαστος υμων βλαστηση και ο μεν ποιηση τριακοντα, ο δε εξηκοντα, ο δε εκατον τον στεφανον των αγγελων, εν Χριστω Ιησου τω κυριω ημων, μεθ ου τω πατρι δοξα, τιμη, κρατος αμα τω αγιω και ζωοποιω πνευματι, νυν και εις τους συμπαντας αιωνας των αιωνων. Αμην.
 =-=Amphilochius Scr. Eccl. 0009
 In Zacchaeum (orat. 8)-=-
 Αμφιλοχιου επισκοπου Ικονιου λογος εις τον Ζακχαιον.
 Ουδεν ουτως την ψυχην προς ευφροσυνην διανιστησιν ως φοβος θεου και κακων αποχη και μετανοιας δρομος και εξομολογησεως τροπος. Οθεν και σημερον Δαβιδ τους της αφεσεως των αμαρτιων τυχοντας εμακαριζεν αμα μεν την φιλανθρωπιαν του Χριστου παριστων, αμα δε και τους αμαρτωλους προσδραμειν τη μετανοια παρασκευαζων ... μακαριοι, φησιν, ων αφεθησαν αι ανομιαι και ων επεκαλυφθησαν αι αμαρτιαι ... τις ουν 10 η πορνος 10 τελωνης εις τας ακενωτους της σωτηριας του Χριστου τρεχετωπηγας. Ουκ εστιν ανευ αυτης ου κακων λυσιν λαβειν ου του μακαρισμου τυχειν, καν προφητας καν αποστολους καν ευαγγελιστας ειπης. Παντες γαρ εκ της αυτης ηντλησαν πηγης. Εν προφηταις μεν αυτος ο Δαβιδ μετα μοιχειαν ετι και νυν προφητης ων δια την του συγχωρησαντος χαριν. Εν αποστολοις δε Πετρος και Παυλος, ο μεν γαρ μετα την αρνησιν τας κλεις της βασιλειας εχει, ο δε μετα την διωξιν των εθνων κατεστη αποστολος τον Ιουδαικον ζηλον εις ευαγγελικον μεταθεις τροπον. Εν γαρ τοις ευαγγελιοις ου Ματθαιον μονον σωζομενον εκ

τελωνων οιδα, αλλα και ετερους συν αυτω δυο· ων εις μεν προσευχομενος εκ του το στηθος τυπτειν, τον θησαυρον των κακων, εκ του μη τολμαν επαραι τας χειρας εις τα αγια, εκ του κατω νευειν ου μονον εδικαιωθη, αλλα και κατα φαρισαιον εστεφανωθη· Ζακχαιος δε ανελθων επι το δενδρον εν ω πολλακις εστως κατεσκοπει μη που τις των εμπορων λαθων παρελθη οπως μη αζημιος μεινη, ετηρει μη λαθη αυτον παραδραμων ο ουρανου και γης εμπορος, ο τον ασυλον της βασιλειας επιφερομενος θησαυρον.
 Ινα δε μη ολως ομου των τελωνων συγχεωμεν τας ιστοριας, ει δοκει, σημερον τον Ζακχαιον μονον λαβοντες εις υποθεσιν πραγματειας τον λογον ευρυνωμεν. Εξελθων, φησιν, ο Ιησους διηρχετο την Ιεριχω και ιδου ανηρ ονοματι καλουμενος Ζακχαιος και ουτος ην αρχιτελωνης. Ουχ απλως δε της Ιεριχω μεμνηται ο ευαγγελιστης, αλλ επειδη τελωνην οικοι φιλοφρονησαμενον θεον λεγει. Απιστον δε ην το πραγμα. Προτιθησιν αυτου την πατριδα, ινα της πορνης υπομνησθεντες Ρααβ μη ξενισθωμεν προς την ξενην Ζακχαιου παλινοδιαν. Δια τουτο ουν εμνησθη της Ιεριχω, ινα εν νω λαβοντες Ρααβ την πορνην συγκρινωμεν αμφοτερων της σωτηριας τον τροπον. Ωσπερ γαρ Ρααβ η πορνη Ιησουν τον του Ναυη ως κατασκοπον δεξαμενη εκρυψεν, ουτω και Ζακχαιος ο τελωνης τον αληθινον Ιησουν τον κατασκοπευοντα ημων την διανοιαν οικοι δεξαμενος εθρεψεν. Εκεινη Ιησουν τον του Ναυη εδεξατο τον εις την γην της επαγγελιας τον λαον εισαγαγοντα· ουτος τον αληθινον Ιησουν δεχεται τον εις την βασιλειαν των ουρανων 12 κατ 10. Εκεινη Ιησουν εδεξατο τον φ
 lacuna septem linearumουτος τον αληθινον Ιησουν εδεξατο τον των Ιουδαιων εδαφισαντα
 ναον· Ου μη γαρ, φησι, μεινη ωδε λιθος επι λιθον ος ου μη καταλυθησεται. Εκεινη Ιησουν εδεξατο τον δια του Ιορδανου τον λαον εις γην ρεουσαν γαλα και μελι εισαγαγοντα· ουτος τον αληθινον Ιησουν εδεξατο τον δια του βαπτισματος εισαγαγοντα τους πιστους οπου οφθαλμος ουκ ειδεν και ους ουκ ηκουσεν και επι καρδιαν ανθρωπου ουκ ανεβη. Εκεινη Ιησουν εδεξατο τον τον βοτρυν επι ξυλου εκ της γης εξαγαγοντα· ουτος τον αληθινον Ιησουν

υπεδεξατο τον τον ληστην εις τον παραδεισον εισαγαγοντα 5 ου δια 15 σ 16 λω 16 οι
 lacuna quinque linearumΗ πηγη της Ιεριχω ην προτερον αγονιας μητηρ, ακαρπιας τροφος,
 ατελες το υδωρ εχουσα. Το μεν γαρ ρειθρον αχανες ειχεν, οιον ελαιον αψοφητι ρεουσα, η δε των υδατων θεα διψωντας τους θεωμενους απελυεν· ου γαρ ακινδυνος ην τοις δεομενοις η ποσις· ολεθριον γαρ ειχε το ναμα. Το μεν γαρ καλλος της πηγης προς δρομον εκινει τους παριοντας, ο δε φοβος της βλαβης την προθυμιαν ανεκοπτεν. Οθεν επειδη ματην το υδωρ κατα την πηγην ερρει, πολλακις οι προσοικοι παρεστωτες εστενον ουχ υπο της ανυδριας αλλ υπο της θεας των ανωφελων υδατων εις διψαν παρελκομενοι. Ουκ ειχον θεραπευσαι της διψης το παθος ως σχετλιαζοντας αυτους προς αυτην λεγειν· Τι ματην ρεις, ω πηγη; Βελτιων ησθα μη φαινομενη, αλλ εν ορεσι και ψαμμοις και εν ερημιαις ρεουσα ενθα μη πολλους μαρτυρας του κακου ειχες. Δια τι δε αποτον ην το υδωρ; Επειδη ενεκρου των πινοντων τα σωματα· αν τε γαρ ανηρ εξ αυτου επιεν, ουκ εγινετο πατηρ ουτε γυνη εγινετο μητηρ την των μητερων απολεσασα χαριν. Και ου μονον τουτο, αλλα και γη δεξαμενη το ρειθρον ηρνειτο την συνηθη των σταχυων φοραν και φοινικων ευσκιοι χαριτες την των φυλλων απεδυοντο την στολην και συλληβδην ειπειν ερημα παντα εγινετο ως αδικως περιπεσοντα τω ναματι. Τοιαυτη η πηγη το παλαιον την Ιεριχω περιηρχετο, εως ελθων Ελισσαιος ο προφητης και λαβων αλας και επιβαλων τη πηγη εζωωσε τα ναματα. Ταδε γαρ, φησι, λεγει κυριος· ιαμαι τα υδατα ταυτα. Ταδε λεγει ο αει λεγων και τον λογον εις εργον αγων· Μηκετι εξ υμων αγονος εστω και στειρα. Ειπεν και το υδωρ μετεβληθη και γαστερες ωδινον και η γη σταχυας εξεδιδου και οι βοτρυες ανεθαλλον και η ελαια την οικειαν επεδεικνυε χαριν. Και οι προσοικοι τη συνηθει διηλλασσοντο πηγη, παλαι μεν πολεμουντες και πολεμουμενοι, υστερον δε ποθουντες και γειτνιαζοντες.
 Τι δε βουλεται το αινιγμα της πηγης αναγκαιον ειπειν; Η πηγη αυτη η αφθονως ρεουσα, αχρηστον δε και αγονον προχεουσα ρειθρον το παλαιον τον της εκκλησιας αποσωζει λογον. Προ γαρ του Χριστου ουτως ην ασε βης οτι κανηρ πιων εκ της του ναματος πηγης

αυτο το ειναι ανθρωπος απολωλεν και τη συμπλοκη των ειδωλων της λογικης ψυχης την φυσιν αρνουμενος και γυνη μητηρ αρετων ουκ εγινετο ουδε ετικτεν σωφροσυνης βλαστηματα η το λευκον της ευσεβειας εβλυζε γαλα. Αλλ ουτως αυτης διακειμενης ελθων ο κυριος τους αποστολους ως αλας εμβαλων ηρτυσεν αυτην και ποτιμον εποιησεν. Και οτι αλας ησαν οι αποστολοι, ακουσον του Χριστου λεγοντος προς αυτους· Υμεις εστε το αλας της γης· οτι δε η στειρα και αγονος πολυγονος γεγονεν των αποστολικων μεταλαβουσα αλων, ο προφητης λεγει· Ευφρανθητι, φησιν, στειρα η ου τικτουσα, ρηξον και βοηςον, η ουκ ωδινουσα, οτι πολλα τα τεκνα της ερημου μαλλον η της εχουςης τον ανδρα.
 Προς ουν την Ιεριχω ηλθεν ο Ιησους, η πηγη παρα τους της πηγης πολυτροφους, η πολυδυναμος χαρις προς την πολυδενδρον και πολυρυτον πολιν. Και ιδου ανηρ ονοματι καλουμενος Ζακχαιος και αυτος ην αρχιτελωνης. Διπλουν το κακον, οτι και αδικον μετηει τεχνην και των κακως αυτην μετιοντων ηρχεν· ου μονον αμαρτανων αλλα και τα ετερων υποδεχομενος κακα. Ξενην γαρ ανετεμνεν αδικιας οδον τας λεωφορους τοις οδοιπορουσιν επιτειχιζων· ουτε γαρ τους ληστας μιμουμενος ελοχα τους παριοντας ουτε ζηλω φιλοξενιας τους οδοιπορους ανεμενεν, αλλ ως νομον το αδικειν εχων τους αλλοτριους ετελωνει πονους την ανελεη των κηφηνων αδηφαγιαν μιμουμενος. Ωσπερ γαρ οι κηφηνες των μελισσων τρυγωσι τον καματον μη συνεφαπτομενοι των πονων, ουτω και οι τελωναι των ξενων των οδοιπορων τους πονους ληιζονται αργια σχολαζοντες και ταις τριοδοις παρακαθημενοι. Επλεεν τις την θαλασσαν, τρικυμιαις εμαχετο, πνευμασιν επολεμει, μακρον και δυσηνιον το πελαγος ετεμνεν, Ζακχαιος δε αφηρειτο τω τελει το κερδος. Ποιμην αν αυχμω και καυσωνι, ομβρω και χιονι και παχνη συζων, καλυβην εχων τας εξοχας των πετρων, τροφην τυρον και γαλα, ιματιον ανεργαστον των προβατων την δοραν, αλλ ουτος ο αγροικος, ο πενης, ο ορεσιν προσομιλων Ζακχαιω περιεπιπτεν δεκατευομενος τα θρεμματα, εννομως ληστευομενος, ανευ ξιφους αναιρουμενος. Σιδηρω γαρ ο πληγεις και ρειον το τραυμα λαβων οιχεται αναισθησια φυγων του παθους την χαλεποτητα, ο δε ακουσιω πενια τετοξευμενος θανατον εχει τον πονον και τεθνηκεν·
 89

Page 58
                        

ουχ απαξ δαπανουμενος, θνησκει δε αει κατα μικρον. Και ινα συντομως ειπω, ωσπερ στρατιωταις τα δυσαλωτα φρουρια και τοις κυβερνηταις αι υφαλοι πετραι και τοις πολεμουσιν οι υποπτοι λοχοι, ουτως εμποροις και οδοιποροις, βουκολοις και ποιμεσιν Ζακχαιος φευκτος ην.
 Αλλ ουτος ουτω περι την αλογον των χρηματων συλλογην μεμηνως ζητων τον Ιησουν ιδειν ουκ ηδυνατο· κατειχεν γαρ αυτον και ηλικιας σμικροτης και αδικιας βαρυτης. Οθεν νυν ιωμενος της ηλικιας την ευτελειαν τη της συνεσεως επινοια προδραμων εμπροσθεν ανεβη επι συκομοραιαν και κρυπτεται υπο το αμφιλαφες των φυλλων οιομενος οραν και μη ορασθαι, νομιζων λανθανειν τον παντα ειδοτα· ο δη και η αιμορροουσα υπεστη οιομενη κλεπτειν τον Ιησουν τον ηδεως τα τοιαυτα κλεπτομενον. Αλλ εκεινη καν εγγυς γενομενη του κρασπεδου εφηψατο, ουτος δε πορρωθεν ων πιστει του Χριστου επελαβετο. Οθεν ανεισιν επι το ξυλον τα του Αδαμ θεραπευων κακα· ο μεν γαρ υπο του ξυλου πλαναται τον θεον φευγων, ο δε απο ξυλου σωζεται τον θεον ιδειν επιθυμων. Ακουων γαρ ως πολλα και παραδοξα εργαζεται θαυματα, ως προς τοις σωμασιν και τας ψυχας ιατρευει, των μεν ψυχων τας αμαρτιας αφαιρουμενος, τοις δε σωμασιν απαθειαν χαριζομενος, επεθυμησεν ιδειν τον παντα πασι συγχωρουντα λογισαμενος παρ εαυτω· Τις ποτε αρα εστιν ουτος ο Ιησους ο λεπρους καθαιρων, ο τυφλους ιωμενος, ο τα αμαρτηματα τοις αιτουσι συγχωρων; Ποταπος το ειδος, οποιος την μορφην; Αρα παντα οιδεν; αρα και των αποντων τας γνωμας δοκιμαζει; η των συνοντων μονον τους λογισμους εξεταζει; αρα ως θεος της εκαστου καρδιας ανιχνευει τα νοηματα; Ποθεν ουν ταυτα γνω; τινα τουτων διδασκαλον λαβω; τινα; Την πειραν, την παντων διδασκαλον. Ανελθων επι το δενδρον κρυπτομαι υπο το αμφιλαφες των φυλλων. Λανθανω και μανθανω ει δυναμαι σωθηναι. Εαν γνω μου της ψυχης το κινημα, οιδα οτι εξαλειφει μου το της ψυχης αμαρτημα· εν τουτο ουν γνωσομαι οτι οιδεν των λογισμων τα κρυπτα. Εαν υπο του πληθους συνεχομενος ιδη με τον λανθανοντα και μη μονον ιδη αλλα και της ψυχης μου εκκαλυψη τον ερωτα, αιρουμαι παντα ριψαι και ενα ευρειν. Μιμησασθαι Ματθαιον θελω· και γαρ εκεινος τελωνης ην ως και εγω, αλλα Ματθαιος μεν ουκ

αυθαιρετως προσεδραμεν, αλλα κληθεις υπηκουσεν. Ταχα δε αυτον και ορων και ενα των οδοιπορων νομιζων τας χειρας εκοιλανεν και βαθυν εφηπλωσε κολπον τη συνηθεια προς την ληψιν οχηματιζομενος και τελωνησαι τον Χριστον θελων αντετελωνηθη παρ αυτου ουδε κατα σχημα, αλλ ολον εαυτον επιδους. Αμα γαρ ηκουσεν· Δευρο οπισω μου, υπερεβη την κλησιν τη προθυμια οξυτερω ταχει παρατρεχων τω εφελκομενω. Ει τελωνας ουν καλει και ου καλει μονον αλλα και δικαιοι, ου βλαπτει με των προλαβοντων κακων ο εσμος· ει γαρ ο Ελισσαιος αλας επιβαλων τη θρεψαμενη πηγη το αγονον αυτης γονιμον ειργασατο, παντως και αυτος τη χαριτι ως αλατι αρτυσας μου την ψυχην καρπογονιαν αρετης διεγειρει.
 Ταυτα δε ενθυμουμενου αυτου ηλθεν επι τον τοπον ο Ιησους· αναβλεψας λεγει αυτω· Ζακχαιε, σπευσας καταβηθι. Ανεβης εις το δενδρον ως τελωνης, καταβηθι εκ του δενδρου ως φιλοθεος. Καταβα εκ του ξυλου επι της γης, ινα αναβης δια του σταυρου προς ουρανον. Ανηλθες επι δενδρον ανθρωπους κρυπτομενος, ανερχη δια του σταυρου αγγελοις χαριζομενος. Σπευσας ουν καταβηθι· σημερον γαρ εν τω οικω σου δει με μειναι. Ω χαριτος αφραστου! Ω φιλανθρωπιας αρρητου! 5 καθαρτ 10 νου ο οικ 10 μεν η τω 10 λυμβη11 ει. Οπου γαρ ξενιζεται ο Ιησους, παντα προς αμεινον μεταβαλλεται τροπον. Ζακχαιε, φησιν, σπευσας καταβηθι· σημερον γαρ εν τω οικω σου δει με μειναι. Τι ειπω; Η οικια του τελωνου παραδεισος γεγονε. Ο γαρ επι του ληστου, τουτο και επι του Ζακχαιου βλεπω· ειπεν τω ληστη· Σημερον μετ εμου εση εν τω παραδεισω και λαβων αυτον εκ του ξυλου εις τον παραδεισον εισηγαγεν· ειπεν Ζακχαιω· Σημερον εν τω οικω σου δει με μειναι και λαβων αυτον εισηλθεν προ παραδεισου παραδεισον αυτου τον οικον εργασαμενος. Ο δε σπευσας κατεβη και προεδραμεν 8 ωξεν απην 9 ω εκαλεσεν 7 υιος Αβρααμ 10.
 Αλλ οι λαμ 10 οι οι επι 10 πουμε 10 γογγυζειν εν εαυτοις λεγοντες οτι Παρα αμαρτωλω ανδρι εισηλθεν καταλυσαι. Ω καταφρονησεως εργαται και γεωργοι της ραθυμιας! Υμεις τι εστε, δικαιοι η αμαρτωλοι; Ου παντων ανθρωπων εστε μοχθηροτεροι; Πως ουν παρ υμιν εσκηνωσεν Ιησους· πως παρ υμιν ετεχθη, ετραφη, ηνδρειωθη, επιεν, εφαγεν; Τι τα οικεια ουν παρορωντες τραυματα τα του

πλησιον ανιχνευετε πταισματα; Αλλως δε, δια τι ποτε μεν αμαρτωλον, ποτε δε δικαιον τον Χριστον λεγετε; Οτε γαρ τον εκ γεννητης εθεραπευσεν τυφλον, αμαρτωλον αυτον ειπατε λεγοντες· Δος δοξαν τω θεω· ημεις γαρ οιδαμεν οτι αμαρτωλος εστιν, οτι λυει το σαββατον. Νυν οτε την του τελωνου υπηλθεν στεγην ως δικαιον και αναξιως αμαρτωλοις συνεσθιοντα διασυρετε απλως. Ηυλησαμεν και ουκ ωρχησασθε· εθρηνησαμεν υμιν και ουκ εκοψασθε. Αν τε γαρ θεραπευση τυφλον, αμαρτωλον αυτον λεγετε· αν τε αμαρτωλοις συμφαγη, διασυρετε ως αναξιως τοις αμαρτωλοις συνεσθιοντα. Τι ουν; Μη θεραπευση εν σαββατω τυφλον, ινα μη αμαρτωλος νομισθη; μη φαγη μετα τελωνων, ινα δικαιος υποπτευθη; Τι δε αιτιασθε αυτον, οτι παρα ανδρι αμαρτωλω εισηλθεν καταλυσαι; Και που εχρην τεθηναι το φως η εν τη σκοτια; Το γαρ φως εν τη σκοτια φαινει και η σκοτια αυτο ου κατελαβεν. Που τον ιατρον ελθειν εδει; Ου προστρεχετω καμνοντας; Ου χρειαν γαρ εχουσιν οι ισχυοντες ιατρου, αλλ οι κακως εχοντες. Που τον αμνον του θεου εχρην φανηναι; Ου προς τους τελωνας και αμαρτωλους, ινα το φορτιον αυτων αναλαβων 8 καταστησει 7 τιας; Ματην 6 λοιδορειτε· πεπληρωται γαρ εφ υμιν το ειρημενον οτι Πορναι και τελωναι προαγουσιν υμας εις την βασιλειαν των ουρανων 8 φαρισαιοι οι 8
 lacuna sex linearumΣταθεις δε Ζακχαιος ειπεν προς τον κυριον· ιδου τα ημιση των
 υπαρχοντων μου διδωμι τοις πτωχοις και ει τινος τι εσυκοφαντηςα, αποδιδωμι τετραπλουν. Ουκετι γαρ πενητας αδικειν ανεχομαι σε των πενητων ςκεπαστην οικοι δεξαμενος. Ουκετι επτοημαι περι την των χρηματων συλλογην, 9ν πλουτον 8ν. Ουκετι πε 7 πυλαις επι 3 ων οδοιπορων 4ν εν ανθρωπου μορφη 4ρονησαμενος 4ν των προλαβον 5ν αμνηστειαν ου 12 ον ως 7 τον ιδιον 2ετον 8 διερραγη 8 γραφατων
 lacuna sex linearumτη 15lacuna uniur lineaeθελω 12 πλουσιος ων πτωχευσας διεμενε. Αι αλωπεκες φωλεους
 εχουσι και τα πετεινα του ουρανου κατασκηνωσεις, συ δε ουκ εχεις οπου την κεφαλην κλινης. Οιχεσθωσαν αυλαι και προαυλια,

οικοδομων μεγαλουργιαι, λαμπροι και περιφανεις οικοι. Αντι παντων γαρ τουτων ακενωτον σου της πενιας πλουτον ζητω.
 Αλλ επειδη επι πλειον ου δυναμαι της ψυχης Ζακχαιου διηγησασθαι τον πλουτον, τω εν αρεταις πλουτουντι πατρι τον λογον καταλειψωμεν· ακολουθον γαρ τον φιλοξενον του φιλοξενου διηγησασθαι τας αρετας προς αινεσιν μεν αυτου, στηριγμον δε υμων, στεφανον δε της εκκλησιας, τιμην δε του Χριστου, ω η δοξα και το κρατος εις τους αιωνας των αιωνων. Αμην.
 =-=Amphilochius Scr. Eccl. 0010
 In illud: Non potest filiur a se facere (orat. 9)-=-
 Αμφιλοχιου επισκοπου Ικονιου εκ του εις το· Ου δυναται ο υιος ποιειν αφ εαυτου ουδεν
 ... Το Ου δυναται ο υιος ποιειν αφ εαυτου ουδεν, πως νοειτε; Το γαρ ου δυναται κατα δυο τροπους εκλαμβανετε· και κατα την κοινην χρησιν και κατα την θειαν γραφην. Λεγεται γαρ το ου δυναται και επι των αδυνατων και επι των μη εγχωρουντων· αλλο δε το μη δυνασθαι και αλλο το μη εγχωρειν. Περι μεν των αδυνατων ο Παυλος ουτω λεγει· Αδυνατον αιμα ταυρων και τραγων περιελειν αμαρτιας· αιμα γαρ αλογου λογικης ψυχης ου καθαιρει παθη. Περι δε των μη εγχωρουντων εν ταις Πραξεσιν οι αποστολοι· Ου δυναμεθα, φησιν, ημεις α ειδομεν και ηκουσαμεν μη λαλειν· και μην ηδυναντο μη λαλειν αλλ ουκ ηνειχοντο σιωπαν, ινα μη δοξωσιν αρνεισθαι του θαυματουργουντος την χαριν. Ειπατε ουν ενταυθα, το Ου δυναται ο υιος ποιειν αφ εαυτου ουδεν, κατα ποιον εκλαμβανετε τροπον· αδυναμιαν αυτου καταψηφιζομενοι η της αυτεξουσιου γνωμης αναιρουντες τα κινηματα, οτι οσα θελει δυναται. Αλλα τι λεγεις· αφ εαυτου ου ποιει, αλλα προσταγμα θεου πληρων εκεινα εργαζεται εις οπερ αν το του προσταξαντος νευμα βλεπη; Και πως ουκ εστιν εσχατης ανοιας τουτο λεγειν· ει γαρ ολως ουδεν αφ εαυτου ποιει, ουτε γνωμη την οικονομιαν ολην επληρωσεν ουτε συμπαθεια τη προς ημας την ημων ανελαβε σαρκα ουτε φιλια αυθαιρετον τον υπερ ημων κατεδεξατο θανατον, αλλα παντα βια υπεμεινεν υπο της

αναγκης συνωθουμενος. Ει δε τολμηρον και βλασφημον και πασης ασεβειας επεκεινα το τουτο ειπειν, ειπατε ημιν κατα ποιον λογον το Ου δυναται ο υιος αφ εαυτου τι ποιειν εκλαμβανετε. Οτι γαρ, καν μη θελητε, λεγετε δυνασθαι αυτον ποιειν απερ βουλεται, υπο της αληθειας ελαυνομενοι δηλον. Αλλα τι περιττους υφαινω λογους; Λυει γαρ το ζητημα η επαγωγη του ρητου· ου γαρ ειπεν οτι Ου δυναται ποιειν αφ εαυτου ουδεν, εαν μη τι προσταξη ο πατηρ, αλλ εαν μη βλεπη τον πατερα ποιουντα· εαν δε ιδη αυτον ποιουντα τι, ταυτα και ο υιος ομοιως ποιει. Ουκουν ου λειτουργιαν πληρων ποιει απερ προσταττει ο πατηρ, αλλ ως ομοιος, ως ισοδυναμος, ως της αυτης θειας φυσεως ων· απερ αν ιδη τον πατερα ποιουντα, ταυτα και ο υιος ομοιως ποιει.
 Μετα ταυτα, φησιν, ην η εορτη των Ιουδαιων και ανεβη Ιησους εις τα Ιεροσολυμα. Ινα δε μη τοις υδασι επιγραψωσι το παν, ου προτερον ιατο τα υδατα πριν αγγελος αυτα επιστας εσαλευσεν, ινα μαθωσιν ως ουτε τα υδατα του βαπτισματος καθ εαυτα ονινησι την ψυχην πριν αν ο μεγαλης βουλης αγγελος ανθρωπινον υποδυς σωμα επι το βαπτισμα ελθη. Πολλων ουν ασθενων οντων εκειτο και παραλυτικος ανηρ οκτω και τριακοντα ετη εχων εν τη ασθενεια, ον ιδων ο Ιησους ερωτα· Θελεις υγιης γενεσθαι; Βλεπε αυτου το ατυφον· ουκ ειπεν θελεις σε θεραπευσω, ου γαρ ηθελε μεγαλορρημονειν ουδε εαυτον προ των θαυματων ανακηρυττειν. Ο δε φησι· θελω μεν, αλλ ανθρωπον ουκ εχω· οπου γαρ ουδεις φιλος, ουδαμου ανθρωπος. Δια τουτο και ερωτω, ουχ ινα μαθω -τις γαρ ασθενων υγιαναι ου βουλεται;-, αλλ ινα των χρηστων σου πολιτων την ωμοτητα δειξης, οτι ουτε χειρα σοι εδωκαν προσριψαι σε τη πηγη, ο και πολεμιος αιτηθεις αν παρεσχεν. Επει ουν μεχρι του νυν ανθρωπον ουκ εσχες ινα βαλη σε εις την κολυμβηθραν, ιδου ο δια σε ανθρωπος γενομενος και ανευ υδατων ιωμαι σου το παθος· Αναστας αρον την κλινην σου και υπαγε. Ουχ απλως δε αυτον την κλινην βασταξαι κελευει· οπερ γαρ επι των αρτων εποιησε, τουτο και ωδε ποιει. Ωσπερ γαρ εκει λειψανα των αρτων βασταγηναι κελευει, ουτως και ωδε προς το τρανωσαι το θαυμα και Ιουδαικης υπονοιας την θεραπειαν ελευθερωσαι και δειξαι οτι ουκ απατεων τις εστιν, αλλα σωτηρ και κοινος της φυσεως ιατρος, κελευει αυτω βασταξαι την κλινην.

Ειπον ουν οι Ιουδαιοι· Σαββατον εστιν, ουκ εξεστι σοι αραι τον κραββατον. Ο δε αποκρινεται· Ο ποιησας με υγιη, εκεινος μοι ειπεν· αρον τον κραββατον σου και περιπατει. Ειπον ουν αυτω· Και τις εστιν; Ο δε ιαθεις ουκ ηδει. Ως ουν εμαθον οτι Ιησους εστιν ο ποιησας αυτον υγιη, εδιωκον ινα αποκτεινωσιν αυτον. Τι ουν ο Χριστος; Τον πατερα φερει λεγων οτι Ο πατηρ μου εως αρτι εργαζεται, καγω εργαζομαι. Ωσπερ γαρ, φησιν, ο πατηρ ο εμος ουχ οροις υποκειται, ου νομοθεσιαις δουλευει ουτε προσταγματα αναμενει, οικεια δε γνωμη ποιει απερ βουλεται, ουτως καγω αυθεντικη εξουσια παντα εργαζομαι επισης τω πατρι. Οι δε δια τουτο αυτον εζητουν μαλλον αποκτειναι, οτι ου μονον ελυσε το σαββατον, αλλ οτι και πατερα ιδιον ελεγε τον θεον, ισον εαυτον ποιων τω θεω. Αλλ εκεινων λυττωντων και μαινομενων τι ο Χριστος; Αμην λεγω υμιν, ου δυναται ο υιος ποιειν αφ εαυτου ουδεν, εαν μη τι βλεπη τον πατερα ποιουντα· α γαρ αν εκεινος ποιη, ταυτα και ο υιος ομοιως ποιει. Ουκ επειδη αυτος μεν αλλα κτιζει, εγω δε κατα μιμησιν ετερα εργαζομαι· ει γαρ τουτο ην, δυο ουρανους ειναι εχρην, δυο ηλιους, δυο θαλασσας, δυο ανθρωπων γενη και διπλουν κοσμον, τον μεν του πατρος, τον δε εμον. Αναγκη γαρ ως επι των ζωγραφων αι γραμμαι και επι των διδασκαλων τα στοιχεια προστασσονται, ουτως την του πατρος προστεταχθαι κτισιν ης κατα μιμησιν ειργασαμην εγω.
 Ει ουν ουκ εχει ουτως, δεσποτα, δια τι λεγεις Ου δυναται ο υιος ποιειν αφ εαυτου ουδεν, εαν μη τι βλεπη τον πατερα ποιουντα; Ινα την Ιουδαιων υπεκλυσω μανιαν των νομιζοντων με αντινομοθετειν τω πατρι· επειδη γαρ εγκαλουσι μοι περι της λυσεως του σαββατου, ειπον οτι Ο πατηρ μου εως αρτι εργαζεται, καγω εργαζομαι, εκατερωθεν το ομοτιμον δειξαι θελων. Αλλ οι παντα αφρονες νομισαντες με εργα εργοις επιτειχιζειν και γνωμη γνωμην αντεισαγειν εκινουντο προς φθονον· οθεν διορθουμενος αυτων την γνωμην ελεγον Ου δυναται ο υιος ποιειν αφ εαυτου ουδεν, εαν μη τι βλεπη προς τον πατερα ποιουντα αντι του Τι μοι οι ακαιροι του σαββατου χολατε εξετασται, οτι λυω το σαββατον; Αλλ ουκ αντιπολιτευομαι τω πατρι, ου γαρ αυτος στησαι το σαββατον θελει καγω λυσαι· ουκ απομαχομαι προς αυτον, ου στασιαζω προς την

γνωμην, ουκ αυτος θελει, εγω δε ετερα βουλομαι· α θελει θελω, α βουλεται βουλομαι, α ποιει ποιω. Ουτως γαρ ουδεν εκτος αυτου ου ποιω, ου θελω, οτι εις αδυνατον καθιστων τον λογον λεγω· Αμην λεγω ου δυναται ο υιος ποιειν αφ εαυτου ουδεν· ου γαρ εχω κεχωρισμενην και αποτετμημενην του πατρος γνωμην. Μιας γαρ ουσης της φυσεως, ενος οντος του θεληματος, αναγκη το αποτελεσμα εν υπαρχειν.
 Ου δυναται ουν ο υιος ποιειν αφ εαυτου ουδεν, ου γαρ δυναται ανευ του πατρος ποιησαι τι ολον αυτον εν εαυτω εχων· εγω γαρ εν τω πατρι και ο πατηρ εν εμοι. Ει γαρ ψυχης και σωματος αδιακριτα εργα δια την ενωσιν, καιτοι διηρημενης της φυσεως, αλλο μεν σωμα θνητον, αλλο δε αθανατος ψυχη, πως δυναται εμου τε και του πατρος διακριθηναι τα εργα; Οπου βουλη και λογος και γνωσις και σοφια και φυσις και θεοτης μια, ου δυναται ουν ο υιος ποιειν αφ εαυτου ουδεν δια το μη κεχωρισθαι του πατρος, εαν μη τι βλεπη τον πατερα ποιουντα, τουτεστιν εαν μη τον πατερα θελοντα ιδη. Ως μιας γαρ και της αυτης φυσεως συνδρομον εχων το θελημα αποτελω τα γινομενα· ει μεν γαρ σωματικην εξεπληρουν την εργασιαν, αναγκη διανεμεσθαι του γινομενου την κατασκευην· επειδη δε θελησις εστιν αρκουσα προς την των μη οντων παραγωγην, δια τουτο και η των ολων δημιουργια τον πατερα και τον υιον οιδε δημιουργον ουκ εξωθουμενου του πνευματος. Α γαρ αν εκεινος ποιη, ο πατηρ, ταυτα και ο υιος ομοιως ποιει· ταυτα και ουχι τοιαυτα, ου γαρ κατα μιμησιν ετερα ποιω, αλλα τα αυτα εργαζομαι α και ο πατηρ εργαζεται. Οθεν και τα ρηματα μου ανατιθεις αυτω ελεγον· Τα ρηματα α εγω λαλω υμιν απ εμαυτου ου λαλω· ο δε πατηρ ο εν εμοι μενων ποιει τα εργα. Αυτω δε τα εργα και τα ρηματα ανεθεμην, ουχ ινα δειξω οτι διακονιαν πληρω, αλλ ινα δειξω οτι ουτως συνηνωμαι τω πατρι φυσει, ως μητε λογον μητε εργον ανευ αυτου εχειν. Οθεν επηγαγεν λεγων· Πιστευετε μοι οτι εγω εν τω πατρι και ο πατηρ εν εμοι· ει δε μη, καν δια τα εργα πιστευετε. Ωσπερ ουν εκει εργαζομενος ελεγον οτι Ο πατηρ ο εν εμοι μενων ποιει τα εργα, ουτως και ωδε λεγω οτι Τα εργα α εκεινος ποιει, ταυτα και ο υιος ομοιως ποιει· ταυτα και ουχι τοιαυτα.

Το ουν Ου δυναται ο υιος ποιειν αφ εαυτου ουδεν ουδεν μη επαναιρεσει μου της ελευθεριας; Νοει· οσα γαρ θελω ποιειν και απ εμαυτου δυναμαι, αλλ ου θελω· ει γαρ ο πατηρ φιλει τον υιον και παντα δεικνυσιν αυτω α αυτος ποιει, πως εγω λαθω τον παντα δι εμου ποιουντα; Ποιει δε δι εμου ουχ ως δι υπουργου· ου γαρ υπουργω αλλα συνεργω, ου διακονιαν πληρων αλλα αυθεντιαν εχων εργαζομαι. Ωσπερ γαρ ο πατηρ εγειρει τους νεκρους και ζωοποιει συνδρομον εχων τη θελησει την δυναμιν, ουτως ου διακονιαν πληρων νεκρους εγειρω, αλλα δυναμει, αυθεντια, εξουσια, θελησει, οτι ους εγειρω και κρινω. Ο πατηρ γαρ ου κρινει ουδενα· αλλ ου δια αδυναμιαν ου κρινει, αλλ οτι την κρισιν πασαν δεδωκεν τω υιω· δι ου γαρ ειργασατο, δι αυτου και κρινει. Δια τουτο δε παντα ποιει, ινα παντες τιμωσιν τον υιον καθως τιμωσι τον πατερα. Τοτε γαρ μαλιστα αισθανεται τιμης, οταν ιδη τον εξ αυτου θεοπρεπως τιμωμενον υιον· ο μη τιμων τον υιον ου τιμα τον πατερα τον πεμψαντα αυτον, ου γαρ δεχεται τιμην επ ατιμια υιου. Επεμψε με γαρ δια την σαρκα, ουχ ινα υβρισθω, αλλ ινα δοξασθω. Οθεν επειδη αγνωμονως διετεθητε εις εμε, δια τουτο και δι αυτης της αποσταλεισης σαρκος προς αυτον ελεγον· Πατερ, δοξασον σου τον υιον. Συ δοξασον ον ουτοι υβριζουσι, συ και την υπ αυτων αθετουμενην δοξασον σαρκα, ινα μαθωσιν οτι και τον εκ Μαριας ανθρωπον δια την προς τον μονογενη σου υιον κοινωνιαν αδιακριτως ως πατηρ δοξασεις εκεινην διδους τω αναληφθεντι παρ εμου ναω νυν δοξαν, ην εγω αυτος προ αιωνων παρα σοι εκ φυσεως ειχον ...
 =-=Amphilochius Scr. Eccl. 0011
 Contra haereticos-=-
 ... ουδε ουρανιον φρονουσιν· αλλ ουδε ανθρωπινον φρονημα εχουσιν, ουδε τολμωσιν εις το φως προελθειν η φρονιμω ανθρωπω διαλεχθηναι, η πολει χριστιανων επιβηναι, καθως οι προεστωτες των αλλων αιρεσεων, οιτινες πειρωνται δια της φιλοσοφιας και κενης απατης πλανησαι τινας. Και γαρ δια την προσουσαν αυτοις δεινοτητα και τας γραφας πειρωνται προς τα εαυτων θεληματα

ελκειν κακειθεν απαταν τους απλουστερους· αι γαρ γραφαι εοικασι τοις βοηθημασι τοις ιατρικοις, ατινα καλως μεν σκευαζομενα θεραπευει, φαυλως δε η ατεχνως διδομενα φονευει· διοπερ εικοτως αλωπεκες μικροι λεγονται. Τας μεν ουν λοιπας αιρεσεις εστιν ευρειν οτι και λογον και πιθανοτητα εχουσι και συλλογισμοις και σοφισμασι τινων απλουστερων περιγινονται· και νομιζω γαρ και περι τουτων ο προφητης ευχεται λεγων· Ρυσεται με εξ εχθρων μου δυνατων. Αι μεντοι μικραι αλωπεκες, τουτεστι αυται αι αιρεσεις, τι εχουσι δυνατον εις το απατησαι; Ου φρονησιν, ουκ ισχυν, ου παρρησιαν του δογματος αυτων, ου την επι πολεων δικαιοσυνην δυναμενην απατησαι τους μεριζομενους τη πιστει· εν μονον εχουσι, το δολερον των θηριων τουτων. Οταν γαρ εισελθωσιν εις αμπελωνα, τουτεστιν εις λαον, ου παρρησια εισερχονται, αλλα λαθρα ως κλεπται, ως και τα θηρια ταυτα, αι αλωπεκες. Επαν ιδωσι τον αμπελουργον εις ετερον μερος ασχολουμενον, εισερχονται αφειδως εις τους αλλοτριους καματους, ους και αφανιζουσιν. Εστι δε και ουτως νοησαι το γραφικον ρητον, ου μονον αυτους μικρους αλωπεκας ονομαζομενους, αλλα και μικρους αφανιζοντας αμπελωνας. Ουδεις γαρ παρ αυτων ανηρ ισχυρος και εδραιος τη πιστει και τεθεμελιωμενος επι την πετραν, τουτεστι τον Χριστον, απαταται, αλλ ειπου τις αχυρω παραπλησιος και παντι ανεμω περιφερομενος απολικμαται της εκκλησιας. Περι των τοιουτων και ο κυριος εν ευαγγελιοις λεγει· Ος αν σκανδαλιση ενα των μικρων των πιστευοντων εις εμε, συμφερει ινα μυλος ονικος κρεμασθη εις τον τραχηλον αυτου και τα εξης, δηλονοτι μεγαλου και ηδρασμενου εν τη πιστει και κρατουντος την κεφαλην της εκκλησιας, τον Χριστον, μη δυναμενου σκανδαλισθηναι. Περι τουτων αυτων και ο αποστολος Παυλος σαφως ηνιξατο ειπων· Εκ τουτων εισιν οι ενδυνοντες εις τας οικιας και αιχμαλωτιζοντες γυναικαρια σεσωρευμενα αμαρτιαις, αγομενα επιθυμιαις ποικιλαις, παντοτε μανθανοντα και μηδεποτε εις επιγνωσιν αληθειας ελθειν δυναμενα. Εδειξε δια του ρηματος του ενδυνοντες τον φωλεον του οφεως του απατησαντος την πρωτην γυναικα· εφανερωσε δε και το δολερον και δειλον των τροπων αυτων και του κηρυγματος αυτων την ασθενειαν και των απατωμενων το σαθρον· ανδρος γαρ ου μεμνηται, ει μη μονων γυναικαριων ευκολων

εις απατην. Δια τουτο και το κηρυγμα αυτων εκεινο το γενος απατα και ειπου τις γυναικωδης· και εστιν ιδειν εν ταις συναγωγαις αυτων πλειονα γυναικαρια απατωμενα, εξακολουθουντα αλλοτριοις ανδρασι και μετ αυτων αδιαφορως συζωντα· τα δε ακολουθα τουτοις αισχρον εστι και ειπειν. Τις ο καθηγητης των αιρεσεων τουτων;
 Ο καθηγητης πασων των αιρεσεων εστιν ο διαβολος. Ως γαρ ο Χριστος καθηγητης εστι της καθολικης εκκλησιας και παρεδωκεν εαυτον υπερ αυτης, ινα αυτην αγιαση και παραστηση αυτος εαυτω την εκκλησιαν μη εχουσαν σπιλον η ρυτιδα η τι των τοιουτων, ουτως και ο διαβολος εις το απαταν και σκορπιζειν ων ετοιμος καθηγητης γεγονε πασων των αιρεσεων. Μονον γαρ εδιδαχθη το γενος των ανθρωπων θεον προσκυνειν, πολλους δε ψευδωνυμους θεους εποιησεν ο διαβολος· τι δε λεγω πολλους, πασαν την κτισιν εθεοποιησεν, ινα τον αθλιον ανθρωπον απο του οντως θεου αποπλανηση. Ην γαρ ιδειν ομοιωματα ζωων και θηριων και ερπετων και πετεινων προσκυνουμενα, ετι δε και πασαν σχεδον την υλην ως θεον τιμωμενην. Και δια τουτο ο κυριος την ενσαρκον οικονομιαν υπερ του γενους των ανθρωπων ανεδεξατο, ινα την πολυθεον πλανην καταργηση και επι την προσκυνησιν του οντως θεου επιστρεψη δια λουτρου παλιγγενεσιας, και πασαν την ανθρωποτητα διεσπαρμενην συναγαγη εις την εκκλησιαν -και σωμα αυτου προσηγορευσε-, και πληρωθη ο λογος αυτου· Εσται μια ποιμνη, εις ποιμην. Αλλα παλιν ο φθονερος διαβολος τη οικεια κακια και τη αρχαια αυτου τεχνη ου παυεται απατων τους αστηρικτους· ως γαρ προ του ειδωλα μετονομασας θεους απο του οντως θεου απεπλανησε τους ανθρωπους, ουτως και νυν πολλας εκκλησιας ονομασας, μαλλον δε, ει δει το αληθες ειπειν, ειδωλα εκκλησιων αναστησας τη του Χριστου αποταγη τους πειθομενους αυτω, ιν ωσπερ τοτε δια των λεγομενων θεων απο του θεου απεστησεν, ουτως και νυν δια των λεγομενων παρ αυτοις εκκλησιων της οντως εκκλησιας αποσπαση. Εθος γαρ τω διαβολω δια μεγαλων επαγγελιων απαταν· τω γαρ πρωτω ανθρωπω, ητοι τη γυναικι προσελθων ειπεν· Εαν φαγητε του ξυλου της γνωσεως, εσεσθε ως θεοι, θεους ποιησειν επαγγειλαμενος, τουτεστιν αθανατους, και αυτην την ζωην αυτων προσαφειλατο. Εχει δε τοινυν πλεον ο δολος

αυτου· του σωτηρος γαρ επιφανεντος και πολλων πιστευσαντων αυτω επηγειρεν ο πονηρος διωγμον κατα των χριστιανων και ους ουκετι ηδυνατο κατεχειν τη απατη δια της ειδωλολατριας, τουτους δια της τυραννιδος αποστατας ηναγκασε γενεσθαι. Και ην ιδειν πραγμα φρικτον· βασιλεις μαινομενους κατα των χριστιανων, νομους ανομιας μεστους, δικαστας εκδικους της ασεβειας. Υπερ παντα γαρ φονον και πασαν γοητειαν εγκλημα ην η ευσεβεια, και μονοι οι χριστιανοι ωκουν τα δεσμωτηρια, εστρεβλουντο, ετυπτοντο, ετηγανιζοντο, εξεοντο, θηριοις ενεβαλλοντο. Και τουτων απαντων επαγομενων αυτοις παρα του πονηρου και των τουτου διακονων, ινα την εκκλησιαν του θεου αρνησωνται, γενναιως και προθυμως απαντα εφερον δια την εις τον σωτηρα αγαπην και ηδεως απεθνησκον τον προσκαιρον θανατον της αιδιου ζωης ανταλλαττομενοι.
 Ταυτα καταμαθων ο διαβολος και κατανοησας νικωμενην αυτου την βιαν και πασας αυτου τας επινοιας μετεβληθη εις ετερον ειδος απατης και παλιν επαγγελμα χρηστον και σχημα ταπεινον και θρησκεια ευλαβης. Εγκρατειας γαρ και αποταξεως κηρυσσομενης τις αν μη ευκολως απατηθη τω δολω τουτω; Οιδεν οτι βαρυ ακουσαι χριστιανω· Αποστα απο θεου, αρνησαι τον σωτηρα, δραπετευσον απο της εκκλησιας, εγκαταλιπε το αιμα του Χριστου δι ου ηγορασθης. Ταυτα ει ειπε, τις αν υπηκουσεν αυτω; Νυνι δε τη αρχαια μεθοδω παλιν μεγαλα επαγγελλομενος του αληθινου παραδεισου, της εκκλησιας του Χριστου, εκβαλλει τον ανθρωπον. Οντως γαρ παραδεισος η εκκλησια του Χριστου, εν η και το ξυλον της ζωης και το ξυλον της γνωσεως, και πηγη η ανερχομενη εκ της γης και ποτιζουσα τον παραδεισον, εξ ης και οι τεσσαρες ποταμοι απορρεουσιν· εχει δε και πολλην διαφοραν καρπων. Δια τουτο γαρ παραδεισος, επειδη πολλα ειδη καρπων· μονοειδης γαρ παραδεισος ουκ εστιν, ως οι αποσταται λεγουσιν. Εκαστος δε καθως πιστεως και σπουδης εχει, αυξανει και καρποφορει· μονον μενετω εν τω παραδεισω του Χριστου, καθως γεγραπται· Πεφυτευμενοι εν τω οικω κυριου εν ταις αυλαις του θεου ημων εξανθησουσιν. Εαν δε και γενηται καιρος μαρτυριου, παραδωμεν το σωμα, καταλειψωμεν την προσκαιρον ζωην, υπεριδωμεν γενους, καταφρονησωμεν χρηματων·

παντα οιχεσθω, μενετω εν ημιν η πιστις, ελπις, αγαπη, ως λεγει ο αποστολος. Και εν αλλω δε τοπω· Πεπεισμαι, φησιν, οτι ουτε ζωη ουτε θανατος ουτε ενεστωτα ουτε μελλοντα ουτε τις κτισις ετερα δυνησεται ημας χωρισαι απο της αγαπης του Χριστου. Τις δε εστιν αυτη η αγαπη, αυτος ο κυριος ημων Ιησους Χριστος ειπεν· Ο τρωγων μου την σαρκα και πινων μου το αιμα, αυτος εν εμοι μενει, καγω εν αυτω. Και δια την πολλην αυτου περι ημας αγαπην το οικειον αυτου αιμα τιμημα κατεβαλεν υπερ ημων· τιμιω γαρ αιματι ηγορασθητε, Πετρος ο αποστολος φησιν.
 Ο τοινυν το αιμα του Χριστου αρνουμενος την παρουσιαν αυτου ενυβρισε και την καταβληθεισαν υπερ αυτου τιμην ηθετησε. Και τι απολογησονται οι το αιμα του θεου αρνησαμενοι και της εκκλησιας δραπετευσαντες; Ει γαρ, ως προειπομεν, οι αποστολοι και μαρτυρες τοσαυτα επαθον υπερ του αιματος του Χριστου και εν τη ομολογια ταυτη ετελειωθησαν, ποιας τιμωριας εισιν αξιοι ουτοι οι ανευ πληγων, οι ανευ ξιφους, ανευ παντος κινδυνου αρνησαμενοι την υπερ αυτων καταβληθεισαν τιμην; Μηδε γαρ νομιζετωσαν εχειν τι χριστιανου τουτο αρνουμενοι, παντα γαρ τα μυστηρια των χριστιανων τουτου ηρτηται· καν εκκλησιας ειπης, καν γραφας, καν κατηχησεις, καν βαπτισμα, καν θυσιαστηριον, καν αυτο το σωμα, ανευ του αιματος ουδεν εστι· σωμα γαρ ανευ του αιματος νεκρον εστι, νεκρον δε εις θυσιαστηριον ουδεις προσφερει. Εστι γαρ ευρειν καν τη παλαια διαθηκη πανταχου αιμα προσφερομενον και σχεδον εν αιματι παντα καθαριζονται κατα τον νομον. Ποσω μαλλον το αιμα του Χριστου καθαριει την συνειδησιν ημων απο νεκρων εργων, λεγει ο αποστολος· και παλιν· Εχοντες ουν, αδελφοι, παρρησιαν εις την εισοδον των αγιων εν τω αιματι του Χριστου, ην ανεκαινισεν οδον προσφατον και ζωσαν. Εδειξε σοι πανταχου την ισχυν του μυστηριου των χριστιανων, οτι ουκ εστιν ου την αμαρτιαν φυγειν, ουκ αυτον τον διαβολον, ουκ εις την εισοδον των αγιων εισελθειν, ην ανεκαινισεν ημιν οδον προσφατον και ζωσαν, του γνωρισθηναι υπο του βασιλεως μη επιφερομενον την σφραγιδα. Ει γαρ στρατιωται εν πολεμοις αγωνιζομενοι και περι αυτης σωτηριας αγωνιωντες το συμβολον φυλασσουσι και δια τουτο την ευνοιαν την εις τον βασιλεα ενδεικνυνται τουτο λογιζομενοι οτι εαν τουτο απολεσωσιν, ουκετι

δυνησονται το προσωπον του βασιλεως θεασασθαι, τι ποιησουσιν αυτοι ουκ αψυχον σημειον απολεσαντες, αλλ αυτου του αιματος του Χριστου αποσυληθεντες;
 Αλλ εαν τις ακριβως εξεταση, παντος ανθρωπου πλανηθεντος ελεεινοτεροι εισι και πολλων θρηνων αξιοι οι εν ταις αιρεσεσι ταυταις πλανηθεντες. Τοσουτον γαρ κατισχυσεν αυτων ο πονηρος και εσκοτισε την ασυνετον αυτων καρδιαν, ως μη επιγινωσκειν αυτους ο πεπονθασι. Δεον γαρ αυτους στενειν και δακρυειν τοσουτων και τηλικουτων αγαθων και αυτης της ζωης στερηθεντας. Το εναντιον πεπονθασι· δικαιους εαυτους ονομαζουσι και παντων των ανθρωπων υψηλοτερους· τι δε λεγω των ανθρωπων, και αυτου του αιματος του Χριστου αγιωτερους. Μονον γαρ αν δραξηται τινος αυτων ο διαβολος και εκβαλη της εκκλησιας, εστιν ιδειν απο της ωρας εκεινης τον τοιουτον αδικιαν εις το υψος αφειδως λαλουντα, μηκετι γνωριζοντα μητε τον βαπτισαντα ιερεα, μητε την πνευματικην μητερα, την εκκλησιαν, την γεννησασαν αυτον και αναθρεψαμενην, μητε θυσιαστηριον εξ ου απο παιδιου ετρεφετο και εποτιζετο, μητε αυτα τα προσφερομενα αγια. Αλλ ευθυς πρωτη προκοπη και μεγα κατορθωμα αυτοις νομιζεται η αρνησις και η βλασφημια η κατα των μυστηριων· αρχεται γαρ λεγειν ο τοιουτος, μαλλον δε ο διαβολος ο εν αυτω φθεγγομενος· Τι δε εστιν εκκλησια; Τι δε εστι βαπτισμα; Εκεινο δε αιμα Χριστου εστι; μη γενοιτο εκεινο εισελθειν εις το στομα μου. Αθλιε! Ει παση φυλακη ετηρεις την καρδιαν, ει ηυχου επιπονως εως εσχατης αναπνοης, παρεμενε σοι το φυλακτηριον. Ει μη εδωκας εισοδον τω διαβολω εις την καρδιαν σου, ουκ αν υπ αυτου εζωγρηθης εις το εκεινου θελημα. Εις ταυτην την προκοπην σε ανηγαγεν η εγκρατεια και η αποταξις, ουδεν αλλο τι εδιδαξεν η τοις αγιοις μονοις αποταξασθαι. Το αιμα του Χριστου ακαθαρτον και συ καθαρος; Εγω περι αλλης αποταγης ενομιζον σε εχειν, περι ης ειπεν ο κυριος οτι Ει τις ουκ αποτασσεται πασι τοις υπαρχουσιν αυτω, ουκ εστι μου μαθητης, και Ει θελεις τελειος ειναι, υπαγε πωλησον σου τα υπαρχοντα και δος πτωχοις και τα εξης· και ου προσεθηκεν Ει τις ουκ αποτασσεται τη εκκλησια μου η τοις μυστηριοις μου, ουκ εστι μου μαθητης. Δηλον γαρ οτι εδιδαξεν ημας δια της ενσαρκου αυτου οικονομιας πρωτον αποτασσεσθαι τω

διαβολω και τοις ειδωλοις αυτου και παση τη πλανη αυτου, και αυτω μονω συντασσεσθαι δια της εκκλησιας αυτου και των μυστηριων. Την πρωτην αποταγην απεταξω η την δευτεραν; Η πρωτη ειδωλων εστιν αποχη, η δευτερα χρηματων εστι καταφρονησις και πασης σαρκικης ηδονης υπεροψια.
 Ιδωμεν ουν ποιαν λεγεις αποταξιν την των χρηματων. Και τις ουτως δεδουλωται τω παθει της φιλαργυριας ως οι αιρετικοι; Ου μονον γαρ τα αυτοις εμπιπτοντα χρηματα μετα ασφαλειας κατεχουσιν, αλλα και των αλλοτριων ως οικειων φρονισται και ταμεια γινονται και τοκους και πλεονασμους συναγουσι και αλλοις μεν τα χρηματα προσποριζουσι, αυτοι δε τας ανομιας κερδαινουσι, μονον ινα το παθος της πλεονεξιας αυξησωσιν. Ουδεις γαρ ηκουσε ποτε οτι αιρετικος παντα πωλησας τα προσοντα αυτω δεδωκε πτωχοις και ποιητης της εντολης ταυτης γεγονε. Μονοις ουν τοις αγιοις απεταξω, μονον τουτο εδιδαχθης παρα της σης εγκρατειας και της αποταξεως το μη γινωσκειν τον ιερεα σου τον αει τρεφοντα σε δια της μυστικης και αγιας τροφης, ουδεν μεγα προκοψας. Ει γαρ ταυτην προκοπην λεγεις, εις ταυτην φθανουσι και οι μαινομενοι· κακεινοι γαρ, οταν υπο του παθους τουτου κρατηθωσιν, αγνοουσι τους γεννησαντας, ουκ επιγινωσκουσιν αδελφον, ου μεμνηνται ευεργεσιων, αλλα και εαν τις θελη βοηθησαι, ως εχθρος και πολεμιος υπολαμβανεται παρ αυτων, και ερωτωμενοι παρα των ιδιων την αιτιαν της λυπης ειπειν αναρθρα και ανακολουθα φθεγγομενοι ουδεν εχουσι. Δηλον ουν οτι τω παθει της μανιας κατεχονται και οι αποσταται της εκκλησιας ενυβριζοντες προς παντας, απεχομενοι, τον πατερα τον γεννησαντα μοιχον αποκαλουντες, την μητερα πορνην νομιζοντες, μη την εντολην του θεου φυλαττοντες την λεγουσαν Ο κακολογων πατερα η μητερα θανατω τελευτατω. Αλλ ισως προφασιζομενος ερει· Τους σαρκικους γονεις λοιδορω. Ουδε τουτο καλως ποιεις· ο νομος γαρ τουτο λεγει και ο κυριος ημων Ιησους Χριστος τουτο επισφραγιζεται· μεμφομενος γαρ τοις Ιουδαιοις λεγει, οτε ενεκαλουν αυτω λεγοντες· Δια τι οι μαθηται σου παραβαινουσι την παραδοσιν των πρεσβυτερων και ανιπτοις χερσιν εσθιουσι, λεγει ο κυριος προς τουτο· Δια τι και υμεις παραβαινετε την εντολην του θεου και την παραδοσιν υμων; Ο γαρ θεος ειπε· τιμα τον

πατερα σου και την μητερα σου, και ο κακολογων πατερα η μητερα θανατω τελευτατω. Ορας πως εσφραγισε την εντολην, μαλλον δε τον της φυσεως νομον δια του οικειου λογου; Και ην ειπειν πολλα περι τιμης και φοβου γονεων, αλλ αρκει περι τουτου μαρτυρουσα η τε παλαια και καινη διαθηκη.
 Ιδωμεν δε ει καν τους πνευματικους γονεας τιμωσι. Τις ουν εστιν ο πνευματικος πατηρ; Παντως μετα τον θεον ο ιερευς ο βαπτισας σε· γεγραπται γαρ· Εν Χριστω Ιησου δια του ευαγγελιου εγω υμας εγεννησα, και Ιδου εγω και τα παιδια α εδωκας μοι συ ο θεος· και προς τους καταπεσοντας Τεκνια μου, φησιν, ους παλιν ωδινον, αχρις ου μορφωθη Χριστος εν υμιν. Ο και ευχομεθα και επ αυτοις γενεσθαι· και η μητηρ δε παντως η εκκλησια και η αναθρεψαμενη. Αρ ουν ο αιρετικος γνωριζει τουτους, γινωσκει την απ αυτων ωφελειαν, οτι δια τουτων εφυγε την τυραννιδα του διαβολου, δι αυτων χριστιανος ωνομασθη; Τι λεγω χριστιανος; Αυτον τον Χριστον ενεδυσατο· λεγει γαρ η γραφη· Οσοι εις Χριστον εβαπτισθητε, Χριστον ενεδυσασθε· μονον ει μη υπο του οφεως παλιν εξεδυθης. Τι ουν προς ταυτα; Γνωριζεις τουτους η και τουτους ηρνησω; Και τι ποιησεις; Ει γαρ τους κατα σαρκα γεννησαντας σε ητιμησας, τους αναγεννησαντας σε δια λουτρου παλιγγενεσιας απηρνησω, ποθεν η ζωη σου; Αλλ επειδη οντως απεδημησας εις χωραν μακραν και το επιβαλλον σοι της πατρικης ουσιας μερος ανηλωσας, και σιτιζη τα κερατια και του πρωτοπολιτου βοσκεις τους χοιρους. Προβατα γαρ εκεινω ουκ εστιν, εις γαρ εστιν ο ποιμην ο καλος και μια η ποιμνη αυτου. Τι δε εστιν και η ουσια ην απωλεσας; Φανερα εστι και παλιν εκδηλος· η πιστις και η δωρεα ην δια του βαπτισματος ελαβες. Ως γαρ βαπτισθεις εις Χριστον Χριστον ενεδυσω, ουτως αποδημησας απο της εκκλησιας Χριστον εξεδυσω. Και ινα μη νομισης σοφισμα ειναι το λεγομενον, επαναστρεψαντος εκεινου του υιου ο πατηρ ουδεν αλλο εκελευσεν η την πρωτην στολην και το δακτυλιον αυτω δοθηναι. Μιμησαι τουτον, αδελφε· αναστηθι απο των γηινων φρονηματων ως εκεινος απο της γης, εις εαυτον ελθε, ως κακεινος ειπε και συ· Πως οι μισθιοι του πατρος μου περισσευουσι αρτου, εγω δε λιμω ωδε απολλυμαι; Ουκ αρτον εχω δυναμενον στηριξαι καρδιαν ανθρωπου η μονον την των χοιρων τροφην, τα κερατια. Τι δε εστι

ταυτα, αλλ η τα διαβολικα συγγραμματα, ως εν ετερω λογω δειξομεν;
 Ενθυμηθητι ποθεν εξεπεσας, πως απεπλανηθης δελεασθεις υπο του οφεως του τα μεγαλα επαγγελλομενου, ινα σε των παροντων καλων αποστερηση. Εν γαρ τη αρχη, εδιδαξεν ο λογος, οτι τον πρωτον ανθρωπον ητοι την γυναικα ουτως ηπατησεν ειπων· Εσεσθε ως θεοι. Και σε δε τω αυτω δολω δια του ονοματος της εγκρατειας και της αποταξεως απηγαγε της πατρικης οικιας προς την χωραν την μακραν, εις ην ουκ ην προβατα, αλλ η μονον χοιροι. Και ει εφυλασσες την δεσποτικην εντολην την λεγουσαν σοι· Εχθραν θησω ανα μεσον σου και του οφεως, ουκ αν ηκουσας της συμβουλης εκεινου. Πλην φιλανθρωπος ο θεος, ουκ οιδε μνησικακησαι· μονον εαν υποστρεψης, ετοιμος εστι δια την οικειαν αυτου αγαθοτητα και σοι υπαντησαι ως κακεινω. Οιδεν οτι νενεκρωσαι εν τοσουτω χρονω αρτου μη γευσαμενος· περιπτυξαμενος σε φιλησει τον αυχενα σου, ον εσκληρυνεν ο διαβολος, και σιτισει σε παλιν δια του μοσχου του σιτευτου, των μυστηριων του Χριστου. Εσται δε και επι σοι χαρα μεγαλη και ερει ο πατηρ· Χαρηναι δει και ευφρανθηναι, οτι ο υιος μου νεκρος ην και ανεζησε, και απολωλως και ευρεθη. Ευρησεις δε και παντας ημας συγχαρεντας τω πατρι και συνευφραινομενους επι τη ση σωτηρια· παρ ημιν γαρ φθονος ουδε εις. Εαν ακουσης της συμβουλης ημων, ταυτα ευρησεις παρα τε του κοινου πατρος περι σε και παρα του αδελφου γινομενα· εαν αρξη δια τα γυναικαρια τα συν σοι απατηθεντα προφασιζεσθαι προφασεις εν αμαρτιαις· Δια τοσουτου χρονου επανελθω εις την εκκλησιαν; ακουσω παρα των γυναικαριων των συζωντων μοι καταλυτης*.
 Μετα πολλα γαρ τουτο λελεκται παρ αυτοις, και αυτη εστιν η πικροτερα τεχνη του διαβολου, οτι ου μονον εις την αρχην υποσκελιζει τον ανθρωπον, αλλα και μετα την πτωσιν ου συγχωρει τουτον επιστρεψαι προς τον θεον και ιαθηναι. Τι εστι καταλυσις; Και τι παραβασις; Ειπε μοι. Παντως καταλυσις εστιν, οταν τις την πιστιν και τα παραδοθεντα αυτης μυστηρια εν τη εκκλησια του θεου καταλειψη και εις απιστιαν χωρηση. Ταυτα εδει σε εν τη αρχη λεγειν, οτε ης εν τη του πατρος οικια, οτε επειθε σε ο διαβολος και οι τουτου εργαται αποστηναι του πατρικου πλουτου της οντως ζωης, τοτε σε

εδει λεγειν· Ου γινομαι καταλυτης, ου γινομαι παραβατης, ουδεις με χωρισει της αγαπης του Χριστου· αυτος δι εμε τοσαυτα υπεστη μηδενι υποκειμενος, ινα με τον πλασθεντα εξαγοραση τω οικειω αιματι απο της αμαρτιας. Και πως εγω δραπετευσω απο της εκκλησιας αρνησαμενος την υπερ εμου καταβληθεισαν τιμην. Και επεμενε πειθων σε δια της χρηστης επαγγελιας και των σεμνων ονοματων, ως εθος εκεινω και τοις εργαταις αυτου, αποστησαι της πιστεως σπευδων εν προσχηματι εγκρατειας και αποταξεως η τινος αλλου σεμνου ονοματος. Εδει σε τοτε λεγειν· Εξεστι μοι χριστιανω οντι και παραμενοντι τη εκκλησια και φυλαττοντι τα μυστηρια αποταξασθαι χρηματων, αποταξασθαι κακιας, αποταξασθαι ολω τω κοσμω, τουτεστι των κοσμικων φροντιδων· ει δε δεοι, και εγκρατευεσθαι βρωματων και πασης ηδονης σαρκικης· και ινα μη καθεν λεγω, και ει δει παρθενιαν και αγνειαν φυλαξαι, εξεστι μοι χριστιανω οντι και φυλασσοντι μοι την πιστιν εποικοδομειν ταυτα παντα. Εαν γαρ αφελω τον θεμελιον της πιστεως, ος εστιν Ιησους, που εποικοδομησω το πολιτευμα; Ταυτα γαρ εκαστην ημεραν ακουω εν τη εκκλησια του Χριστου παρα των πατερων κηρυσσομενα των και φωτισαντων με· προς υμας δε ερω· Αποστητε απ εμου παντες οι εργαζομενοι την ανομιαν· εαν τις υμιν ευαγγελιζηται παρ ο παρελαβετε, αναθεμα εστω. Ειποτε ενηψας, ειποτε εγρηγορησας, ουκ αν υπεσυρης υπο του καθηγητου των αιρεσεων, ουκ αν εγεγονεις οντως καταλυτης· ουδε γαρ σε επανελθοντα εις την εκκλησιαν αναγκασει τις εσθιειν και πινειν την σαρκικην τροφην, αλλ ουδε γαμειν η εκγαμιζεσθαι, αλλ ει δοκει μητε αρτον εσθιειν μητε τι των πιαινοντων το σωμα. Μονον του σωματος και αιματος του Χριστου εαυτον μη αποστερησης μηδε τα κτισματα του θεου βδελυξη. Οτι απο Σιμωνος του μαγου αυται αι αιρεσεισ
 Εκαστος των ανθρωπων εξουσιαν εχει αποσχεσθαι μεν του κακου, προσελθειν δε τω αγαθω, και τοσαυτην δεξασθαι εκ του αγαθου δυναμιν και χαριν οσην αυτος βουλεται· οιον γαρ αν ευρεθη το σκευος, τοιαυτη διδοται και η χαρις τω αιτησαντι, καθως η γραφη λεγει περι πνευματικων και αγιων οτι Ο πνευματικος ανακρινει παντα, αυτος υπ ουδενος ανακρινομενος. Και τουτο μεν μεγα, οτι τοσαυτην αυθεντιαν ελαβεν παρα του θεου παντα ανακρινειν, υπ

ουδενος αυτος ανακρινομενος· αλλ ηδη υψηλοτερος γενομενος πασης της ανθρωπινης φυσεως και προ της αναστασεως το κρινειν λαβων παρα του θεου. Εκεινο δε πλεον ξενιζει τους ακουοντας, οτι εστι προκοπη και υπερ τουτο το μετρον· το γαρ ειπειν Ο κολλωμενος τω κυριω εν πνευμα εστι -και ουκ ειπε· πνευματικος εστιν η αγιος εστιν. αλλ εν πνευμα εστι- δηλοι, ως ο τοιουτος ανεκραθη τη θεοτητι· εν εγενετο μετα του θεου, χωρισθηναι ουκετι δυναται. Τω αυτω λογω και ο απιστος και ο σαρκικος εις το μετρον το ιδιον οσον εκδιδωσιν εαυτον ταις σαρκικαις ηδοναις και τη απιστια, τοσουτον ευρισκει εν εαυτω πληθυνομενην την ανομιαν. Και εστιν ευρειν και τουτο εν τη γραφη· τοις μεν σαρκικοις λεγει· Ουκ ηδυνηθην υμιν λαλησαι ως πνευματικοις, αλλ ως σαρκικοις. Τους δε εις εσχατην κακιαν καταπεσοντας [ου] σαρκικους καλει ως μηκετι εχειν αρχην καν την τυχουσαν εις αυτους το πνευμα το αγιον· λεγει γαρ ουτως εν τη κτισει· Ου μη καταμεινη το πνευμα μου εν τοις ανθρωποις τουτοις δια το ειναι αυτους σαρκας. Και εδει περι τουτου παραθειναι πλειονας μαρτυριας των γραφων, αλλα περισσον ηγησαμεθα φανερων οντων των δυο προσωπων του πιστου και του απιστου. Ευρησεις γαρ εις το πρωτον μετρον της ευσεβειας φθασαντας τους αγιους προφητας και αποστολους και μαρτυρας και πολλα τεκνα της εκκλησιας του Χριστου, και εις το δευτερον προσωπον πολλους μεν αλλους εν ταις γραφαις ευρησεις εργατας της ανομιας και τεκνα διαβολου και πολλοις και διαφοροις ονομασιν ωνομασμενους· εις δε εστιν εξ αυτων ο Σιμων, ο εξαρχος τουτων των αιρεσεων, ον δειξομεν πασαν του διαβολου την κακιαν εις την εαυτου καρδιαν δεξαμενον.
 Ουτος γαρ προσελθων φιλιππω τω αποστολω, κηρυσσοντι εν Σαμαρεια, και κατηχηθεις παρ αυτου τον λογον της αληθειας και αποταξαμενος τω διαβολω και ταξαμενος τω θεω καταξιουται και του βαπτισματος, ος και ην παραμενων τω αποστολω θεωρων τε τα σημεια και τας δυναμεις τας δι αυτου επιτελουμενας εξιστατο· ουδε γαρ απλως επηκουσε του κηρυγματος, αλλα και μεχρι χρονου δηλοι αυτον η γραφη παραμειναντα, ωστε και οφθαλμω και ακοη αυτον πληροφορηθηναι. Και ταυτα μεν η φιλανθρωπια του θεου ειργαζετο, ινα αυτον κερδηση· και ει ηθελησεν, ετυχεν αν τουτου, αλλ αντι τουτου τα εναντια φρονει. Δηλωσαντος γαρ του αγιου Φιλιππου τοις

εν Ιεροσολυμοις συναποστολοις, οτι δεδεκται η Σαμαρεια τον λογον του θεου και οτι καιρος εστι δοθηναι αυτοις και ιερεας, κατελθοντων δε του αγιου Πετρου και Ιωαννου απο Ιεροσολυμων και ποιουντων τας χειροθεσιας, ελαμβανον πνευμα αγιον οι της χαριτος ταυτης καταξιουμενοι. Θεασαμενος δε ο Σιμων οτι δια της επιθεσεως των χειρων των αποστολων διδοται το πνευμα το αγιον, φιλαρχιαν νοσησας προσφερει δωρα τοις αποστολοις λεγων· Δοτε καμοι την εξουσιαν ταυτην, ινα ω επιθω τας χειρας λαμβανη πνευμα αγιον. Πετρος δε προς αυτον ειπε· Το αργυριον σου συν σοι εις απωλειαν, οτι την δωρεαν του θεου ενομισας δια χρηματων κτασθαι και τα εξης. Ουτος εστι Σιμων ο προ του αποταξαμενος τω διαβολω και τοις αγγελοις αυτου και πασιν τοις εργοις αυτου· ουτος εστιν ο υπο του αποστολου Φιλιππου υποδεξαμενος το βαπτισμα· αλλ επαινετος μεχρι τουτου, μετα δε ταυτα ελεεινος. Αστοχησας γαρ του σκοπου και της τοιαυτης χαριτος και της χειροτονιας αναξιος κριθεις, αρχεται πολεμειν τοις αποστολοις μηκετι γνωριζων τους εργατας, μηκετι γνωριζων τον γεννησαντα, παντων ομου επιλαθομενος· ο προ μικρου μαθητης και νυν πολεμιος. Τι επαθες, ανθρωπε; Τις σε ουτως απεθηριωσε; Τις σε εις αυτην την λυσσαν ανηνεγκε; Τι εξεδωκας σεαυτον παντελως τω πονηρω, ωστε πηρωθηναι πασαν την καρδιαν σου και μηκετι δεχεσθαι την των αποστολων παραινεσιν, αλλ εαυτον ειναι δικαιοτερον των αποστολων νομιζειν; Και ου παυεται μεχρι θανατου πολεμων τοις αποστολοις, και ουκ ωκνησεν απο Σαμαρειας μεχρι Ρωμης διαβηναι κακει συνεργησαι τω διαβολω και πολεμησαι τω Χριστω. Εδειξαμεν δια των πραγματων τον αρχηγον των αιρεσεων· και ηρκει δια τουτων πεισαι τους απατωμενους τινος εισι μαθηται, τινος εισι ζηλωται, τινος το εργον μεταδιωκουσι, τινος ενεκεν τω Χριστω μαχονται. Αλλ ινα πλεον αυτους εντρεψωμεν, πεισομεν αυτους οτι μεχρι και σημερον την διδαχην εκεινου κατεχουσι· και τουτο απ αυτων εκεινων λαβοντες την αποδειξιν απο των ιδιων ελεγχων αυτους ελεγξομεν.
 Ως γαρ εκκλησια η καθολικη και αποστολικη σωζει την γενεαλογιαν του Χριστου, ουτως και αι αιρεσεις φυλασσουσι την διαδοχην του Σιμωνος. Γεγραπται εν βιβλιω παρ αυτοις φυλασσομενω ο λεγουσι Πετρου Πραξεις, οτι Γεμελλος τις γνησιος

μαθητης γεγονε του Σιμωνος· αυτος εως της τελευταιας αισχυνης και του θανατου αυτω παραμεινας. Και τουτου το ονομα μεχρι του νυν επικειται τη αιρεσει των ψευδο -αποτακτιτων, Γεμελλιται γαρ επονομαζονται. Ουτος ο Γεμελλος μετα την πτωσιν του Σιμωνος και τον πικρον θανατον -θανατος γαρ αμαρτωλων πονηρος- μη ευρων τοπον του καταβλαψαι τινα η απατησαι εν τη Ρωμη, ως το γραμμα μαρτυρει, -ουδε γαρ εστι τοιαυτη αιρεσις εν αυτη- καταλαμβανει τα μερη ταυτα και ευρων αφελες και ευκολον το εθνος και απειρον της πλανης αρχεται του διδασκειν και χειροτονειν και παντα κακουργειν τα μυστηρια των χριστιανων και εαυτον αποτακτιτην ονομαζει. Και ην αιρεσιαρχης αυτος διαδεξαμενος απο του Σιμωνος την αιρεσιν, μητε βαπτισμα λαβων παρα τινος, μητε ολως χριστιανος ονομασθεις, η μονω Σιμωνι μαθητευθεις και τα εκεινου ωφελημενος. Ταυτην την αρχην εσχεν η αιρεσις. Χρονου δε προιοντος και τινων απατηθεντων δια το τους προεστωτας των εκκλησιων του Χριστου ελαυνεσθαι υπο των τοτε διωκοντων την εκκλησιαν, -μια δε αιρεσις οντες εδοκουν λανθανειν- και παλιν ο καθηγητης αυτων διαβολος εχων αυτους απαξ υποχειριους και εις παντα υπηκοους, μεριζει αυτους εις δυο ουτως· ευρεθεντες τινες εις αυτους ζωα εχοντες υπο των μη εχοντων εβδελυχθησαν προωσαντες γαρ τουτους οι μη εχοντες ως ακαθαρτους και ανοσιους της τοιαυτης αποταξεως, αυτοι μονοι την προσηγοριαν του αρχηγου αυτων της απωλειας του Γεμελλου εκληρονομησαν. Αλλα γαρ και αυτους παλιν κατατεμνει ο διαβολος· απαξ γαρ κρατησας αυτων αντι παιγνιου αυτοις κεχρηται. Ευρων γαρ τινας εις αυτους σακκινα φορουντας εχωρισεν αυτους απο των φορουντων τα ερινα ιματια, ως απο ασεβων. Αλλ ουδε μεχρι τουτου ενεπλησθη της κατ αυτων απατης ο διαβολος· παλιν γαρ κατασχιζει τους την ψευδωνυμον αποταξιν περιβεβλημενους. Και μεχρι μεν τουτου ην τις και προφασις τω διαβολω, δι ης τον χωρισμον αυτοις εποιει· προφασει γαρ τετραποδων η σακκιου ο χωρισμος εγινετο εις αυτους. Νυνι δε προφασις ουδεμια του χωρισμου, παντες γαρ ισοι· παντες γαρ ου το ονομα του Χριστου αλλα Σιμωνος και Γεμελλου φεροντες, κακεινοι Αποτακτιται, και Σιμωνος και Γεμελλου παντες διαδοχοι. Και τις ο χωρισμος; Και τις η αιτια; Ειπατε, ινα γνωμεν·

απεταξασθε τω Χριστω και παντι τω μυστηριω αυτου, επειτα και αλληλοις μηκετι ευρισκοντες τινι αποταξασθαι. Απαξ παντων των αγαθων υστερηθεντες αλληλοις αποτασσονται· αλληλους γαρ βδελυσσομενοι και απ αλληλων χωριζομενοι ως απο πολεμιων νομιζουσι χωριζεσθαι, οπερ και αποταξιν ονομαζουσιν.
 Ιδωμεν δε και το αλλο σχημα ο ουτοι ως αχρηστον απερριψαντο. Ποιον ονομα αυτοις καινοτομησουσι της τοιαυτης αποταξεως εκβεβλημενοι; Αλλ ομως κακεινοι ευρισκουσιν ευκολως εαυτοις ονομα· Εγκρατιτας γαρ εαυτους ονομαζοντες οτι παρατασσονται εκεινοις. Χωρισθεντες γαρ απ αλληλων πολεμον αδιαλλακτον κατ εκεινων εχουσιν, οπως ιδωμεν την τουτων εγκρατειαν και τινων εγκρατευονται· λογου δε επαγγειλασθαι εγκρατειαν η αποταξιν ουδεν θαυμαστον ουδε καματου προξενον· αλλ ου ζητειται λογος μονον, αλλα και το εργον, Λεγει γαρ ο κυριος εν ευαγγελιοις· Τι δε με καλειτε· κυριε, κυριε· και ου ποιειτε α λεγω· και Ησαιας ο προφητης· Ουτος ο λαος τοις χειλεσι με τιμα, τη δε καρδια πορρω απεχει απ εμου· ματην δε σεβονται με και τα εξης. Του γαρ κυριου πασαν την δυναμιν της γραφης της παλαιας και καινης διαθηκης εις δυο εντολας συγκλεισαντος εν τω· Αγαπησεις κυριον τον θεον σου εξ ολης της καρδιας σου και εξ ολης της ισχυος σου και εξ ολης της διανοιας σου, και τον πλησιον σου ως εαυτον. Αρα φυλασσουσιν ουτοι τας εντολας ταυτας; Αλλα παντως ουδεις πιστευσει των συνετων ταις επαγγελιαις, εαν μη καταμαθη εν σοι τους καρπους της γης. Ετοιμος γαρ συ δη μεγαλα επαγγελλεσθαι και δια τουτων απαταν τους αστηρικτους. Και ανω δε τουτο εδειξαμεν οτι αυτος ο Σιμων απο των αποστολων αποστατησας ελεγεν εαυτον την δυναμιν του θεου. Βλεπε πως εν συντομω ευρεν εαυτω ονομα δυναμενον καταπληξαι τους νηπιαζοντας. Και ο τουτου δε μαθητης Γεμελλος αποταξιν κηρυξας αποστασιαν εποιησεν. Ισως ουν ακολουθως και αυτος τοις διδασκαλοις σου επομενος ταυτα επαγγελλεις λογω τοις εργοις αρκουμενος· λεγεις γαρ οτι· Αγαπω τον θεον, αγαπω και τον πλησιον και ειμι εγκρατιτης. Πρωτον ει ηθελες εγκρατευεσθαι, ουπερ αν εβουλου· τουτω γαρ και εαυτον ην ωφελειν και τον πλησιον· ευρισκομεν γαρ εν ταις γραφαις οτι δικαιοις αμαρτωλοι εχαρισθησαν, αμαρτωλοις δε ομου

συγκατεκριθησαν δικαιοι. Και ην ειπειν πολλα περι τουτων, αλλα του προκειμενου αψωμεθα.
 Τινα λεγεις τον πλησιον; Ον αγαπας; Παντως κατα τον λογον του κυριου πας ανθρωπος πλησιον σου εστι· τουτο γαρ δηλοι το ευαγγελιον. Ει ηγαπας ουν τον πλησιον, ουκ αν απεφυγες της εκκλησιας παντας ομου καταλιπων, μιμησαμενος τον φαρισαιον και τον εκεινου τυφον νοσησας, παντας τω σω λογω κατακρινας και μονον εαυτον δικαιον νομισας. Και εκεινος γαρ ανελθων εις το ιερον ταυτα προσηυχετο· ευχαριστω σοι, ο θεος, οτι ουκ ειμι ως οι λοιποι των ανθρωπων, αρπαγες, αδικοι, μοιχοι και ως ουτος τελωνης· νηστευω δις του σαββατου, αποδεκατω παντα οσα κτωμαι. Τουτων ουδεν εψευσατο, αλλ ει και τα αληθη εδοξε λεγειν, καταδικαζεται· ουχ οτι ενηστευσεν η απεδεκατωσε τα υπαρχοντα αυτω, αλλ οτι την ανθρωποτητα πασαν τω ιδιω λογω κατεκρινεν. Ο δε τελωνης ο αμαρτωλος τυπτων το στηθος, την πηγην των λογισμων, ουκ απαριθμων τα δικαιωματα της κοιλιας ως ο φαρισαιος, αλλ ουδε τους οφθαλμους τολμων επαραι εις τον ουρανον, ελεγεν· Ο θεος, ιλασθητι μοι τω αμαρτωλω. Προς ταυτα ο κυριος· Αμην λεγω υμιν, οτι κατηλθε δεδικαιωμενος ο τελωνης παρ εκεινον τον φαρισαιον. Και ινα μη νομιση τις περι των δυο προσωπων ταυτα αυτον ειρηκεναι, επηγαγεν ειπων, οτι πας ο υψων εαυτον ταπεινωθησεται, ο δε ταπεινων εαυτον υψωθησεται. Βλεπεις πως εδικαιωσε τον τελωνην η εξομολογησις των αμαρτηματων, και πως κατεκρινε τον φαρισαιον η απαριθμησις των δικαιωματων; Πλην αλλ εαν τις ακριβως εξεταση, και του φαρισαιου εκεινου ασεβεστεροι εισιν οι εις την νομιζομενην εγκρατειαν χωρησαντες. Εκεινος μεν γαρ ει και τους ανθρωπους εξηυτελιζεν, αλλ ομως εις το ιερον ηρχετο και μετα παντος του λαου τας λατρειας απεδιδου τω θεω· τουτους δε εις τοσουτον εφυσιωσεν ο διαβολος, ως και αυτης της εκκλησιας του Χριστου κατεπαρθηναι. Και τι απολογησονται εν ημερα της κρισεως; Παντως γαρ ερει αυτοις ο κυριος· Εγω μετα των τελωνων και αμαρτωλων ησθιον και συνανακειμενος αυτοις αμαρτωλος ουκ εγενομην, και υμεις απαντα τον λαον μου ως αμαρτωλους εβδελυξασθε. Ουδεις ισως υμων ην εν δικαιοσυνη· ισοτιμον εαυτοις ουδενα ευρετε, παντων ταις καρδιαις ενεβατευσατε, παντων τους λογισμους ανεγνωτε. Οιδατε οτι ο θεος

καρδιας εστι δοκιμαστης, ου κοιλιας ζυγοστατης· εστω δε και τον λαον μου ως αμαρτωλον κατεδικασατε ουτε εμοι την κρισιν ταμιευσαμενοι, αλλα αυτοι προ καιρου παντας κατακρινοντες. Της δε εκκλησιας μου τι κατεγνωτε; Ποιαν αμαρτιαν αυτη εγκαλεσετε; Το δε θυσιαστηριον, τι υμας ηδικησε; Και τουτο κατελειψατε. Αλλα τι ποιησουσιν; Εις αυτον γαρ τον κριτην εφθασεν η ασεβεια· ου μονον γαρ κατα παντος του λαου επηρθησαν, αλλα και κατα του δεσποτικου κτισματος· αμαρτωλον γαρ κακεινο λεγουσιν. Εως μεν γαρ ειχον εαυτους, εως εφυλασσον το υπο της χαριτος της παραμενουσης τη εκκλησια του Χριστου δοθεν, τα αγια αγια ην και αυτους δε ηγιαζε δια της μεταληψεως. Οτε δε απεσχιςεν αυτους και την καρδιαν αυτων επηρωσε 18-20 ς· αυτα δε τα αγια ακαθαρτα 18-20 η αγαπη αυτων· τουτο γαρ ελεγε 18-20 τον πλησιον σου ως εαυτον. 18-20 ο λογος· τον πλησιον σου ου 18-20 κατεκρινας· τουτο σου εστι το 18-20 εστιν η εγκρατεια, κακως 18-20 δαιμονων σε λεγω αγνωμονεστερον 12-14 εκκλησια του Χριστου και τοις αγιοις μυστηριοις αυτου οχλουμενους τινας υπο πνευματων πονηρων και τους οντας τεκνα της εκκλησιας, τους εχοντας τουτο το χαρισμα, τοις δαιμοσιν επιτιμωντας. Και επαν ιδωσι σκληρυνομενον το πνευμα το ακαθαρτον προς την εξοδον, ουδεν αλλο αλλ η το αγιον και φοβερον ονομα του Χριστου ονομασαντες ουτως τον πικρον δαιμονα απελαυνουσι· δαιμονες επακουοντες του ονοματος του Χριστου φριττουσι και μη φεροντες το φοβερον του μυστηριου υποχωρουσι.
 Και αιρετικοι τουτο διαφορως βλασφημουσιν· αλλ επειδη ουδεις ευρεθη αυτοις πλησιον εν ταις εκκλησιαις της οικουμενης αχρι και σημερον, ουχ ιερευς του θεου λειτουργων τω θυσιαστηριω, ου μοναζων εκκλησιαστικως χρηματων αποταξαμενος και εν νηστειαις και αγρυπνιαις διαγων, ου παρθενος φρονιμη μετα της παρθενιας φυλαττουσα και το ελαιον, οπερ εστι το χρισμα του βαπτισματος· αλλα νομιζουσι τους συναιχμαλωτισθεντας αυτοις υπο του διαβολου πλησιον τυγχανειν. Καταμαθε, ει καν τουτο φυλαττωσιν, ινα εκ των πραγματων πληροφορησωμεν αυτους, οτι ο διαβολος συνειδησιν ου φυλασσει ουδε φειδεται των μαθητων των ιδιων, αλλα πολυτροπως και πολυμερως αυτους καταμεριζει. Μονον γαρ ινα αποστηση τινας της εκκλησιας του Χριστου, ωσπερ λυκος προβατα απο μανδρας

αποσπασας μεληδον κατατεμνει και ου φειδεται, ου γαρ εχει σπλαγχνον, ουτως και ο διαβολος, οταν χωριση τινας απο της εκκλησιας, ποικιλως και αφειδως τουτους καταμεριζει, ινα μη ποτε ανανηψωσι και ανακαμψωσιν εις την μανδραν του Χριστου. Και γαρ εστιν ιδειν τους λεγομενους Εγκρατιτας μεριζομενους και χωριζομενους απ αλληλων 11 νοουντας το ευαγγελικον τους 6-7 οτι πασα οικια εφ εαυτην μερισθεισα ου στησεται. 11 οι τοσαυτα διασπωμενοι της εκκλησιας 11 εγκαταλειμμα αγαπης εν ημιν, οπου ελεγε· Γνωστος εν τη Ιουδαια ο θεος, εν τω Ισραηλ μεγα το ονομα αυτου, και το κατοικητηριον αυτου εν Σιων. Σιων δε αυτο το ορος εστιν, εν ω η πολις ωκοδομητο· ευλογησει γαρ σε κυριος εκ Σιων, και ιδοις τα αγαθα Ιερουσαλημ. Πλην αλλ ει και Μωυσης πολλακις τα αυτα εγραψεν αλλαχου μη ανενεγκειν θυσιαν, αλλ Ιεροβοαμ ο υιος Ναβατ, ο αγενης, ο μη φοβουμενος τον θεον, ο του νομου και των προφητων επιλαθομενος, αποσχιζει τον λαον απο Ιερουσαλημ και αποστασιαν διδαξας ενομοθετησεν εν αυτοις μη αναβαινειν εις Ιερουσαλημ μηδε εκει αναφερειν τας λατρειας ας προσεταξεν ο νομος, μηδε επακουειν των γραφων, μηδε ολως βλεπειν τον οικον του θεου, λογιζομενος τουτο, οτι εαν ο λαος ερχηται εις Ιερουσαλημ και επακουη των εντολων του θεου, προστεθησεται τω οικω του θεου και τιμησει τον εννομον βασιλεα και αυτον καταλειψει. Τι ουν ποιει δια την φιλαρχιαν και κενην απατην; Ινα δοξη αρχειν του λαου, δυο δαμαλεις ιστησι χρυσας τοις ορεσι λεγων· Ουτοι οι θεοι σου, Ισραηλ, οι εξαγαγοντες σε εκ γης Αιγυπτου· τουτοις προσκυνει, μη ανερχου εις Ιερουσαλημ. Και νομοθετησας ταυτα τω λαω απεστησεν αυτους απο του θεου και της Ιερουσαλημ.
 Βλεπεις τι ποιει κενοδοξια, τι εργαζεται αλαζονεια και υπερηφανια; Επηρθη κατα του εννομου βασιλεως, ηναγκασθη λοιπον υπο του παθους της φιλαυτιας και εις αυτον τον θεον ασεβησαι. Και τι προς ταυτα; Σαμαρειτην εαυτον και τον λαον ονομαζει· Σαμαρειτης δε τη Εβραιων φωνη εστι φυλαξ του νομου. Αρα ακολουθως Σαμαρειτου ονομα εαυτω επεθηκεν η εψευσατο; Ει ης φυλαξ του νομου, εφυλασσες αν τον νομον, ανηρχου εις τον ναον του θεου, εκει τας απαρχας και τας δεκατας και πασας τας ευχας ανεφερες, ως ο θεος δια Μωυςεως ενετειλατο, και ης αληθως φυλαξ

του νομου. Αλλα τουναντιον απο του θεου απεστησας τον λαον αυτου, ειδωλα ανεστησας, και φυλακα σεαυτον λεγεις του νομου. Παντως φυλακες εισι του νομου οι τη Ιερουσαλημ παραμενοντες και τας εντολας του νομου και των προφητων φυλασσοντες. Αλλ ουκ ηρκεσθη μονον το ψευδες ονομα εαυτω περιθειναι, αλλα και ακαθαρτον λεγει τον λαον του θεου τον παραμενοντα τη [τε] Ιερουσαλημ και τουτον βδελυσσεται κατα κρατος εβδελυγμενος ων και ακαθαρτος. Ουδε γαρ τινος απτεται ων ο λαος του θεου, ουτε σκευει τινι κεχρηται ω το πριν εχρησατο ο λαος του θεου. Τι δε λεγω, ει τους Ιουδαιους εβδελυξατο; Αλλα και παντα χριστιανον μεχρι και τημερον αποστρεφονται και ουτε ποτηριον ουτε πινακιον ιδιον αυτων κιχρωσιν, αλλα λεγουσι και τα σκευη αυτων μιαινεσθαι υπο των ανθρωπων. Και ινα γνω εκαστος ημων εις ποσον εξεπεσαν, αυτω τω Χριστω η Σαμαρειτις γυνη ειπε πρωτον περι της Ιερουσαλημ απομαχομενη· Οι πατερες ημων εν τω ορει τουτω προσεκυνησαν· και πως υμεις λεγετε οτι εν Ιεροσολυμοις εστιν ο τοπος οπου δει προσκυνειν; Περι δε του υδατος, ως ειπεν αυτη· Δος μοι πιειν εκ της υδρειας, λεγει αυτω· Και πως συ πιειν αιτεις παρ εμου ουσης γυναικος Σαμαρειτιδος; Ορας οτι ουκ ηθελησεν αυτω δουναι, ινα μη μιανη αυτης την υδρειαν, ως εκεινη ενομισε· φανερα τε τα πραγματα.
 Τις ουκ επιγινωσκει τους παρ ημιν Σαμαρειτας; Τους αποσταντας απο της Ιερουσαλημ, τουτεστιν απο της εκκλησιας του Χριστου, τους νομοθετησαντας μηκετι ευχην η απαρχας προσφερειν τω θεω εν τη Ιερουσαλημ, μηδε επακουειν των γραφων η των διδασκαλιων των διδομενων εν ταις εκκλησιαις τοις ποιμεσι παρα του πνευματος του αγιου, αλλ ειναι κεχωρισμενους και αλλοτριους παντελως του λαου του θεου, ονοματα σεμνα ψευδως εαυτοις επονομασαντας. Ως γαρ εκεινος μετα πασαν την ασεβειαν φυλακα του νομου εαυτον προσηγορευσεν, ουτως ουτοι αρνησαμενοι την πιστιν ην ελαβον εν τη εκκλησια Εγκρατιτας και Αποτακτιτας εαυτους προςηγορευσαν. Δεον παραβατας αυτους λεγεσθαι, οτι τας προς θεον συνθηκας παρεβησαν. Επει που θησομεν εκαστον; Εβαπτισθησαν εν τη εκκλησια παρα των ιερεων του θεου, μετα το βαπτισμα ετραφησαν τω αγιω σωματι και τω τιμιω αιματι του Χριστου. Αρα φυλασσουσι

ταυτας τας παραδοσεις; Εν τουτων εαν τις αρνησηται, ολα ηρνησατο. Αρα ουν τα τρια φυλαττουσι, το βαπτισμα, το σωμα, το αιμα; Εις ιερευς την τριαδα σοι των μυστηριων παρεδωκεν· ου δυνασαι το μεν κρατειν, το δε αφιεναι· ει μεν αλλος ην ο βαπτισας σε και αλλος ο σωμα επιδους και ετερος ο το αιμα, ελεγες αν· Οι δυο αληθως μοι παρεδωκαν, ο δε τριτος ενεπαιξε μοι. Νυνι δε παρ ενος ιερεως παντα τα μυστηρια υπεδεξω· εαν αυτον λεγης ιερεα Χριστου, φυλασσε τα μυστηρια, ινα μη γενη παραβατης· ει δε ου λεγεις αυτον ιερεα, κατηχουμενον αυτον λεγεις και του ονοματος του Χριστου αλλοτριον, αλλαχου γαρ ουδαμου εβαπτισθης. Και ωσπερ οι εις τον υιον του θεου βλασφημουντες εις αυτον τον πατερα και εις το πνευμα το αγιον ασεβουσιν, ομοιως δε και οι τω πνευματι αγιω απιστουντες τω παναγιω πατρι και τω παναγιω αυτου υιω Ιησου Χριστω απιστουσιν, ουτως εστιν ευρειν και εις την τριαδα των μυστηριων. Εαν τις εν εξ αυτων αθετηση, την τριαδα ηθετησεν· αθετησας ουν τα μυστηρια του Χριστου και αποστατησας της εκκλησιας δικαιως παραβατης οφειλεις ονομαζεσθαι· και ινα σε πεισω, οτι και των παραβατων των εν τοις διωγμοις ασεβεστερος τυγχανεις, εκεινοι μη φεροντες πολλακις τας πληγας ηναγκασθησαν δι ασθενειαν σωματος πολλακις αρνησασθαι, ελεεινοι και πολλων θρηνων αξιοι· αλλ ομως μεταγνοντες την ζωην αυτων πασαν πολλακις απωδυροντο, ινα ποτε αυτοις ο θεος διαλλαγεις καταξιωση παλιν αυτους εις την εισοδον των αγιων. Σε δε εις τοσουτον εσκοτισεν ο διαβολος ως μη επιζητειν την κοινωνιαν των αγιων αλλα ταναντια λεγειν, ινα μηκετι εισελθη εις το στομα σου το βλασφημον, το φοβερον και αγιον αιμα του Χριστου.
 Ιδε ουν, πανταχοθεν απεδειχθης ου μονον Σαμαρειαν καινοτομησας, αλλα και παραβασιν. Και ωσπερ ο Σαμαρειτης δια του σχηματος την αποστασιαν εποιησε και υπο της περιτομης ελεγχεται οτι ποτε Ισραηλιτης ην, ουτως και συ, ει και απεσχισας απο της εκκλησιας η εκαινοτομησας παραβασιν, αλλ ομως υπο της σφραγιδος ελεγχη· το γαρ βαπτισμα εν τη εκκλησια του Χριστου υπεδεξω. Ποθεν δε σοι και η τοσαυτη ομοιοτης προς την Σαμαρειαν; Εστω απεσχισας, εστω ενομοθετησας τοις υποσκελισθεισιν υπο σου μηκετι πατειν τον οικον του θεου, μηκετι ακουειν των ιερεων των

βαπτισαντων και χριστιανον σε ποιησαντων· ποθεν δε σοι και η των σκευων παρατηρησις; Εκ ποιας παραδοσεως; Αρα οι αποστολοι κηρυσσοντες τον του θεου λογον και την οικουμενην περιερχομενοι, χυτρας και πινακια περιφεροντες παντων Ελληνων οντων και παντων μαινομενων εις ειδωλολατριαν; Η εχοντες μεθ εαυτων τον Χριστον ηδεσαν οτι ουδεν ειδωλον εν κοσμω, αλλα παντα καθαρα τοις καθαροις και οτι αγιαζεται δια λογου θεου και εντευξεως, και εισερχομενοι πολλακις εις οικον Ελληνος ει ηδυνηθησαν πεισαι τον οικοδεσποτην πιστευσαι τω θεω, ευθυς τον οικον εκκλησιαν εποιουν. Ο γεγονε και επι της ημετερας πολεως γενομενου του αγιου αποστολου Παυλου εν τω οικω Ονησιφορου· ουκ ηρωτησεν ο αποστολος ποια καθαρα σκευη και ποια ακαθαρτα, αλλ αυτον τον οικον, ως προειπομεν, εκκλησιαν εποιησεν. Ινα δε πεισωμεν αυτους οτι δια κενοδοξιαν και αλαζονειαν των σκευων απεχονται, και οτι εις τοσουτον εσκοτισθη η ασυνετος αυτων καρδια και φασκοντες ειναι σοφοι εμωρανθησαν, τας μελισσας τας το κηριον εργαζομενας παντως ορωσι πως επι παντα φερονται και ου μονον επι βοτανας και ανθη, αλλα και επι τα νεοσφαγη των κρεων και επι τα αιματα. Και μαλιστα εστιν ιδειν και εν τω καιρω της τρυγης πως επι τας σταφυλας επικαθεζονται και ελκουσι το επι των σταφυλων γλευκος, και μετα ταυτα παντα επι το οικειον εργον επειγομενας και σοφως τουτο επιτελουσας κατα την δοθεισαν αυταις σοφιαν παρα του κτισαντος. Αυτους δε τους μελισσουργους ου βλεπουσιν οινον χρηστον τω τε κηριω και ταις μελισσαις περιχεοντας· αλλ επειδη τουτο γλυκυ εστιν, ηδεως τουτο εσθιουσι γαστριμαργοι οντες και εξ αυτου οινον σκευαζοντες την μεθην εαυτων παραμυθουνται. Ει δια την καθαροτητα των σκευων απειχου, εδει μαλλον του μελιτος απεχεσθαι και μη του πινακιου η του ποτηριου του μηδεμιαν ηδονην δυναμενου σοι παρεχειν. Παντως γαρ και της γραφης επηκουσας, οτι το μελι ακαθαρτον γινεται· και εις θυσιαστηριον, φησιν ο νομος, ουκ ανενεχθησεται. Το δε ελαιον ποιω λογω εσθιεις; Ουχ ορας η ουκ ηκουσας οτι εις νεοδορους ασκους τουτο εμβαλλουσιν οι ταυτην την πραγματειαν εμπορευομενοι και ουτως δια πολλων ημερων κενωσαντες τους ασκους και εκθλιψαντες τουτους το ελαιον πιπρασκουσιν; Αυτους δε τους τριβοντας την ελαιαν ουκ ακουεις

υπαλειφοντας τον λεγομενον αξονα στεατι χοιρου και ουτως το ελαιον εκβαλλοντας, ως και αυτο το στεαρ εκθλιβομενον υπο των οργανων των την ελαιαν θλιβοντων κατασταζειν επι το ελαιον; Αλλ ομως συ ο καθαρος, ο τα οστρακα και τα λοιπα σκευη βδελυσσομενος, ταυτην ηδεως εσθιεις μη διακρινομενος, και οπου μεν ηδονη ου προσεστι, τουτεστι τω πινακιω η τω ποτηριω, ταυτα βδελυσση, οπου δε γλυκυτης και πιοτης, ταυτα ηδεως εσθιεις.
 Και εστω τα σκευη παραφυλασση απας την Σαμαρειαν ζηλωσας, των μεντοι κρεων και των λοιπων πραγματων α ο θεος εκτισεν εις μεταληψιν τοις πιστοις και επεγνωκοσι την αληθειαν, ποιω λογω απεχη και ταυτα βδελυσση και βλασφημεις τον δημιουργον; Τουτο γαρ ουκ εστι Σαμαρειτικον δογμα μονον, αλλα και της βδελυρας και ακαθαρτου αιρεσεως των Μανιχαιων· εκεινων γαρ η διδασκαλια εμψυχων απεχεσθαι. Συ δε παρα ποιας γραφης εμαθες; Τις σε τουτο εδιδαξεν; Ουκ ηκουσας της γραφης λεγουσης· Ο μεν πρωτος ανθρωπος Αδαμ εγεννησε δυο υιους, τον τε Καιν και τον Αβελ· ο δε Αβελ εποιμαινε τα προβατα· εγενετο δε επι την καρδιαν αυτων ανελθειν προσενεγκαι δωρα τω θεω, και ο μεν Καιν σπερματα προσενεγκας ου προσεδεχθη δια την κακιαν του τροπου, ο δε Αβελ λαβων εκ των πρωτοτοκων προβατων και των στεατων προσεκομισε τω θεω· και επειδε, φησιν, επι Αβελ και επι τοις δωροις αυτου, επι δε Καιν και ταις θυσιαις αυτου ου προσεσχεν. Ορα πως τα πρωτοτοκα και τα στεατα δωρα ο θεος ωνομασεν δια το γνησιως αυτα προσδεξασθαι, τα δε σπερματα του Καιν δια το μη ειναι αυτα εκ των απαρχων θυσιας ωνομασεν, ινα σε πειση, τον απιστον αιρετικον, οτι και τα σπερματα εχει τινα ζωτικην δυναμιν, οπερ εν ετερω σαφεστερον εδειξαμεν σοι, οτι ο θεος τα κρεα προσδεξαμενος των σπερματων υπερειδε. Παντως δε και τον Νωε αποδοκιμασεις η και αφορισεις της σης εγκρατειας και της σης αποταξεως, οτι μετα το διασωσαι εκαστου γενους σπερμα δια της οικειας δικαιοσυνης απο του κατακλυσμου, εξελθων απο της κιβωτου ουδεν αλλο εργον εποιησεν η πρωτον ωκοδομησε θυσιαστηριον τω θεω· και ωσφρανθη κυριος οσμην ευωδιας και επηγγειλατο τω δικαιω μηκετι κατακλυσμον ποιησαι επι της γης. Ειδες θυσιαν δεκτην, ειδες πως ενετρεψε τω θεω ως μηκετι αυτον, εως ου εστηκεν ο αιων ουτος,
 89

Page 86
                        

οργην τοιαυτην επενεγκειν τω κοσμω· και ο θεος προς αυτον· Δεδωκα υμιν παντα ως λαχανα χορτου, πλην κρεα εν αιματι ψυχης ου φαγεσθε· και γαρ το υμετερον αιμα εκζητησω εκ παντων των θηριων και εκ χειρος ανθρωπου και αδελφου εκζητησω την ψυχην του ανθρωπου. Κρεας επετρεψεν, αιμα πνικτον εκωλυσεν.
 Και τουτο επισφραγιζει η καινη διαθηκη, ινα μη νομισης αλλον μεν ειναι νομοθετην της παλαιας διαθηκης, αλλον δε της καινης. Των γαρ αποστολων εστιν ιδειν συνηγμενων εν Ιεροσολυμοις, του τε αγιου Παυλου και Βαρναβα κατελθοντων εις Αντιοχειαν της Συριας και επιστηριζοντων τους αδελφους φυλασσειν τα δογματα και τας παραγγελιας των αποστολων, τινες πιστοι παραγενομενοι εκ περιτομης εδιδασκον τους προσηλυτους λεγοντες οτι Εαν μη περιτεμνησθε τω εθει του Μωυσεως, ου δυνασθε σωθηναι. Γενομενης δε στασεως και ζητησεως ουκ ολιγης προς αυτους εταξαν αναβαινειν Παυλον και βαρναβαν και τινας αλλους εξ αυτων προς τους αποστολους και πρεσβυτερους εις Ιερουσαλημ περι του ζητηματος τουτου. Ανελθοντες ουν και διηγησαμενοι την τε επιστροφην των εθνων και την προκοπην των εκκλησιων, ανεθεντο αυτοις και περι του ζητηματος τουτου. Οι δε αποστολοι συναχθεντες επι το αυτο απεστειλαν αυτοις ουτως· Οι αποστολοι και οι πρεσβυτεροι και οι αδελφοι τοις κατα την Αντιοχειαν και Κιλικιαν και Συριαν αδελφοις τοις εξ εθνων χαιρειν. Επειδη ηκουσαμεν οτι τινες εξ ημων εταραξαν υμας ανασκευαζοντες τας ψυχας υμων, οις ου διεστειλαμεθα, εδοξεν ημιν γενομενοις ομοθυμαδον· και εκλεξαμενους ανδρας πεμψαι προς υμας συν τοις αγαπητοις ημων βαρναβα και Παυλω ανθρωποις παραδεδωκοσι τας ψυχας αυτων υπερ του ονοματος του κυριου ημων Ιησου Χριστου. Απεσταλκαμεν ουν Ιουδαν και Σιλαν και αυτους δια λογου απαγγελλοντας ταυτα. Εδοξε γαρ τω πνευματι τω αγιω και ημιν μηδεν πλεον επιτιθεσθαι βαρος υμιν πλην τουτων των επαναγκες, απεχεσθαι ειδωλοθυτου, αιματος και πνικτου και πορνειας· εξ ων διατηρουντες εαυτους ευ πρασσετε. Ερρωσθε. Αυτη η επιστολη των αποστολων η γραφεισα υπο του πνευματος του αγιου δια του ευαγγελιστου Λουκα. Επειδη γαρ ηδει το πνευμα το αγιον οτι τινες εις τοσαυτην απονοιαν ελθοντες ουκ οκνησουσι συκοφαντησαι τους αποστολους, οπερ και

γεγονεν, επι το αυτο οντες γραφουσι την επιστολην ταυτην μη διακοψαντες γαμον, μη κωλυσαντες κρεας εσθιειν η πινειν οινον, αλλα, καθως προγεγραπται, απεχεσθαι παντα χριστιανον απο ειδωλοθυτων και αιματος και πνικτου και πορνειας. Ανω εδιδαχθης υπ αυτου του θεου οτι φαγη παν κρεας ως λαχανα χορτου, ενταυθα εμαθες παρα των αποστολων τινων δει απεχεσθαι.
 Δια τι τολμας βλασφημειν τα κτισματα του θεου και δι αυτων τον δημιουργον ατιμαζειν; Ει γαρ ο θεος παντα εν σοφια εποιησε και επηνεσεν ειπων καλα λιαν και προσενεχθεντων αυτω δωρων και καρπωματων εδεξατο και τους προσκομισαντας ευλογησε και αυτοις επετρεψεν εσθιειν, συ δια τι ανους και τολμηρος; Παντως γαρ ως τους μεταλαμβανοντας κρεων ανθρωπους κατακρινεις, ουτως και αυτον τον δημιουργον βλασφημεις. Δια τι εποιησε ταυτα; Ταχα δε και αυτον βδελυξη και της δικαιοσυνης αλλοτριον κρινεις, οτι και αυτος εδεξατο θυσιας· ισως δε και τω αγιω Αβρααμ επισκηψεις, οτι τω θεω θυσιας προσηνεγκε και τους αγγελους υποδεξαμενος ου δια λαχανων τουτους εξενισεν, αλλα λαβων μοσχον εκ της αγελης εκελευσε τουτον γενεσθαι μετα βουτυρου και γαλακτος. Και ουτως εδεξιωσατο τους αγγελους, και ου μονον τους αγγελους, αλλα γαρ και αυτον τον Χριστον· ο και θαυμασαι αξιον, οτι και προ της ενσαρκου οικονομιας τα εαυτου κτισματα ηγιασε και τουτων μετεσχεν, ινα μη τις φρονηση αλλο μεν φρονειν τον πατερα, αλλο δε τον υιον, καθως αι αιρεσεις των Μανιχαιων και Μαρκιωνιστων εφαντασθησαν, και ινα φανερον γενηται το λεγομενον, οτι ο υιος του θεου παρεγενετο προς τον Αβρααμ. Τοτε καθεζομενου αυτου υπο την σκηνην εν μεσημβρια και επιτηρουντος τους διοδευοντας, μη τις αυτον διαλαθη ξενος, ειδε τρεις ανδρας ερχομενους και υπηντησεν αυτοις και ουκ ειπε· Κυριοι, ει ευρον χαριν ενωπιον υμων, αλλα και· Ει ευρον χαριν ενωπιον σου, μη παρελθης τον παιδα σου. Βλεπεις πως εσκοπησεν ο τα κρεα εσθιων και δια κρεων ξενιζων τους επιδημουντας; Ειδες καρδιαν καθαραν πως εγνω τις ο δεσποτης και τινες οι δουλοι; Οντως μακαριοι οι καθαροι τη καρδια, οτι αυτοι τον θεον οψονται. Δια τουτο και μετα μικρον αυτος ο κυριος αποστελλων τους αγγελους εις Σοδομα και Γομορρα λεγει· Ου μη κρυψω εγω απο Αβρααμ του παιδος μου α εγω ποιω. Ποιος φιλος ουτως αποκαλυπτει

μυστηρια φιλω, ως ο θεος απεκαλυψε τω Αβρααμ; Και νομιζω μεχρι και της σημερον μη υπαρξαι τοιουτον παρα θεου τοις λεγομενοις Εγκρατεσιν η Αποτακτιταις, ο υπηρξε τω Αβρααμ τω εσθιοντι κρεα και συνοικουντι γυναικι. Τι δε και περι του Ισαακ ερουσι του φαγοντος τους εριφους εσκευασμενους υπο Ρεβεκκας της γυναικος αυτου και εισενεχθεντας υπο Ιακωβ του υιου αυτου, πως φαγων των εδεσματων και πιων του οινου ευλογησε τον Ιακωβ λεγων· Δωη σοι ο θεος εκ της δροσου του ουρανου και απο της πιοτητος της γης και δουλευσατωσαν σοι εθνη και προσκυνησατωσαν σε αρχοντες και γινη κυριος του αδελφου σου. Και ου διεπεςεν εις λογος της ευλογιας, αλλ επηλθε πασα η πατρικη ευλογια επι τον Ιακωβ. Τι δε και περι αυτου του Ιακωβ και παντων των αγιων, λεγω δη Μωυσεως και Ααρων και ακολουθως παντων των αγιων των εννομων ευαρεστησαντων τω θεω, πως παντες ησθιον κρεας και ηυχαριστουν τω δημιουργω; Αυτος δε ο αγιος Σαμουηλ ο τριετης αποδοθεις τω οικω του θεου και εν τοις αγιοις των αγιων ανατραφεις, μεταλαμβανει των κτισματων του θεου και τον Σαουλ χρισας εις βασιλεα επετρεψε τουτω εσθιειν και παντι τω λαω. Και τις προφητης περι αυτων· Μωυσης και Ααρων εν τοις ιερευσιν αυτου και Σαμουηλ εν τοις επικαλουμενοις το ονομα αυτου επεκαλουντο τον κυριον, και αυτος εισηκουσεν αυτων· εν στυλω νεφελης ελαλει προς αυτους. Και ην ακολουθως ειπειν περι παντων των αγιων, πως παντες μετ ευχαριστιας των κτισματων του θεου μετελαμβανον και τον δημιουργον εδοξαζον. Αλλ ινα μη τω πληθει των λογων οκνηροτερους ποιησωμεν τους εντυγχανοντας, ηρκεσθημεν δειξαι οτι και ο θεος προσεδεξατο παρα των αγιων τας θυσιας και αυτοις επετρεψε μετ ευχαριστιας και ευλαβειας εσθιειν.
 Ει δε και τις των αγιων απεσχετο βρωματων προς βραχυ, ουχ ως απο ακαθαρτων απεσχετο. Ποιος γαρ μισθος απο ακαθαρτου απεχεσθαι; Αλλ εκαστος των ευλαβων απο των ηδεων και επιτετραμμενων οιον απεχεται τις γυναικος καιπερ του θεου επιτρεψαντος μεταλαμβανειν γυναικος· αλλα δια τους στεφανους της αγνειας τους κρειττονας απεχεται της γυναικος αγνευων, ουδεις γαρ απεχομενος μοιχειας η πορνειας εστεφανωθη. Ταυτα γαρ ει επραξε, και ο του θεου νομος και ο των ανθρωπων κατεκρινεν αυτον.

Παλιν απεχεται τις βρωματων α ο θεος εκτισεν εις μεταληψιν τοις πιστοις και επεγνωκοσι την αληθειαν· αλλ ομως απεχομενος τουτων, ουχ ως απο ακαθαρτων απεχεται, ει δε μη γε, μισθον ουκ εχει. Ουδεις γαρ απεχομενος απο ειδωλοθυτων αναγκης αυτω μη επικειμενης επηνεθη η μισθον περι τουτου προσεδοκησεν, εν ταυταις δε ταις αγιαις νηστειαις και αυτου του αρτου και του υδατος απεχομενος. Τω αυτω ουν λογω και ει τις των αγιων ανδρων απεσχετο τινος γαμου η βρωματων η οινου· ουδε γαρ εστιν ευρειν εν ταις γραφαις του θεου τινα των αγιων παντων απεχομενον, ινα μη δωσιν αιρετικοις λαβην. Αλλ ει και επαινουσι τονδε τον αγιον δι αγνειαν, δια τα βρωματα αυτον κατακρινουσι. Παλιν εαν ευρωσι τινα οινου απεχομενον, δια τον γαμον τουτον βδελυσσονται· και ολως ουχ ευρηςεις τινα των αγιων δι ολου τω δογματι αυτων συντρεχοντα. Πλην αλλα και αυτοι εχουσι τι καυχησασθαι περι εγκρατειας βρωματων· ως γαρ ημεις εδειξαμεν τους αγιους πατριαρχας και θεω προσκομισαντας των κτισματων αυτου, ουτως και αυτοι εχουσι τον Ησαυ μητε θεω θυσιας προσκομισαντα μητε κρεων απογευσαμενον η οινον πιοντα, αλλ εψεμα φακου φαγοντα και ουτως αποδομενον τα πρωτοτοκια. Μαρτυρει δε τουτο και ο αποστολος λεγων· Μητε πορνος η βεβηλος ως Ησαυ, ος αντι μιας βρωσεως απεδω τα πρωτοτοκια αυτου. Ιστε γαρ οτι και μετεπειτα θελων κληρονομησαι την ευλογιαν απεδοκιμασθη, μετανοιας γαρ τοπον ουχ ευρε. Πορνειαν δε ενταυθα την γαστριμαργιαν ωνομασεν.
 Και ταυτα μεν απο της παλαιας διαθηκης· δειξομεν δε αυτοις και απ αυτων των ευαγγελιων, οτι ο Χριστος και οι αποστολοι και μετελαμβανον των βρωματων και τους εσθιοντας ουκ εκωλυον. Πρωτον μεν γαρ τεχθεις ο κυριος υπο της αειπαρθενου Μαριας και περιτμηθεις τη ημερα τη ογδοη κατα τον νομον Μωσεως και ανατραφεις υπο του Ιωσηφ και της αγιας παρθενου Μαριας, και εν τω ναω του θεου οσα τε ο νομος διηγορευσε και τουτω εγενετο, εως ου επληρωθη το τριακοστον ετος· ουδε γαρ ην δυνατον μη αναβαινειν αυτον καθ εκαστον ετος εις την εορτην του φαγειν το πασχα, οπερ ην ο αμνος και τα ακολουθα. Και μαρτυρει αυτος ο κυριος λεγων· Ουκ ηλθον καταλυσαι τον νομον, αλλα πληρωσαι. Πληρωθεντος δε του Χρονου ελθων επι το βαπτισμα και νηστευσας

τεσσαρακοντα ημερας και τεσσαρακοντα νυκτας υστερον επεινασεν, ινα πληροφορηση εκαστον οτι ακριβως τον ανθρωπον εφορεσε και ου δοκησει ουδε φαντασια ηλθεν επι της γης. Απεχεται μεν παντων δια την νηστειαν, ινα διδαξη νηστευειν· απεχεται δε ουχ ως απο ακαθαρτων, καθως προειπομεν· μετα μικρον γαρ ευρισκεται μεταλαμβανων. Δια γαρ της πεινης εδειξεν οτι το σωμα ο εφορεσε τροφης χρειαν ειχε· πολλακις γαρ κληθεις υπο των τελωνων και αμαρτωλων και υπο Σιμωνος του φαρισαιου ησθιε τα παρατιθεμενα αυτω και εθεραπευε τους αρρωστους αυτων. Και ινα πειση παντας οτι ουδεν παρεφυλαττετο των επιτετραμμενων εν τω νομω, αυτος μαρτυρει και ουκ αν διεψευσατο η αληθεια· λεγει γαρ ουτως ονειδιζων το σκληρον του λαου· Ηλθεν ο Ιωαννης μητε εσθιων μητε πινων, και λεγετε· δαιμονιον εχει· ειτα περι εαυτου· Ηλθεν ο υιος του ανθρωπου εσθιων και πινων, και λεγετε· ιδου ανθρωπος φαγος και οινοποτης, φιλος τελωνων και αμαρτωλων. Τις τολμησει ετι θεομαχησαι και τη αληθεια αντιστηναι; Και εν ετερω αυτος ο κυριος· Ου τα εισπορευομενα κοινοι τον ανθρωπον, αλλα τα εκ της καρδιας εκπορευομενα, ταυτα μιαινει τον ανθρωπον. Και τους μαθητας δε αποστελλων επι το κηρυγμα παρηγγειλεν αυτοις· Εσθιετε τα παρατιθεμενα υμιν και θεραπευετε τους αρρωστους αυτων. Και ουκ ειπεν αυτοις πολυπραγμονειν ει χυτρα και πινακιον καθαρον, αλλ απλως τα παρατιθεμενα εσθιετε. Τα δε πληθη τα παρακολουθουντα αυτω πως εκορεσε; Τους πεντακισχιλιους λεγω και τους τετρακισχιλιους. Πως; συν τοις αρτοις και τους ιχθυας αυτοις επεδωκεν. Εκελευσε γαρ τους οχλους αναπεσειν και ευλογησας τους αρτους και τους ιχθυας εδωκε τοις μαθηταις, οι δε μαθηται τοις οχλοις. Ηθελον ερωτησαι τον αιρετικον· Ει παρης, ελαμβανες την ευλογιαν του Χριστου η δια τους ιχθυας την ευλογιαν απεστρεφου; Παντως δε και αυτον τον Χριστον αν εβδελυσσου, οτι τα εμψυχα τω λαω παρεθηκεν εις βρωσιν και απολαυσιν. Αλλ ομως τολμωσι λεγειν οι αει τω Χριστω αντιπιπτοντες, οτι απο των ιχθυων ουκ επεριττευσεν. Πρωτον μεν, συ τις ει ο αποκρινομενος τω θεω; μη ερει το πλασμα τω πλασαντι· συ τι με εποιησας ουτως; Ου φριττεις το μυστηριον; Ουκ εκπληττη επι τω παραδοξω, οτι απο πεντε αρτων και δυο ιχθυων τοσαυτα πληθη εκορεσθη, ομοιως δε και απο των επτα

αρτων και απο των δυο ιχθυων το αυτο γεγονε; Πλην ινα φραγη παν στομα αναισχυντον, Μαρκος ο ευαγγελιστης ειπε πεπερισσευκεναι και απο των ιχθυων. Αρα ουκ αν αρτι παυση συζητων τω κυριω; Η επιμενεις επι τη αναισχυντια;
 Το δε ωον που εμαθες αποφευγειν ως δηλητηριον; Τινα δε εγνως ποτε οτι φαγων ωον κατεκριθη η απωλετο; Η που θεος εν ταις γραφαις εκωλυσεν ωον εσθιειν; Συ δε υπερ πασαν πορνειαν και μοιχειαν το ωον φοβη και ταις μεν αλλοτριαις γυναιξι καταμονας ηδεως συζης μη λογιζομενος την βλαβην, ωον δε ως βδελυγμα φυλαττη. Ταχα δε και εκ της πολλης αδιαφοριας ουδε αισθανη αυτου του κυριου λεγοντος· Πας ο εμβλεψας προς το επιθυμησαι, συντυχια*. Συ δε πως εκφευξη το κριμα του θεου αει συνοικων αλλοτριαις; Φυγε απο γυναικος ως απο προσωπου οφεως, ως φησιν η γραφη· και Τις αποδησει πυρ εν τω κολπω αυτου και τα ιματια ου κατακαυσει; Η τις περιπατησει επ ανθρακων, τους δε ποδας ου κατακαυσει; Και επηγαγεν ειπων ουτως· Ο εισερχομενος εις γυναικα αλλοτριαν ουκ ατιμωρητος εσται κακων και τα εξης. Ειτε γαρ παρθενος εστιν ειτε υπανδρος, αλλοτρια σου εστι· και εδιδαχθης ταυτας αποφευγειν, ουχι δε το ωον. Θωμεν δε οτι αυτο σε βλαπτει, οπερ αδυνατον εστιν, αλλ ομως δια τουτων των λογων παγιδευεις τα αθλια γυναικαρια λεγων· Ου βλαπτομαι. Ει γαρ ης ασαρκος και σωμα μη εφορεις, και οντως ουκ αν επασχες, αλλ ομως δια το σκανδαλιζειν πολλους υπεπεσας αν τη τιμωρια του θεου σαφως ειποντος οτι Συμφερει ινα μυλος ονικος κρεμασθη εις τον τραχηλον αυτου και καταποντισθη εις το πελαγος η ινα σκανδαλιση ενα των μικρων τουτων. Ημεις δε δειξομεν οτι το ωον ο κυριος αποδεχεται και αγαθον ονομαζει· και τουτο γαρ ιδιον κτισμα. Διδασκων γαρ τους μαθητας λεγει· Εαν αιτηση ο υιος τον πατερα αυτου αρτον, μη λιθον επιδωσει αυτω; Και εαν αιτηση ιχθυν, μη οφιν επιδωσει αυτω; Και εαν αιτηση ωον, μη σκορπιον επιδωσει αυτω; Και ευθυς επαγει· Εαν ουν υμεις πονηροι οντες οιδατε δοματα αγαθα παρεχειν τοις τεκνοις υμων και τα εξης. Ορας πως τον αρτον και το ωον και το οψαριον αγαθα εκαλεσεν, επειδη αγαθου θεου εισι κτισμα; Συ δε φιλονεικεις δια του σου τυφου δειξαι τον δημιουργον κακων ποιητην, αλλ ουδεις αγαθος κατα το ευαγγελιον ει μη εις ο θεος· αγαθος δε ων παντα τα

αγαθα αφθονως εδημιουργησε. Και ικανα μεν ην και ταυτα πεισαι παντας ανθρωπους, οτι ο δημιουργος των ολων παντα εποιησεν εις χρησιν και απολαυσιν τοις ανθρωποις και οτι ηγιασε τα εαυτου κτισματα, καθως απεδειξεν ο λογος.
 Αλλ επι πλειονα διδαξομεν τα τεκνα της εκκλησιας και ελεγξομεν τους αντικειμενους αει και αντινομοθετουντας τω θεω· πεισομεν εκαστον οτι ο κυριος ημων Ιησους Χριστος μεχρι του παθους κρεα ησθιε και ουδαμου δι ολης της ενσαρκου αυτου οικονομιας ταυτα εβδελυξατο η εκωλυσεν εσθιειν. Τι γαρ λεγει το ευαγγελιον; Τη δε πρωτη των αζυμων προσηλθον αυτω οι μαθηται αυτου λεγοντες, οτε το πασχα εθυον· Ραββι, που θελεις ετοιμασωμεν σοι φαγειν το πασχα; Τις δε ανθρωπων μαλιστα πιστων το πασχα τουτο αγνοει; Εδειξε γαρ και δια του καιρου και δια των αζυμων τον θυομενον αμνον, ον εδειξεν ο νομος· εδει γαρ πληρωθηναι τον νομον δια του πασχα τουτου και αρχην λαβειν την καινην διαθηκην δια του αληθινου αμνου. Και πεμφθεντες οι αποστολοι ητοιμασαν το πασχα το εννομον, ο ο κυριος μετα των εαυτου μαθητων λεγει· Επιθυμια επεθυμησα τουτο το πασχα φαγειν μεθ υμων προ του με παθειν, επειδη εν τοις παρελθουσι χρονοις της ενσαρκου οικονομιας καθ εκαστον ετος ησθιε το πασχα. Ουδε γαρ ην δυνατον τουτου αμελησαι· γεγραπται γαρ εν τω Λουκα· Αναβαινοντος τουτου εις Ιεροσολυμα κατα το εθος της εορτης. Αλλ ομως ου μετα τοσαυτης επιθυμιας τουτο ησθιε δια το ετι μακραν απεχειν το ιδιον πασχα· οτε δε επλησιασεν η χαρις του γενους των ανθρωπων και εμελλεν εαυτον παραδουναι υπερ της του κοσμου ζωης, μετα πολλης επιθυμιας ησθιε το πασχα μετα των μαθητων αυτου. Δεδεικται ουν και εν τουτω οτι ο κυριος ημων Ιησους Χριστος και οι μαθηται αυτου μεχρι του παθους αυτου μετελαμβανον των κτισματων αυτου· μαλλον δε αυτος ο κυριος δια της οικειας αυτου αγαθοτητος και οικονομιας ηγιαζε τα εαυτου κτισματα. Και ταυτα μεν μεχρι του παθους.
 Τι δε μετα την αναστασιν; Ινα μη τις απιστη τη οικονομια μηδε νομιση τις οτι χωρις σαρκος επεδημησεν ο κυριος τω γενει των ανθρωπων, μετα το αναστηναι αυτον εκ νεκρων εμφανιζεται τοις μαθηταις αυτου και δεικνυσιν αυτοις τους τυπους των ηλων και την

πληγην της πλευρας, ην ελαβεν υπο του στρατιωτου τη λογχη. Και παλιν μετα ταυτα φανεροι εαυτον τοις μαθηταις αυτου επι της θαλασσης της Τιβεριαδος. Λεγει γαρ ο αγιος Ιωαννης ο ευαγγελιστης ουτως· Ησαν ομου Πετρος και Θωμας ο λεγομενος Διδυμος και Ναθαναηλ ο απο Κανα της Γαλιλαιας, περι ου ο κυριος εμαρτυρησεν· Ιδε αληθως Ισραηλιτης εν ω δολος ουκ εστιν· ησαν δε και οι υιοι Ζεβεδαιου, Ιωαννης και Ιακωβος, και αλλοι εκ των μαθητων αυτου δυο. Λεγει αυτοις Σιμων Πετρος· υπαγω αλιευειν. Λεγουσιν αυτω· ερχομεθα και ημεις συν σοι. Εξηλθον ουν και ανεβησαν εις το πλοιον ευθυς, και εν εκεινη τη νυκτι επιασαν ουδεν. Πρωιας δε γενομενης εστη ο Ιησους επι του αιγιαλου· ου μεντοι ηδεισαν οι μαθηται οτι Ιησους εστιν. Λεγει αυτοις ο Ιησους· παιδια, μη τι προσφαγιον εχετε; Απεκριθησαν αυτω· ου. Λεγει αυτοις ο Ιησους· βαλετε εις τα δεξια μερη του πλοιου το δικτυον και ευρησετε. Εβαλον ουν και ουκετι αυτο ελκυσαι ισχυσαν απο του πληθους των ιχθυων. Λεγει ουν ο μαθητης εκεινος ον ηγαπα ο Ιησους, τουτεστιν αυτος ο Ιωαννης· ο κυριος εστιν. Σιμων ουν Πετρος ακουσας οτι ο κυριος εστιν, ελαβε τον επενδυτην και εζωσατο, ην γαρ γυμνος, και εβαλεν εαυτον εις την θαλασσαν· οι δε αλλοι μαθηται τω πλοιαριω ηλθον, ου γαρ ησαν μακραν απο της γης αλλ ως απο πηχων διακοσιων, συροντες το δικτυον των ιχθυων. Ως ουν απεβησαν εις την γην, βλεπουσιν ανθρακιαν κειμενην και οψαριον επικειμενον και αρτον. Λεγει αυτοις ο Ιησους· ενεγκατε απο των οψαριων ων επιασατε νυν. Ανεβη Σιμων Πετρος και ειλκυσε το δικτυον επι της γης μεστον ιχθυων μεγαλων εκατον πεντηκοντα τριων· και τοσουτων οντων ουκ εσχισθη το δικτυον. Λεγει αυτοις ο Ιησους· δευτε αριστησατε. Ουδεις δε ετολμα των μαθητων εξετασαι αυτον· συ τις ει; ειδοτες οτι ο κυριος εστιν. Ερχεται ο Ιησους και λαμβανει τον αρτον και διδωσιν αυτοις και το οψαριον ομοιως. Και οτε ηριστησαν, τοτε ακολουθως εντελλεται τω Πετρω και τοις λοιποις αποστολοις, πως ποιμανουσι την ανθρωποτητα. Ορας αγαθοτητα θεου; Ορας φιλανθρωπιαν δεσποτου; Ου κατεγνω των αποστολων ουδε ητιασατο τουτους ουδε επληξεν αυτους λεγων· Δια τι κατελιπετε το κηρυγμα και επι την αγραν των ιχθυων ετραπητε; Αλλα και επισκεπτεται τουτους και παρακαλει αυτοις και συνεργει αυτοις προς την θηραν και αριστον

αυτοις ευτρεπιζει ετοιμασας αρτον και το οψαριον, ινα και εν τουτω δειξη οτι γης και θαλασσης αυτος εστι δημιουργος.
 Τι δε και ο μακαριος Λουκας ο ευαγγελιστης και μετα την αναστασιν λεγει; Πρωτον γαρ τας αγιας γυναικας φησιν εωρακεναι το μνημειον ανεωγμενον και ακουσαι παρα των αγγελων· Τι ζητειτε τον ζωντα μετα των νεκρων; Ουκ εστιν ωδε, αλλα καθως ειπεν ηγερθη απο των νεκρων. Ταυτα μαθουσαι παρα των αγγελων απηγγειλαν τοις ενδεκα μαθηταις, οτι ηγερθη ο κυριος απο των νεκρων. Ο δε αγιος Πετρος ακουσας εδραμεν επι το μνημειον και παρακυψας βλεπει τα οθονια κειμενα και απηλθε προς εαυτον θαυμαζων. Δυο δε τινες εξ αυτων ησαν πορευομενοι εις κωμην τινα, οις και οφθεις ο κυριος εξελεγξας την απιστιαν αυτων εδιδασκεν αυτους, οτι δει παθειν τον Χριστον κυριον και αναστηναι. Και υποστρεψαντων αυτων εις Ιερουσαλημ και διηγουμενων τοις ενδεκα μαθηταις πως ωφθη αυτοις ο κυριος εν τη οδω, και των μαθητων ετι ταρασσομενων και διαλογιζομενων περι τουτου, αυτος ο κυριος εστη εν μεσω αυτων, ειρηνη υμιν λεγων, εγω ειμι, μη φοβεισθε. Πτοηθεντες δε και εντρομοι γενομενοι εδοκουν πνευμα θεωρειν. Και ειπεν αυτοις· Τι τεταραγμενοι εστε, και δια τι διαλογισμοι αναβαινουσιν εν ταις καρδιαις υμων; Ιδετε τας χειρας μου και τους ποδας μου, οτι αυτος εγω ειμι· ψηλαφησατε με και ιδετε, οτι πνευμα σαρκα και οστεα ουκ εχει καθως εμε θεωρειτε εχοντα. Και τουτο ειπων εδειξεν αυτοις τας χειρας και τους ποδας. Ετι δε απιστουντων αυτων απο της χαρας και θαυμαζοντων ειπεν αυτοις· εχετε τι βρωσιμον ενθαδε; Οι δε επεδωκαν αυτω ιχθυος οπτου μερος και απο μελισσιου κηριου· και λαβων ενωπιον αυτων εφαγεν, ινα πειση αυτους και δια του βρωματος, οτι αυτος εστιν ο και προ του παθους συνων αυτοις και συνδιαιτωμενος.
 Τις ετι τολμησει θεομαχησαι; Τις εις τοσαυτην απιστιαν κατενεχθησεται ωστε τουτοις απιστησαι; Ειπερ πανταχου αποδεδεικται δια τε της παλαιας και καινης διαθηκης αγιαζομενα τα κτισματα του θεου, ειτε γαρ προσφερεται θεω, ειτε και μεταλαμβανει ο Χριστος ο ενανθρωπησας, δια παντων τα εαυτου κτισματα αγιαζεται. Παυσατωσαν ουν οι αιρετικοι διορθουμενοι τον θεον. Το γαρ λεγειν· Τουτο καλως εποιησε, τουτο εσφαλη ποιησας, ουκ εστιν

ανθρωπου νουν εχοντος, αλλα μαινομενου και θεομαχουντος. Ιδωμεν δε, ει αυτοι παντων των εμψυχων απεχονται κατα την διδασκαλιαν των ακαθαρτων Μανιχαιων. Εκεινων γαρ οι εξαρχοι απαξ νομοθετησαντες εμψυχων απεχεσθαι δια την ενοικουσαν εν αυτοις ασεβειαν, και τα φυομενα εκ της γης εμψυχα ειπον· απεσπασαντο δε εκ των γραφων τας μαρτυριας· ως γαρ λεγει εν τω Δανιηλ· Ευλογειτε τα θηρια και κτηνη και παντα τα πετεινα του ουρανου τον κυριον, ουτως φησιν· Ευλογειτε παντα τα φυομενα εκ της γης τον κυριον. Και ακολουθως τη οικεια ασεβεια ακολουθησαντες εις τον κρημνον της πλανης κατερραγησαν· ουδε γαρ ετι δυνατον ζησαι εν σαρκι εκεινους αυτους τους ταυτα λεγοντας. Ακολουθον δε επεσθαι και τους μιμητας εκεινων τοις διδασκαλοις· οτι γαρ ζωτικην δυναμιν και σωματα εχει τα σπερματα, τουτο και ημεις λεγομεν· το δε απεχεσθαι εμψυχων, τουτο σαυτω ενομοθετησας· και επειδη τη του κυριου διαταγη ανθεστηκας, καν την αυτου ομολογιαν φυλαξον απεχομενος των εμψυχων και των αλλοτριων σωματων. Λεγει γαρ ο κυριος εν ευαγγελιοις περι των σπερματων· Εαν δε αποθανη, καρπον πολυν φερει. Δηλον οτι ο ζων αποθνησκει· συ δε απαξ παρεφυλαξω εσθιειν τα κεκτημενα την ζωτικην δυναμιν. Και ο αποστολος Παυλος· Συ ο σπειρεις, ου ζωοποιειται, εαν μη αποθανη· και ο σπειρεις, ου το σωμα το γενησομενον σπειρεις, αλλα γυμνον κοκκον ει τυχοι σιτου η τινος των λοιπων· ο δε θεος διδωσιν αυτω σωμα, καθως ηθελησεν. Αποδεδεικται και περι των σπερματων, πως αποθνησκει και ζωοποιειται και οτι ο θεος διδωσιν αυτω σωμα, καθως ηθελησεν. Εχεις εν τη παλαια διαθηκη οτι ο θεος γνησιως θυσιας παρα των δικαιων προσεδεξατο και οτι οι αγιοι παντες μετα ευχαριστιας ησθιον κρεα και τα λοιπα κτισματα· επεισθης δια των αγιων ευαγγελιων οτι .......
 =-=Amphilochius Scr. Eccl. 0012
 Oratio in resurrectionem domini [Sp.] (e cod. Vat. gr. 1936)-=-
 χαρας ημερα και ευφροσυνης αγαπητοι, ημερα αγαλλιασεως και σωτηριας, ημερα φωτισμου και αγιασμου, ημερα ειρηνης και
 89

Page 96
                        

καταλλαγης· ημερα αναπλασεως και ανακαινισμου των ημετερων ψυχων, ημερα οντως μεγαλη και θαυμαστη και επιφανης· εν ταυτη συνηγειρεν ημας ο Χριστος ερριμμενους τη αμαρτια, εν ταυτη συνεζωοποιησεν ημας ο Χριστος νενεκρωμενους τοις παραπτωμασιν· εν ταυτη τον παραδεισον ανεωξεν, απολαυειν ημας του ξυλου της ζωης· οπερ εστιν το τιμιον και ζωοποιον αυτου σωμα και αιμα δι ου καθαιρομεθα και αγιαζομεθα και φωτιζομεθα και εγκαινιζομεθα. λυτρον γαρ εδωκεν εαυτον ο Χριστος υπερ ημων παντων, και προηγαγεν ημας εκ του θανατου εις την ζωην, απο του σκοτους εις φως, απο της δουλειας εις ελευθεριαν, απο τε εχθρας εις γνησιευουσαν φιλιαν· εξηγορασεν ημας εκ της καταρας και της αμαρτιας γενομενος υπερ ημων καταρα, ινα την υιοθεσιαν απολαβωμεν, ινα μηκετι ωμεν δουλοι αλλ ελευθεροι, μηκετι εμπαθεις αλλ απαθεις, μηκετι φιλοκοσμοι αλλα φιλοθεοι, μηκετι κατα σαρκα περιπατουντες αλλα κατα πνευμα. ... ηγιασεν, εδοξασεν ημας εν πνευματι αγιω, ινα εν καινοτητι ζωης περιπατησωμεν· ημεις δε τι ανταποδωσομεν τω κυριω περι παντων τουτων ων ημιν ανταπεδωκεν ... τι ανταποδωσομεν ισον τη υπερβαλλουση αυτου δωρεα τε και χαριτι; ... ευχαριστησωμεν και προσπεσωμεν τω κυριω και προσκυνησωμεν αυτω, και προσφερωμεν τα μυρα και τους υμνους ως δωρα μετα φοβου και ευλαβειας· φιλανθρωπος γαρ εστι και φιλαγαθος ο δεσποτης, και παντα προσδεχεται, ει και μικρα εισι και ευτελη τα παρ ημων αυτω προσαγομενα. αγαπησωμεν και ημεις, αδελφοι μου, τον αγαπησαντα κατα χαριν ημας, αποθανωμεν υπερ του αποθανοντος υπερ ημων δωρεαν, πορευθωμεν οπισω των αγιων αυτου εντολων· καθαρισωμεν εαυτους απο παντος μολυσμου σαρκος και πνευματος, προσαξωμεν τω θεω ημων πραξεις αγαθας, πιστιν, αγαπην, ελπιδα και υπομονην, συντριμμον καρδιας, κατανυξεως δωρεα, συνειδησεως καθαρσιν, νεκρωσιν των επι γης μελειων, πορνειας, ακαθαρσιας, παθους, επιθυμιας κακης και της πλεονεξιας· δουλευσωμεν τω κυριω μετα συνεσεως και ευσταθειας και καρτεριας και υπομονης· ενστερνισωμεθα το φιλτρον του αληθινου θεου και σωτηρος ημων· ασωμεν αυτω ασμα καινον, παντες ασωμεν, κροτησωμεν τας χειρας και αλαλαξωμεν τω θεω εν φωνη αγαλλιασεως οτι κυριος υψιστος φοβερος βασιλευς επι πασαν την

γην ... μεγας κυριος και της μεγαλοσυνης αυτου ουκ εστι περας· μεγας κυριος και μεγαλη η ισχυς αυτου· κατηργησεν και επαταξε τον αλαζονα και υπερηφανον εχθρον ημων και διαβολον και τον θανατον κατεπατησε και παντας ανεστησε ζωην ημιν αιωνιον δωρησαμενος. ... απολαυσωμεν παντες, αγαπητοι, των αγαθων χαρισματων ταυτης της καλης πανηγυρεως· εισελθωμεν χαιροντες εις την χαραν του κυριου ημων ... αρχοντες και αρχομενοι ... πρεσβυτεροι μετα νεωτερων, ανδρες και γυναικες, πλουσιοι και πενητες, δουλοι και ελευθεροι, δοξασατε και μεγαλυνατε κυριον τον θεον ημων και την λαμπραν ταυτην ημεραν και φαιδραν εορτην υμνησατε και θαυμασατε και τιμησατε, νηστευοντες και κοπιασαντες ... εορτασατε σημερον. πλουσιοι και πενητες μετα αλληλων χορευσατε, εγκρατεις και ραθυμοι την ημεραν τιμησατε, νηστευσαντες και μη νηστευσαντες ευφρανθητε σημερον· η τραπεζα γεμει· μηδεις εξελθη πεινων και στερουμενος· παντες απολαυσατε του πλουτου της χρηστοτητος, οτι το πασχα ημων υπερ ημων ετυθη Χριστος· παντες αντλησατε εκ της ακενωτου πηγης του σωτηρος θεου και ευφρανθητε· γευσασθε και ιδετε οτι Χριστος ο κυριος· θεος κυριος και επεφανεν ημιν· μηδεις θρηνειτω πενιαν· εφανη γαρ η κοινη βασιλεια· μηδεις οδυρεσθω πταισματα· συγγνωμη γαρ απο του ταφου ανετειλε· μηδεις φοβεισθω τον θανατον· ηλευθερωσε γαρ ημας ο του σωτηρος θανατος. εσωσε γαρ ημας Χριστος ο θεος και του αδου ερρυσατο· εξηρπασεν ημας εκ της καταδυναστειας του διαβολου και της δουλειας αυτου ηλευθερωσεν· επικρανθη ο αδης γευσαμενος της τιμιας και αγιας σαρκος του δεσποτου καθως Ησαιας προειπεν· επικρανθη ο Αδης συναντησας σοι κατω· επικρανθη· και γαρ κατηργηθη· επικρανθη· και γαρ ενεπαιχθη· επικρανθη· και γαρ εδεσμευθη· ελαβε σωμα και θεω περιετυχεν· ελαβεν οπερ εβλεπε και πεπτωκεν οθεν ουκ εβλεπε· κατεπιεν ο θανατος αγνοων, και καταπιων εγνω ον κατεπιεν· κατεπιεν ζωην, κατεποθη υπο της ζωης· κατεπιεν τον ενα μετα παντων, απωλεσε τον ενα δια τους παντας. ηρπασεν ως λεων, συνεθλασθη δε τους οδοντας. δια της αμαρτιας ο θανατος ισχυεν· εν Χριστω δε αμαρτιαν μη ευρων ανενεργητος εμεινεν. ευκαιρον ουν ειπειν· που σου, θανατε, το κεντρον, που σου, αδη, το νικος; ανεστη Χριστος και συ

καταβεβλησαι· ανεστη Χριστος και χαιρουσιν αγγελοι· ανεστη Χριστος και πεπτωκασι δαιμονες. ανεστη Χριστος και φθορας ελυτρωθημεν· ανεστη Χριστος και καταρας ερρυσθημεν· ανεστη Χριστος και ημεις συνανεστημεν· ανεστη Χριστος και ημεις εζωωθημεν· Χριστος εκ νεκρων αναστας απαρχη των κεκοιμημενων εγενετο· αυτω η δοξα και το κρατος και η προσκυνησις και η μεγαλοσυνη νυν και αει και εις τους αιωνας των αιωνων. αμην.
 =-=Amphilochius Scr. Eccl. 0013
 Oratio in resurrectionem domini [Sp.] (e cod. Vat. gr. 2194)-=-
 Λαμπρα και μεγαλη και θαυμαστη η παρουσα ημερα, και χαρας οντως και ευφροσυνης ημερα και ανεσεως και θυμηδιας πνευματικης και αγαλλιασεως, ημερα ελευθεριας και φωτισμου και αγιασμου, ημερα καταλλαγης και ειρηνης και σωτηριας και βοηθειας των ημετερων ψυχων. εν ταυτη συνηγειρεν ημας ο Χριστος ερριμμενους τη αμαρτια, εν ταυτη συνεζωοποιησε νενεκρωμενους τοις παραπτωμασιν, εν ταυτη τον παραδεισον ανεωξεν ημιν ον εκλεισεν η των προπατορων ημων παρακοη και παραβασις, εν ταυτη του τιμιου και ζωοποιου αυτου σωματος τε και αιματος απολαυειν ημας ηξιωσε, δι ων καθαιρομεθα και φωτιζομεθα και αγιαζομεθα· λυτρον γαρ εδωκεν εαυτον ο Χριστος υπερ ημων, και προηγαγεν ημας εκ του θανατου εις την ζωην, απο σκοτους εις φως, απο της δουλειας εις ελευθεριαν, απο της εχθρας εις γνησιευουσαν φιλιαν· εξηγορασεν ημας εκ της καταρας και της αμαρτιας γενομενος υπερ ημων καταρα ινα την υιοθεσιαν απολαβωμεν, ινα μηκετι ωμεν δουλοι αλλ ελευθεροι, μηκετι εμπαθεις αλλ απαθεις, μηκετι φιλοκοσμοι αλλα φιλοθεοι, μηκετι κατα σαρκα περιπατουντες αλλα κατα πνευμα· ηγιασεν και εδοξασεν ημας εν πνευματι αγιω ινα εν καινοτητι ζωης περιπατησωμεν. τι ανταποδωσομεν τω κυριω περι παντων ων ημιν ανταπεδωκε, τι ανταποδωσομεν τη υπερβαλλουση του θεου δωρεα τε και χαριτι; ευχαριστησωμεν και προσκυνησωμεν και προσενεγκωμεν αυτω τα μυρα και τους υμνους ως δωρα μετα φοβου και ευλαβειας και ταπεινωσεως· φιλανθρωπος γαρ εστι και συμπαθης ο δεσποτης, και παντα προσδεχεται ει και μικρα εισι και ευτελη τα παρ ημων

αυτω προσαγομενα. αγαπησωμεν, αδελφοι μου, τον αγαπησαντα κυριον κατα χαριν ημας, αποθανωμεν υπερ του αποθανοντος υπερ ημων δωρεαν, πορευθωμεν οπισω των αγιων αυτου εντολων, καθαρισωμεν εαυτους απο παντος μολυσμου σαρκος και πνευματος, προσαξωμεν τω θεω ημων πραξεις αγαθας, πιστιν, αγαπην, ελπιδα, υπομονην, συντριμμον καρδιας, κατανυξεως δακρυα, συνειδησεως καθαρσιν, νεκρωσιν πασης αμαρτιας και επιθυμιας κακης· δουλευσωμεν τω κυριω μετα συνεσεως και καρτεριας και επιμονης, ενστερνισωμεθα το φιλτρον του αληθινου θεου και σωτηρος ημων, ασωμεν αυτω ασμα καινον, παντες ασωμεν, κροτησωμεν ψαλμικως τας χειρας και αλαλαξωμεν τω θεω εν φωνη αγαλλιασεως οτι κυριος υψιστος φοβερος βασιλευς επι πασαν την γην. μεγας κυριος και της μεγαλοσυνης αυτου ουκ εστι περας, μεγας κυριος και μεγαλη η ισχυς αυτου· κατηργησε γαρ και επαταξε τον εχθρον και διαβολον, και τον θανατον κατεπατησε, και παντας ανεστησε ζωην αιωνιον δωρησαμενος. εισελθωμεν χαιροντες εις την χαραν του κυριου ημων, ως δουλοι ευγνωμονες απολαυσωμεν παντες των αγαθων χαρισματων ταυτης της καλης πανηγυρεως, αρχοντες και αρχομενοι, δουλοι και ελευθεροι, ανδρες και γυναικες, πρεσβυτεροι και νεωτεροι. δοξασατε κυριον τον θεον ημων, και την λαμπραν ταυτην ημεραν υμνησατε και μεγαλυνατε και θαυμασατε, νηστευοντες και μη νηστευοντες ευφρανθητε σημερον, εγκρατεις και ραθυμοι την ημεραν τιμησατε, πλουσιοι και πενητες μετ αλληλων χορευσατε. η τραπεζα γεμει, τρυφησατε παντες· η τραπεζα γεμει, μηδεις εξελθη πεινων και στερουμενος· παντες απολαυσατε του πλουτου της χρηστοτητος, οτι το πασχα ημων υπερ ημων ετυθη Χριστος, παντες αντλησατε εκ της ακενωτου πηγης του σωτηρος θεου και ευφρανθητε· γευσασθε και ιδετε οτι χρηστος ο κυριος θεος Ιησους Χριστος ος και επεφανεν ημιν.
 Μηδεις θρηνειτω τα πταισματα, συγγνωμη γαρ απο του ταφου ανετειλε· μηδεις φοβεισθω τον θανατον, ηλευθερωσε γαρ ημας ο του σωτηρος θανατος· εσωσεν ημας και εκ του Αδου ερρυσατο· εξηρπασεν εκ της καταδυναστειας του διαβολου και της δουλειας αυτου ηλευθερωσεν. επικρανθη ο Αδης γευσαμενος της τιμιας και αγιας σαρκος του δεσποτου, καθως Ησαιας προανεφωνησεν ο Αδης

λεγων επικρανθη συναντησας σοι κατω. επικρανθη επειδη κατηργηθη· επικρανθη επειδη ενεπαιχθη· επικρανθη· και γαρ εδεσμευθη· ελαβε σωμα και θεω περιετυχεν, ελαβεν οπερ εβλεπε και πεπτωκεν οθεν ουκ εβλεπε. κατεπιεν ο θανατος αγνοων, καταπιων δε εγνω ον κατεπιε· κατεπιε ζωην, κατεποθη δε υπο της ζωης· κατεπιε τον ενα μετα παντων, απωλεσε δε δια τον ενα τους παντας· ηρπασεν ως λεων, συνεθλασθη δε τους οδοντας. δια της αμαρτιας ο θανατος ισχυεν, εν τω Χριστω δε αμαρτιαν μη ευρων ανενεργητος εμεινε. που σου, θανατε, το κεντρον; που σου, Αδη, το νικος; ανεστη Χριστος και συ καταβεβλησαι· ανεστη Χριστος και χαιρουσιν αγγελοι και πεπτωκασι δαιμονες· ανεστη Χριστος και φθορας ελυτρωθημεν και καταρας ερρυσθημεν· ανεστη Χριστος και ημεις συνανεστημεν και ζωης ηξιωθημεν. Χριστος εκ νεκρων αναστας απαρχη των κεκοιμημενων εγενετο· αυτω η δοξα εις τους αιωνας των αιωνων. αμην.
 =-=Amphilochius Scr. Eccl. 0014
 Encomium sancti Basilii Magni [Sp.]-=-
 (μετα δη ταυτα παρατιθεασιν Αμφιλοχιου του εξ Ικονιου λογους εκ του πεποιημενου αυτω Εγκωμιου εις τον μεγαν Βασιλειον, εν οις τα τοιαυτα λεγεται·) Οι αγιοι ου προσδεονται των δια γραμματων ημων εγκωμιων, εγγεγραμμενοι ηδη τω βιβλιω των ζωντων, ων η δικαιοσυνη παρα τω Θεω πεφυλακται. ημεις δε χρηζομεν των δια μελανος γραμματων οπως ο νους ημων διαγραφη την τουτων μνημην εις κοινην ωφελειαν και ωμεν ακροαται τουτων, οταν δια της αναγνωσεως τη ακοη παραπεμπωμεν ως γαρ εκ μεγαλου θησαυρου προς οικονομιαν τας ευεργεσιας λαμβανομεν και πληρουμεν ημων τα υστερηματα ταις τουτων πολιτειαις (ου γαρ πληρουται ακοη δι επιθυμιας εχουσα ακουσαι την τουτων τελειωσιν). αλλ ου χρωμασι τοις πιναξι τα σαρκικα αυτων προσωπα επιμελες ημιν εκτυπουν οτι ου χρηζομεν τουτων, αλλα την τουτων αθλησιν εκμιμουμενοι και τας αγαθας πραξεις δευτερουμεν και την προς Θεον αγαπην διαγραφομεν και εσμεν μιμηται των αγαθων πραξεων αυτων,

εντιθεντες τη γραφη τας τουτων μνημας μετα θανατον προς τους ακουοντας οπως γνωσι την εν κοσμω αυτων αναστροφην.
 =-=Amphilochius Scr. Eccl. 0015
 Epistula synodalis-=-
 Αμφιλοχιου επισκοπου Ικονιου επιστολη συνοδικη.
 Και πριν κομιζεσθαι τα παρα της αγαπης υμων γραμματα, περιηγγειλεν εις ημας η φημη και το της πιστεως υμων ακραιφνες και προς τους κινδυνους παρατεταμενον και προς τα παθηματα τα υπερ Χριστου καρτερικον και της εις θεον αγαπης και το της μελλουσης ελπιδος εν υμιν βεβαιον. Επει δε και τοις γραμμασι της ευλαβειας υμων εντετυχηκαμεν, ειδομεν οντως εκκλησιας αποστολικης χαρακτηρα και ποιμενων αγαθων ζηλον και σπουδην αοκνον αληθινοις χριστιανοις πρεπουσαν. Το γαρ μητε της οδου μηκος υπολογισασθαι μητε διεσπασμενως τας πευσεις προσαγαγειν, αλλα κοινη δια των γραμματων ποιησασθαι την ερωτησιν, λιαν ημας ευελπιδας πεποιηκεν οτι συμφωνως επιστειλαντες συμφωνως και τας αποκρισεις παρ ημων δεξασθε· και οιον τι προοιμιον της τελειοτερας ομονοιας την εν τοις γραμμασιν υμων ομονοιαν εδεξαμεθα. Και δι ευχης μεν ην ημιν και τον θαυμασιωτατον και μετα πασης αιδους ονομαζομενον επισκοπον Βασιλειον και παροντα δεξασθαι τη συνοδω και κοινωνον, μαλλον δε εξαρχον των προς υμας πραγματων εχειν. Επει δε εκεινον αρρωστια σωματος υπερβαλλουσα προς την αφιξιν διεκωλυσεν, τελειας μεν εστιν αγαπης υμων μητε τα της ημετερας βραχυτητος παριδειν γραμματα. Ου μεντοι την αγιαν υμων εκκλησιαν αμοιρον και της εκεινου φωνης περιειδομεν· αλλ εχοντες αυτου συγγραμμα περι ταυτης ιδικως αυτω της υποθεσεως πεπονημενον κακεινον δια του γραμματος εχομεν ημιν συμφθεγγομενον.
 Τις ουν η προς την πευσιν αποκρισις; Την αγιαν συνοδον των πατερων των εν Νικαια συνοδον οντως καθολικην και αποστολικην γνωριζομεν, και πιστιν την εκτεθεισαν υπο των πατερων τηνικαυτα φυλαττομεν ακινητον και προς το διηνεκες ασπαρακτον μενειν

ευχομαι. Γεγονε δε τοτε τοις πατρασιν αναγκαιοτερον πλατυτερον εξηγησασθαι περι της δοξης του μονογενους, επειδη τοτε νεωστι φυομενην την αιρεσιν του Αρειου δια σπουδης εσχον εκκοψαι τα πρωτα αυτης προαναιρουντες σπερματα, πριν τελεως εκτραχυνθηναι την ακανθαν. Σεσιγημενου δε τηνικαυτα του κατα το πνευμα ζητηματος δια τουτο πλατυτερον μεν ουδεν προσεθεσαν· τοις μεντοι γε συνετως αναγινωσκουσιν αυταρκης και η περι του πνευματος εν εκεινη τη πιστει διδασκαλια. Ωσπερ εις πατερα και υιον πιστευειν, ουτω και εις το πνευμα πιστευειν εδογματισαν, μητε ετεραν τινα φυσιν επεισαγοντες τη θεια και μακαρια τριαδι μητε τι των εκ της τριαδος αποτεμνοντες εις την της πιστεως εκθεσιν. Επει δε προσφατον ο σατανας διασαλευειν τας εκκλησιας επιχειρων ενεβαλε τισι περι του πνευματος δισταγμον, αναγκαιον επι την πηγην ανατρεχειν της πιστεως εξ ης και οι κατα Νικαιαν πατερες αναρυσαμενοι την εκθεσιν της πιστεως εποιησαν.
 Τις ουν ημων η της πιστεως τελειοτης; Η του κυριου παραδοσις ην μετα την εκ νεκρων αναστασιν τοις αγιοις αυτου μαθηταις ενετειλατο προσταξας· Πορευθεντες μαθητευσατε παντα τα εθνη βαπτιζοντες αυτους εις το ονομα του πατρος και του υιου και του αγιου πνευματος. Δηλον οτι την εντολην εδεξαμεθα ου μονον εις το βαπτιζειν ουτως, αλλα και εις το μαθητευειν ουτως, ως δια ταυτης της εντολης και την Σαβελλιου νοσον αποκλεισθηναι των τριων υποστασεων καθαρως ημιν παραδοθεισων, και των Ανομοιων και των Αρειανων και των Πνευματομαχων εμφραγηναι τα στοματα των μεν προσωπων και των υποστασεων τριων δηλουμενων, της δε φυσεως και της θεοτητος μιας ομολογηθεισης. Αναγκη τοινυν ουτως ημας βαπτιζειν ως εδιδαχθημεν, και ουτω πιστευειν ως εβαπτισθημεν, και ουτω δοξαζειν ως επιστευσαμεν. Πολλα γαρ τη διανοια περισκοπουντες και πανταχου στραφεντες τοις λογισμοις ουδεν επινοησαι δυναμεθα μεταξυ του κτιστου και της κτισεως, ωστε ει της θεοτητος το πνευμα χωριζομεν, αναγκη μετα των κτισματων αυτο καταριθμειν. Ει δε κτισμα τολμησοιμεν ειπειν, πως δυνατον εν τω βαπτισματι μιχθηναι; Την πολυθειαν ουτως ως και την αθειαν κακιζομεν· και ουτε τρεις αρχας ουτε τρεις θεους ουτε τρεις διαφορους καταγγελλομεν φυσεις, αλλα αρχην των ολων τον

πατερα γινωσκοντες ουτε τινα των τριων υποστασεων αθετουμεν και το σεμνον των θειων γραφων και τας εφ εκαστον μαρτυριας προσαγοντες.
 Αλλ επειδη και μετρον επιστολης εκφευγει το περι τουτων λεπτολογειν και την υμετεραν αγαπην επιστευσαμεν αρκεσθησεσθαι τω κεφαλαιω της ημετερας εκθεσεως και τα λοιπα προσθησειν οικοθεν -Διδου γαρ, φησι, σοφω αφορμην και σοφωτερος εσται-, και ταυτα αποχρωντως γεγραφεναι νομιζομεν. Οις αρκει βραχειαν προσθειναι παρακλησιν. Παρακαλουμεν γαρ μενειν υμας υιους ειρηνης, ινα πληρωσητε την αποστολικην εντολην, συμψυχοι το εν φρονουντες και των παθηματων των υπερ Χριστου κεκοινωνηκοτες. Μη δωτε τω πονηρω διαζευξαι τα καλως συνημμενα μητε τοις λυκοις εαυτους ευαλωτοτερους ποιησητε τη διχοστασια τας εκεινων βεβαιουντες ευχας. Εμαθομεν γαρ οσους αθλους υπερ της ορθοδοξιας υπεστητε. Τας ουν απειλας και τας αναγκας τας παρα των υπεναντιων νικησαντες μηδενα δωτε διαστασει καιρον, μηποτε κατα βραχυ παρεισρυομενον μισος, εαν σχη τοπον, μεγαλους υμιν κρημνους υποθηση. Αλλα και εν ταις δοξολογιαις το πνευμα πατρι και υιω χρη συνδοξαζειν και ειδεναι τουτο, οτι οι την ασυγχωρητον αμαρτιαν δια της εις το πνευμα βλασφημιας εξαμαρτανοντες εικη παραιτουνται την προς τους Αρειανους κοινωνιαν. Μετα γαρ εκεινων κατακριθησονται. Ευχομεθα δε υμας ατμητον το σωμα της εκκλησιας αφιλονεικως φυλαξαντας, ειρηνικως μεν εν τω νυν αιωνι τον λειπομενον διαγειν χρονον, ενδοξως δε εν ημερα της κρισεως παραστηναι τω του Χριστου βηματι.
 =-=Amphilochius Scr. Eccl. 0016
 Fragmenta-=-
 Του αυτου εκ του περι υιου λογου.
 Ειπων γαρ ο Πετρος οτι Και κυριον και Χριστον αυτον εποιησεν ο θεος, επηγαγε· τουτον τον Ιησουν, ον υμεις εσταυρωσατε, τουτον ο θεος ηγειρεν εκ νεκρων. Ενεκρωθη δε ουχ η θεοτης, αλλ ο ανθρωπος.

Και ο εγειρας αυτον εστιν ο λογος, η δυναμις του θεου, ο ειπων εν τω ευαγγελιω· Λυσατε τον ναον τουτον και εν τρισιν ημεραις εγερω αυτον. Ωστε εαν λεγηται· Και κυριον αυτον και Χριστον εποιησεν ο θεος, τον νεκρωθεντα και εκ νεκρων ανασταντα, την σαρκα λεγει, και ου την θεοτητα του υιου.
 -=-Αμφιλοχιου επισκοπου Ικονιου εκ του λογου του εις το Ο πατηρ μου μειζων μου εστιν.
 Ειπε, κατα ποιον λογον λεγεις τον πατερα μειζονα του υιου; Ουκ εγω, φησι, λεγω, αλλα τω λεγοντι πειθομαι· ουτος γαρ εστιν ο ειπων· Ο αποστειλας με πατηρ μειζων μου εστιν. Ει τω λεγοντι πειθη, παυσον και συ την μαχην, καγω συστελω την γλωσσαν· και δωμεν τω υιω τον οικειον λογον ερμηνευσαι. Ειπε γουν, δεσποτα, δια τι ποτε μεν λεγεις· Εγω και ο πατηρ εν εσμεν, ποτε δε· Ο αποστειλας με πατηρ μειζων μου εστιν; Ει μειζων, πως ισος; Ει ισος, πως μειζων; Τα δυο λεγω, επειδη και μειζων μου εστιν και ισος· κατα την θεοτητα ισος, κατα την οικονομιαν μειζων. Ισος αυτου ειμι, επειδη εξ αυτου εγεννηθην· μειζων μου εστιν, επειδη εκ της παρθενου εγεννηθην.
 Διακρινον λοιπον τας φυσεις, την τε του θεου, την τε του ανθρωπου· ουτε γαρ κατ εκπτωσιν εκ θεου γεγονεν ανθρωπος, ουτε κατα προκοπην εξ ανθρωπου θεος. Θεον γαρ και ανθρωπον λεγω· δος τα παθηματα τη σαρκι και τα θαυματα τω θεω. Οταν δε τα παθηματα τη σαρκι και τα θαυματα τω θεω δως, αναγκη και μη θελων διδως τους μεν ταπεινους λογους τω εκ Μαριας ανθρωπω, τους δε ανηγμενους και θεοπρεπεις τω εν αρχη οντι λογω. Δια τουτο γαρ πη μεν ανηγμενους, πη δε ταπεινους φθεγγομαι λογους, ινα δια μεν των υψηλων του ενοικουντος λογου δειξω την ευγενειαν, δια δε των ταπεινων της ταπεινης σαρκος γνωρισω την ασθενειαν. Οθεν πη μεν εαυτον, ισον λεγω του πατρος, πη δε μειζονα τον πατερα, ου μαχομενος εαυτω, αλλα δεικνυς ως θεος ειμι και ανθρωπος· θεος μεν εκ των υψηλων, ανθρωπος δε εκ των ταπεινων. Ει δε θελετε γνωναι πως ο πατηρ μου μειζων μου εστιν, εκ της σαρκος ειπον και ουκ εκ προσωπου της θεοτητος.

Μη ταρασσεσθω υμων, φησιν, η καρδια μηδε δειλιατω, επει μελλω τοις Ιουδαιοις παραδιδοσθαι· ου γαρ ακουσιον το πραγμα, αλλ αυτοπροαιρετον το παθος. Υπαγω και ερχομαι προς υμας· υπαγω και ερχομαι, τα δυο ως ανθρωπος· ως δε θεος αχωριστος μεθ υμων ειμι. Υπαγω δια του θανατου ως ανθρωπος, ερχομαι παλιν δια της αναστασεως ως ανθρωπος. Ει αγαπατε με, εχαρητε αν, οτι πορευομαι προς τον πατερα μου και ο πατηρ μου μειζων μου εστιν. Αλλα μη ταρασσεσθω υμων η καρδια οτι ειπον· Ο πατηρ μου μειζων μου εστιν. Μειζων γαρ εστι του πορευομενου προς αυτον, ου του οντος εν αυτω· ως γαρ θεος εν τω πατρι ειμι, ως δε ανθρωπος πορευομαι προς τον πατερα. Εκεινου ουν μειζων εστιν ο πατηρ, του νυν πορευομενου προς αυτον, ου του αει οντος εν αυτω. Και ινα συντομως ειπω, μειζων εστι και ισος· μειζων του ερωτωντος Ποσους αρτους εχετε, ισος του εκ πεντε αρτων δημον ολοκληρον κορεννυντος· μειζων του ερωτωντος Που τον Λαζαρον τεθεικατε, ισος του τον Λαζαρον ανιστωντος λογω· μειζων του λεγοντος Τις μου ηψατο, ισος του τας ακενωτους πηγας της αιμορροουσης ξηραναντος· μειζων του καθευδοντος επι τη πρυμνη, ισος του επιτιμωντος τη θαλασση· μειζων του κρινομενου επι Πιλατου, ισος του κρισεως ελευθερουντος τον κοσμον· μειζων του ραπιζομενου, ισος του πληγη ελευθερουντος· μειζων του συσταυρουμενου λησταις, ισος του τον ληστην δικαιουντος δωρεαν· μειζων του γυμνουμενου την εσθητα, ισος του στολιζοντος την ψυχην· μειζων του ποτιζομενου οξος, ισος του το οικειον οινοχοουντος αιμα· μειζων του λυομενου μαου, ισος του και μετα την λυσιν τον οικειον εγειραντος ναον. Εκεινου μειζων, τουτου ισος.
 Και παλιν· Ουκετι πολλα λαλησω μεθ υμων. Ορας, αιρετικε, τινος μειζων εστιν ο πατηρ; Του λεγοντος Ουκετι πολλα λαλησω μεθ υμων, ου του λεγοντος Ουκ αφησω υμας ορφανους, μεθ υμων γαρ ειμι πασας τας ημερας εως της συντελειας· ερχεται ο αρχων του κοσμου και εν εμοι ευρησει ουδεν. Ορας τινος εστι μειζων; Του κρινομενου επ οψεσιν αρχοντων, ου του ποιησαντος την οικουμενην. Εγειρεσθε αγωμεν εντευθεν. Ορας τινος εστι μειζων ο πατηρ; Του λεγοντος αγωμεν, ου του λεγοντος· Ενοικησω εν υμιν και εμπεριπατησω. Εγω ειμι η αμπελος η αληθινη. Ορας τινος εστι

μειζων ο πατηρ; Του λεγοντος· Εγω ειμι η αμπελος, ου του λεγοντος· Εγω εφυτευσα αμπελον αληθινην. Και ινα μη μακρον αποτεινω τον λογον, συντομως ερωτω σε, αιρετικε. Ο εκ του θεου προ των αιωνων γεννηθεις επαθεν, η ο εκ του Δαβιδ εν υστεροις καιροις τεχθεις Ιησους; Ει μεν ουν η θεοτης επαθεν, ειπας το βλασφημον· ει δε ο ανθρωπος, ως εχει η αληθεια, τινος ουν ενεκεν μη προσαπτεις τω ανθρωπω το παθος;
 -=-Αμφιλοχιου επισκοπου Ικονιου εκ του περι της κατα σαρκα γεννησεως.
 Η αληθεια εγνωσθη, η χαρις ηλθε και η ζωη εφανη· ο του θεου ων υιος, ο εκ θεου λογος σαρξ εγενετο δι ημας, ινα θνητους εις ζωην αιωνιον αναστηση και εκ των νεκρων ανεγειρη. Ο ποιητης των ολων, ο προ πασης κτισεως ορατων τε και αορατων μονω πατρι και πνευματι συνυπαρχων αθανατος, σημερον ιδου ημιν εκ παρθενου γεννωμενος, χωρις πασης αμαρτιας, ανευ ανθρωπου ητοι ανδρος.
 Επειδη γαρ ο αυτος βασιλευς και θεος και νεκρωσεως δια την του παθους οικονομιαν γευσαμενος, τα δωρα των μυστηριων εστιν αινιγματα. Προσφερουσι χρυσον, γνωριζουσι γαρ αυτον βασιλεα· προσφερουσι λιβανον, θεω γαρ ισασι προσφεροντες· προστιθεασι και σμυρναν δια την εν τω μυστηριω του παθους νεκρωσιν.
 Ει μη γαρ εκεινος εγεννηθη σαρκικως, ουκ αν συ ανεγεννηθης πνευματικως. Ει μη εκεινος ηνεσχετο της του δουλου μορφης, ουκ αν συ την δοξαν της υιοθεσιας εκερδανας. Δια τουτο γαρ επι γης ο επουρανιος, ινα συ εις ουρανους αναχθης ο επιγειος. Δια τουτο Χριστος εαυτον εκενωσεν, ινα ημεις παντες εκ του πληρωματος αυτου λαβωμεν. Ο εκεινου θανατος ση γεγονεν αθανασια, το του δεσποτου παθος του δουλου γεγονεν υψωμα· συ δε την ευεργεσιαν λαμβανεις βλασφημιας εφοδιον.
 -=-Του μακαριου Αμφιλοχιου εκ του εις το· Κυριος εκτισε με αρχην οδων αυτου.

Το αχρονον ακτιστον, το δε ακτιστον αναρχον, το δε αναρχον αιδιον, αιδιος μονος ο θεος.
 -=-Αμφιλοχιου επισκοπου Ικονιου εκ του περι της ημερας και της ωρας λογου Α'. Δυο γαρ αυτω περι τουτου πεποιηνται συνταγματα.
 Οταν δε ειπη· Ουδε ο υιος, ει μη ο πατηρ, ουκ αγνοιαν του υιου καταψευδεται, αλλα την αιτιαν της γνωσεως ερμηνευει. Επειδη γαρ παντα οσα εχει ο πατηρ, του υιου προδηλως εισιν, ουδ αν ο υιος ειχε την τουτων γνωσιν, ει μη ο πατηρ ειχε την γνωσιν. Αλλα μην ο πατηρ εχει και ο υιος τοινυν ομολογουμενως εχει. Το γαρ ει μη ποτε μεν επι του στερητικου ταττειν ειωθεν η γραφη, ως το ουδεις οιδε τα του ανθρωπου, ει μη το πνευμα του ανθρωπου το εν αυτω· ουτω και τα του θεου ουδεις οιδεν, ει μη το πνευμα το εκ θεου. Ποτε δε το ει μη τιθησι της των προσδοκηθεντων μεν, μηκετι δε γενομενων αιτιας την αποδοσιν παριστωσα, οιον οταν λεγη· Ει μη κυριος σαβαωθ εγκατελιπεν ημιν σπερμα, ως Σοδομα αν εγενηθημεν και ως Γομορρα ωμοιωθημεν. Ουκουν επειδηπερ εγκατελιπεν ημιν σπερμα, ουκετι γεγοναμεν ως Σοδομα ουτε μην ως Γομορρα ωμοιωθημεν. Και παλιν· Ει μη οτι κυριος εβοηθησε μοι, παρα βραχυ παρωκησε τω αδη η ψυχη μου. Ουκουν επειδηπερ εβοηθησε μοι κυριος, ουκετι παρωκησε τω αδη η ψυχη μου. Παραπλησιον δε κακεινο· Ει μη οτι κυριος ην εν ημιν τω επαναστηναι ανθρωπους εφ ημας, αρα ζωντας αν κατεπιον ημας. Ουκουν επειδη κυριος εστιν εν ημιν, ευδηλον ως ουχ ως ζωντας κατεπιον ημας. Κανταυθα τοινυν ουτως· Ουδε ο υιος οιδεν, ει μη ο πατηρ. Ουκουν επειδη οιδεν ο πατηρ, οιδεν ομολογουμενως και ο υιος. Την ουν αιτιαν ειπε της γνωσεως, ουχι την αγνοιαν κατεψευσατο.
 -=-Του αυτου εκ του λογου του εις το Ου δυναται ο υιος ποιειν αφ εαυτου ουδεν.
 Ποιος δε παρηκουσεν εν ουρανοις Αδαμ; Ποιος δε εξ ουρανιου σωματος επλασθη παρα την πρωτην πρωτοπλαστος; Αλλ επλασθη

εξ αρχης ο εκ της γης, παρηκουσεν ο εκ της γης, ανεληφθη ο εκ της γης. Διο και εσωθη ο εκ της γης, ιν ουτως αληθης αμα και αναγκαιος φανη της οικονομιας ο λογος.
 Μετα γαρ την αναστασιν ο κυριος τα συναμφοτερα δεικνυσι, και οτι ου τοιουτον το σωμα, και οτι τουτο το ανισταμενον. Αναμνησθητι της ιστοριας. Ησαν οι μαθηται συνειλεγμενοι μετα το παθος και την αναστασιν και των θυρων κεκλεισμενων εστη μεσος αυτων ο κυριος. Ουδεποτε τουτο προ του παθους εποιησε. Μη γαρ ουκ ηδυνατο ο Χριστος και παλαι τουτο ποιησαι; Παντα γαρ τω θεω δυνατα. Αλλ ουκ εποιησε προ του παθους, ινα μη νομισης φαντασιαν την οικονομιαν, η δοκησιν, μηδε πνευματικην οιηθης του Χριστου την σαρκα, μηδε εξ ουρανων κατελθουσαν, μηδε ετεροουσιον τη ημετερα σαρκι. Ταυτα γαρ παντα τινες φαντασθεντες, και σεμνυνειν νομιζοντες δια τουτων τον κυριον, λεληθασι σφας αυτους δια της ευχαριστιας βλασφημουντες, και ψευδος κατηγορουντες της αληθειας, προς το και πανταπασιν αλογον το ψευδος τυγχανειν. Ει γαρ ετερον ανελαβε σωμα, τι προς το εμον το της σωτηριας δεομενον; Ει εξ ουρανων κατηγαγε σαρκα, τι προς την εμην σαρκα την εκ της γης ειλημμενην;
 Δια ταυτα μεν ουν, ου προ του παθους, αλλα μετα το παθος, των θυρων κεκλεισμενων εστη των μαθητων μεσος ο κυριος, ινα γνως οτι και σου το ψυχικον σωμα σπαρεν εγειρεται σωμα πνευματικον. Ινα δε μη παλιν αλλο νομισης ειναι το ανισταμενον, του Θωμα προς την αναστασιν απιστησαντος, δεικνυσιν αυτω τους τυπους των ηλων, δεικνυσιν αυτω των τραυματων τα ιχνη. Αρ ουκ ισχυεν εαυτον ιασασθαι και ταυτα μετα την αναστασιν, ο παντας και προ της αναστασεως ιασαμενος; Αλλα δι ων μεν τους τυπους των ηλων δεικνυσι, παραδιδωσιν οτι τουτο· δι ων δε κεκλεισμενων των θυρων εισεισι, δεικνυσιν οτι ου τοιουτο. Τουτο μεν, ινα πληρωση τον τροπον της οικονομιας εγειρας το νενεκρωμενον, ου τοιουτον δε, ινα μη παλιν υποπεση φθορα, μηδε παλιν υποστη θανατον.
 Ουδε γαρ ειχε φυσιν υπο φθορας κατεχεσθαι την ζωην, διοπερ ουχ η θεοτης εις παθος κατεσπασθη. Πως γαρ; Αλλ η ανθρωποτης εις αφθαρσιαν ανεκαινισθη. Δει γαρ, φησι, το θνητον τουτο ενδυσασθαι αθανασιαν και το φθαρτον τουτο ενδυσασθαι

αφθαρσιαν. Ορας την ακριβειαν; Το θνητον τουτο εδειξε δεικτικως, ινα μη αλλης νομισης σαρκος αναστασιν.
 -=-Αμφιλοχιου Ικονιου εκ του εις το Ου δυναται ο υιος ποιειν αφ εαυτου ουδεν.
 Ει γαρ εν τω αιωνι τουτω αμαρτησας απαξ η δευτερον επι οκτω και τριακοντα ετη παραδεδοτο τη νοσω, τις αμφιβαλλει οτι αθανατα κολαζονται οι ολοκληρον αυτων τον βιον εν ταις ηδοναις αναλωσαντες;
 -=-Του αγιου Αμφιλοχιου επισκοπου Ικονιου εκ του λογου του εις το Αμην αμην λεγω υμιν, ο τον λογον μου ακουων και πιστευων τω πεμψαντι με εχει ζωην αιωνιον.
 Τινος ουν τα παθη; Της σαρκος. Ουκουν ει διδως σαρκι τα παθη, δος αυτη και τους ταπεινους λογους· και ω τα θαυματα επιγραφεις, τους ανηγμενους αναθες λογους. Ο γαρ θαυματουργων θεος εικοτως υψηλα λαλει και των εργων επαξια, ο δε πασχων ανθρωπος καλως τα ταπεινα φθεγγεται και των παθων καταλληλα.
 -=-Αμφιλοχιου Ικονιου εκ της προς Παγχαριον διακονον Σιδης δογματικης επιστολης, ης η αρχη· Ησθην επι σοι, δοκιμωτατε.
 Ασεβης οντως εστι και της αληθειας αλλοτριος ο μη λεγων τον Χριστον τον σωτηρα των ολων και ποιητην κατ αμφω τα εξ ων εστι φυσει αυτεξουσιον και ενεργη και πασης αναγκης ελευθερον.
 -=-Του αγιου Αμφιλοχιου επισκοπου Ικονιου περι των ψευδεπιγραφων των παρα αιρετικοις.
 Ου η αρχη, Δικαιον δε ηγησαμεθα πασαν αυτων γυμνωσαι την ασεβειαν και δημοσιευσαι αυτων την πλανην, επειδη και βιβλια τινα προβαλλονται επιγραφας εχοντα των αποστολων, δι ων απλουστερους εξαπατωσι.

Και μετ ολιγα, Δειξομεν γαρ τα βιβλια ταυτα α προφερουσιν ημιν οι αποσταται της εκκλησιας, ουχι των αποστολων Πραξεις, αλλα δαιμονων συγγραμματα.
 Και μεθ ετερα. Ταυτα μεν ο αποστολος Ιωαννης ουκ αν ειπεν, ο γραψας εν τω ευαγγελιω οτι ο κυριος απο του σταυρου λεγει· Ιδου ο υιος σου, ως και απο της ημερας εκεινης λαβειν τον αγιον Ιωαννην την Μαριαν εις τα ιδια. Πως ενταυθα λεγει μη παρειναι; Αλλ ουδεν ξενον· ωσπερ γαρ ο κυριος αληθεια εστιν, ουτως ο διαβολος ψευστης τυγχανει. Εκεινος γαρ ψευστης εστι και πατηρ αυτου, και οταν λαλη το ψευδος, εκ των ιδιων λαλει. Και ταυτα μεν περι του ψευδους.
 Ομοιως και Αμφιλοχιος ο του Ικονιου ουτω φησιν·Ου γαρ τοις πιναξι τα σαρκικα προσωπα των αγιων δια
 χρωματων επιμελες ημιν εντυπουν, οτι ου χρηζομεν τουτων, αλλα την πολιτειαν αυτων δι αρετης εκμιμεισθαι.
 -=-Αμφιλοχιου επισκοπου Ικονιου.
 Ουκ επειδη ο υιος του ανθρωπου κατηλθεν εκ των ουρανων, αλλ επειδη ο κατελθων υιος θεου αυτος ανηλθεν υιος ανθρωπου γενομενος. Οθεν ασφαλιζομενος ελεγεν· Ουδεις ανεβη εις τον ουρανον ει μη ο εκ του ουρανου καταβας, ο υιος του ανθρωπου ο ων εν τω ουρανω. Απαθης γαρ και αθανατος μετα την αναστασιν γενομενη η σαρξ δια την προς εμε κοινωνιαν αδιαιρετως εστιν εν εμοι ηξιωμενη καθεδρας· διο και Παυλος ελεγεν· Ο καταβας αυτος εστι και ο αναβας υπερανω των ουρανων, ινα πληρωση τα παντα.
 -=-Αμφιλοχιου επισκοπου Ικονιου.
 Δια την ατελειαν των μαθητων και δια την απιστιαν των Ιουδαιων ψιλοις και ταπεινοις κεχρηται ρημασι και πη μεν αγνοουντος υπεισερχεται σχημα, πη δε ηρωτα ως μαθειν θελων, ινα τη πευσει και τη αποκρισει γυμναζομενος ο λογος και των ορωντων την πιστιν και των ακουοντων βεβαιωση την γνωμην. Αυτικα γαρ ως ειδε ποτε ψυχορραγουντα τον επομενον αυτω λαον δια την αναγκαιων ενδειαν, στραφεις ερωτα τους αποστολους· Ποθεν

αγορασωμεν αρτους ινα φαγωσι; Τουτο δε προχειρον της πευσεως την αγνοιαν υποφαινει, εαν μη γνωμεν καθ ον ειρηται τροπον· εμελλεν εκ πεντε αρτων δημον ολοκληρον τρεφειν. Εγινετο δε το θαυμα ουχ ινα των εσθιοντων τας γαστερας εμπληση, αλλ ινα προς τοις σωμασι και τας ψυχας των επομενων στηριξη. Οθεν επ οψεσι του λαου κελευει τοις αποστολοις ενεγκειν τους πεντε αρτους, ινα τον αριθμον ακουσαντες, τοτε πληθος των εσθιομενων θεασαμενοι, υποκυψωσιν αυτω αναγκη υπο του θαυματος εις το πιστευσαι συνωθουμενοι. Θαυμα γαρ ην μεγιστον το πηγας αρτων τους πεντε αρτους γενεσθαι.
 -=-Αμφιλοχιου επισκοπου Ικονιου.
 Δια την ατελειαν των μαθητων και δια την απιστιαν των Ιουδαιων πολλακις ψιλοις και ταπεινοις κεχρηται ρημασι και πη μεν αγνοουντος υπεισερχεται σχημα, πη δε ηρωτα ως μαθειν θελων, ινα τη πευσει και τη αποκρισει γυμναζομενος ο λογος και των ορωντων την πιστιν και των ακουοντων βεβαιωση την γνωμην. Ηρωτα γαρ ποτε περι του Λαζαρου· Που τεθεικατε αυτον; Τι ουν; Ο εκ του ταφου τον νεκρον σκυλευσας την θηκην ηγνοει; Δια τι ουν ερωτα; Οικονομιαν πληρων. Ποιαν; Τυφλος εκ γεννητης εθεραπευθη, χωλος, και δογματα εξεφερετο ινα ο κοινος του γενους ιατρος επ ολεθρω των σωζομενων υπεροριος πεμφθη. Επει ουν λεπρου θεραπευθεντος εσυκοφαντουν οι παντα λεπροι την ψυχην και την ξηραν εχοντος χειρα θεραπευθεντος ως εκδικοι του νομου κατηγοριας επλεκον, τι ποιει; Τελευτα ο Λαζαρος· δηλος δε ην ως φιλος ην του Χριστου. Ινα ουν μη και τουτο υπολαβωσιν οις ακινδυνον το παντη απιστειν οτι Λαζαρος τεχνη τον θανατον υπεκρινατο, ινα εκ των ταφων υπακουσας καλουντι αυτω καταδουλωση τον λαον δια του θαυματος, τι ποιει; Ερωτα· Που τεθεικατε αυτον, ινα οι κατηγοροι νομισαντες αυτον αγνοειν ετοιμως επι τον τοπον χειραγωγησωσιν οιομενοι διελεγχειν αυτου την ασθενειαν. Ειτα ως εδειξαν αυτω τον ταφον, επιτρεπει παλιν αυτοις κυλισαι τον λιθον. Εκει αγνοιαν, ωδε ασθενειαν εδειξε· αγνοιαν δι ων ερωτα Που τεθεικατε αυτον, ασθενειαν δι ων ελεγε Κυλισατε τον

λιθον. Ο τον νεκρον ουν εγειρων τον λιθον κυλισαι ουκ ηδυνατο; Ο γνους οτι Λαζαρος κεκοιμηται, ηγνοει οτι ταφη παραδεδοται; Αλλα τι ποιει; Λεγει αυτοις κυλισαι τον λιθον ινα εν τω κυλιειν η οσμη του οδωδοτος νεκρου πληξασα αυτων την αισθησιν και ακοντας αυτους καταναγκαση μαρτυρησαι τω θαυματι. Κελευει δε αυτον παλιν μετα των κειριων εξελθειν, ινα γνωσι τη πειρα ως ου φυσει κινουμενος τρεχει, αλλα τη δυναμει του λογου νευρουμενος υπακουει. Ειτα παλιν μετα το εξελθειν κελευει λυσαι αυτον. Τι ουν; Ο εκ των δεσμων αυτον του θανατου ελευθερωσας τας κειριας ουκ ηδυνατο λυσαι; Αλλ αυτοις κελευει Λυσατε αυτον και αφετε υπαγειν, ινα τα ιματια τα τω ιχωρι πεφυρμενα εν ταις χερσι του λαου διασπαρεντα υπομνημα γενηται της του Λαζαρου αναστασεως. Και οτι δια τουτο της αγνοιας υπεισηλθε σχημα, ινα την απιστον των Ιουδαιων στηριξη γνωμην, αυτος ο ευαγγελιστης μαρτυρει· Και πολλοι γαρ, φησι, των Ιουδαιων ελθοντες προς την Μαριαν και θεασαμενοι α εποιησεν Ιησους, επιστευσαν εις αυτον. Ειδες πως κατα τινα λογον αγνοιας επεισερχεται σχημα; Πως αγνοειν δοκει, ινα αγνοουντας πειση; Πως ερωτα μαθειν, ινα τη πευσει και τη αποκρισει γυμναζομενος ο λογος εις φως την αληθειαν παραστηση;
 -=-Αμφιλοχιου.
 Το βαπτισμα διπλουν εστι· το μεν δι αιματος, το δε δι υδατος. Οθεν ο κυριος πλαγεις την πλευραν αιμα και υδωρ εβλυσεν· υδωρ μεν ινα τους αμαρτωλους βαπτισας ελευθερωση, αιμα δε ινα τους μαρτυρας δικαιωσας στεφανωση. Ηδη γαρ τινες εν τοις υπερ ευσεβειας αγωσιν αληθεια και ου μιμησει τον υπερ Χριστου θανατον υποσταντες ουδεν των εκ του υδατος συμβολαιων επεδεηθησαν, εν τω ιδιω αιματι βαπτισθεντες, και γεγονεν αυτοις η ενστασις της ομολογιας επικλησις της τριαδος, τα παθη κολυμβηθρα, το αιμα ως υδωρ.
 =-=Amphilochius Scr. Eccl. 0017
 Oratio in mesopentecosten [Sp.]-=-

Του εν αγιοις πατρος ημων Ιωαννου αρχιεπισκοπου Κωνσταντινουπολεως του Χρυσοστομου εις τον παραλυτον τη ημερα της μεσοπεντηκοστης και εις το Μη κρινετε κατ οψιν.
 Ωσπερ η φαεσφορος σεληνη τα της νυκτος λευκαινουσα τα τε κατα γην και κατα θαλασσαν πλωτηρσι και οδοιποροις το φαος δαδουχουσα ανεμποδιστον την πορειαν εκαστω κατεργαζεται, ωσαυτως εν σαββατω προς τον παραλυτον ο κυριος ελεγεν· Εγερθεις αρον τον κραββατον σου και υπαγε εις τον οικον σου. Και τουτου χαριν προς τους Ιουδαιους ελεγεν· Η εμη διδαχη ουκ εστιν εμη, αλλα του πεμψαντος με πατρος. Και οτι δια την προς τον παραλυτον αυτεξουσιον θεραπειαν ο κυριος προς τους Ιουδαιους τουτους ειπε τους λογους, εκ των αρτιως αναγνωσθεντων λαμβανε την αποδειξιν. Και ενθεν γαρ φανερωτερον ο κυριος εμηνυσεν το απαραλλακτον εαυτου και του πατρος· ει ην γαρ ο κυριος ειρηκως· Η εμη διδαχη ουκ εστι του πατρος, αλλ εμη εστιν, εχωριζεν εαυτον του πατρος, ξενον εποιει της ουσιας, ηλλοτριου της οικονομιας. Ειρηκως δε Η εμη διδαχη ουκ εστιν εμη, αλλα του πεμψαντος με πατρος, εδειξε το απαραλλακτον της ουσιας και οτι μια διδαχη πατρος και υιου και αγιου πνευματος. Εις γαρ ο λογος, ο υιος του πατρος, και πνευμα του πατρος, το αγιον πνευμα. Πως ετερα διδαξει ο λογος και πως ετερα κατηχησει το αγιον πνευμα; Ουκ εστι τουτο, ουκ εστι, κατα τον μακαριον Παυλον τον λεγοντα· Ουδεις οιδεν τα του ανθρωπου, ει μη το πνευμα του ανθρωπου το κατοικουν εν αυτω· ουτως και τα του θεου ουδεις οιδεν, ει μη το πνευμα του θεου το εν αυτω. Και οτι δια την προς τον παραλυτον αυτεξουσιον θεραπειαν, καθως προειπον, ο κυριος προσηκατο τουτους τους λογους, ηκουες αρτιως του κυριου λεγοντος· Εν εργον εποιησα και παντες θαυμαζετε· δια τουτο Μωυσης δεδωκεν υμιν την περιτομην, -ουχ οτι εκ του Μωσεως εστιν, αλλ εκ των πατερων-, και εν σαββατω περιτεμνετε ανθρωπον. Ει περιτομην λαμβανει ανθρωπος εν σαββατω, ινα μη λυθη ο νομος Μωυσεως, εμοι χολατε οτι ολον ανθρωπον υγιη εποιησα εν σαββατω; Μη κρινετε κατ οψιν, αλλα την δικαιαν κρισιν κρινατε.
 Οτι δε δια την του παραλυτου θεραπειαν ο κυριος τους λογους τουτους προσηκατο, εκ του νομου δεικνυς αυτους παρανομους, λεγει

προς αυτους, καθως ηκουες· Ει περιτομην λαμβανει ανθρωπος εν σαββατω και εν σαββατω περιτεμνετε βρεφος, ινα μη ακυρωθη ο οκταημερος νομος, νομω νομον ανατρεποντες υμεις ανατρεπετε τον νομον και εμοι χολατε, οτι ολον ανθρωπον υγιη εποιησα εν σαββατω, ουχ ιδρωσας αλλα θαυματουργησας. Εν σαββατω ου δει εργαζεσθαι, αλλα δια παντων αεργους ειναι. Τινος ενεκεν παρ υμιν, Ιουδαιοι, εν σαββατω γυνη τικτει και μαια θορυβειται και σπαργανα τινασσεται και φυσις καθαιρεται και θηλη προς γαλακτοτροφιαν ευτρεπιζεται; Γυνη τικτει και φυσις νομου περιγινεται και θεος ου θαυματουργει; Ειπε μοι· ει εν σαββατω περιτεμνεται ανθρωπος, ινα μη λυθη ο νομος, εμοι χολατε οτι ολον ανθρωπον υγιη εποιησα εν σαββατω; Μη κρινετε κατ οψιν, αλλα την δικαιαν κρισιν κρινατε. Καταδεχομαι υφ υμων των εχθρων δικασασθαι, οπως εν ω κριματι κρινετε κριθησεσθε. Τις λυει το σαββατον; Υμεις οι εν τω σαββατω περιτεμνοντες και ξιφος οξυνοντες και τομην επαγοντες και μελος χωριζοντες και τον τοπον αιματτειν παρασκευαζοντες, η εγω ο ειρηκως λογω· Εγερθεις αρον τον κραββατον σου και υπαγε εις τον οικον σου. Ει μη ενηργησεν ο λογος, ελυσα αν το σαββατον ματαιολογησας· ει δε προεδραμε του λογου το εργον, τι το σαββατον εκδικειτε και τον δημιουργον αθετειτε;
 Ουκ εκορεσθητε, ω Ιουδαιων παιδες, επι τριακονταοκτω ετη ορωντες τον παραλυτον τη κλινη προσηλωμενον και την κλινην καμνουσαν και τον παραλυτον νυχθημερον φορτιον βασταζουσαν; Ουκ ηγανακτησατε; ου συνεπαθησατε; Και ινα μιαν ωραν ο παραλυτος κλινην βασταση και την αντιμισθιαν παρασχη, αγανακτειτε; Ουκ εδει και τουτο βοησαι· Εστρεψας την κλινην μου εν τη αρρωστια μου, Οιδα, ω φαρισαιοι, τινος χαριν αγανακτειτε· ουχ οτι εθεραπευθη ο παραλυτος διαπριεσθε, αλλ οτι ουχ ισχυσατε την κλινην κρυψαι και το θαυμα κλεψαι. Δια τουτο την γνωμην υμων επισταμενος εκελευσα βασταζειν αυτον την κλινην, ινα καν υμεις σιωπησητε η κλινη το θαυμα βοηση. Τι δισταζετε, ω φαρισαιοι; Ουκ εστιν ο παραλυτος παρεισακτος, ουκ εστιν υποβολιμαιος, ουκ εστιν ολιγοχρονιος, γνωριζετε αυτον παντες· τριακοντα και οκτω ετη τη κολυμβηθρα τη παρ υμιν παρεσιτευσεν. Ουκ εχετε λεγειν ως επι του εκ γενετης τυφλου· Ουτος εστιν, ομοιος αυτω εστιν, ουκ εστιν ουτος.

Ει μη ηττησε υμας ο τυφλος, και τουτον κρατησατε και εις δικαστηριον ελκυσατε, οπως δια παντων αισχυνης πληρωθησεσθε. Μη κρινετε κατ οψιν, αλλα την δικαιαν κρισιν κρινατε.
 Και, ει δοκει, δια βραχεων επ αυτην την περιοχην του παραλυτου καταδραμωμεν δια το και τον κυριον απομνημονευσαι του παραλυτου· ει γαρ ο κυριος αυτου εμνημονευσε, πως ημεις ληθην ποιησωμεθα; Τοτε τις θαυμαζει, οτε τα του κυριου θαυματα διηγειται. Του γαρ κυριου και η παρουσα μεση εορτη· μεσιτης ο κυριος, μεση και η εορτη· αει δε το μεσον τοις ακροις ησφαλισται· δια τουτο και η παρουσα μεση εορτη διπλην της αναστασεως την χαριν κεκτηται. Υπο γαρ της αναστασεως και της πεντηκοστης μεσολαβουμενη την αναστασιν υπεδειξεν, την πεντηκοστην δακτυλοδεικτει, την αναληψιν σαλπιζει. Τις ουν η πασα του παραλυτου πραγματεια, γνωρισατε, οι του λογου φιλεμποροι, οπως δια παντων της πνευματικης ωφελειας την ενθηκην καρπωσησθε. Φερεις μνημην παντως του ευαγγελιστου Ιωαννου βοωντος· Μετα ταυτα ην εορτη των Ιουδαιων και ανεβη ο Ιησους εις Ιεροσολυμα. Ην δε εν τοις Ιεροσολυμοις κολυμβηθρα η επιλεγομενη Εβραιστι Βηθεσδα πεντε στοας εχουσα. Εν ταυταις κατεκειτο πληθος πολυ των ασθενουντων, τυφλων, χωλων, ξηρων. Ην δε τις ανθρωπος εκει τριακοντα και οκτω ετη εχων εν τη ασθενεια αυτου· τουτον ιδων ο Ιησους, ο τα παντα ειδως πριν γενεσεως αυτων, και γνους οτι πολυν ηδη χρονον εχει, λεγει αυτω· Θελεις υγιης γενεσθαι; Ω της του κυριου ακενοδοξου θεραπειας! Ουκ εκδεχεται παρακληθηναι υπο των αρρωστων, αυτος επειγει εαυτον προς τους πασχοντας· ηλιος γαρ ων της δικαιοσυνης επι παντας απλοι τας ακτινας της ευεργεσιας. Ην δε εν τοις Ιεροσολυμοις επι τη προβατικη κολυμβηθρα η επιλεγομενη Εβραιστι Βηθεσδα πεντε στοας εχουσα. Εν ταυταις κατεκειτο πληθος πολυ των ασθενουντων, τυφλων, χωλων, ξηρων. Συμβολον τουτο της Ιουδαικης αρρωστιας, αι πεντε στοαι αιτινες επεπληρωντο των αρρωστων. Και γαρ αρρωστει ο Ιουδαικος λαος δια των πεντε αισθησεων, ορασεως, οσφρησεως, γευσεως, ακοης, αφης· δια παντων ηρρωστουν οι Ιουδαιων παιδες. Ουκ ειχον καθαρον οφθαλμον ορωντες τα θαυματα και παρορωντες· ουκ ειχον γευσιν ευχαριστον μαννα τρωγοντες και συκεας επιζητουντες· ουκ ειχον οσφρησιν

ειλικρινη του δεσποτικου μυρου την διαβολικην δυσωδιαν προκριναντες· ουκ ειχον ακοην καθαραν των δρακοντιαιων συρισματων και ου προφητικων κατηχηματων πειθομενοι· ουκ ειχον την αφην συνεργετικην ειδωλα θεολογουντες και του ζωντος θεου καταφρονουντες.
 Αλλ ομως επιδημησας τη ενσαρκω αυτου παρουσια ο δεσποτης Χριστος, ο και των αισθησεων ποιητης και των κτισματων δημιουργος, εν ταυτω και των σωματικων παθων και των προαιρετικων πταισματων την διορθωσιν εποιησατο. Ουτος γαρ ο προκειμενος παραλυτος διπλην επεφερετο την μαστιγα, το μεν σωμα τη νοσω διελυετο, την δε ψυχην ταις αμαρτιαις εξηρθρωτο. Διο και ο κυριος ως των εκατερων ιατρος και το σωμα συσφιγγει και το πνευμα φωτιζει, και τω σωματι την κλινην φερειν εκελευσε, τη δε ψυχη την αρετην βασταζειν επετρεπε. Τι γαρ; Ιδων ο κυριος τουτον τον παραλυτον εφη προς αυτον, καθως οιδατε παντες σαφως· Θελεις υγιης γενεσθαι; Αλλ ενταυθα επιλαμβανονται οι Ιουδαιων παιδες τω κυριω λεγοντες· Ει θεος ην ο Χριστος, πως επερωτα τον παραλυτον Θελεις υγιης γενεσθαι; Τη νοσω συνειχετο, τριακοντα και οκτω ετη ειχεν εν τη αρρωστια, τη κολυμβηθρα παρεμενεν, ινα το παθος απορριψηται, και επερωτα τουτον Θελεις υγιης γενεσθαι. Ποιος θεος ο ερωτων; Ακουε ο αντιλεγων· ενταυθα ο κυριος ουχ ως αγνοων επερωτα, αλλ ως δια παντων την διορθωσιν χαρισασθαι βουλομενος. Ει του σωματος μονου η ασθενεια ην, ουκ αν ελεγεν ο κυριος προς τον παραλυτον Θελεις υγιης γενεσθαι, ειδως οτι θελει ο θελει· αλλ επειδη ψυχικων πταισματων ην ολισθημα, τουτου ενεκεν επερωτα τον παραλυτον λεγων Θελεις υγιης γενεσθαι, τουτεστι, φυλαττη απο του λοιπου μη αμαρτανειν. Θελεις υγιης γενεσθαι; Δος την συγκαταθεσιν και λαβε την ιασιν, επειδη ουδεν αναγκη μετερχομαι· εγω γαρ ειμι ο δια του προφητου βοησας εκ πολλων των χρονων· Εαν θελητε και εισακουσητε μου, τα αγαθα της γης φαγεσθε· εαν δε μη θελητε μηδε εισακουσητε μου, μαχαιρα υμας κατεδεται. Επει ουν αυτεξουσιον ζωον ο ανθρωπος και ψυχικως ο παραλυτος ην διαλελυμενος, τουτου ενεκεν ο κυριος, ινα μη αμισθον αυτω την θεραπειαν παρασχη, επερωτα τουτον λεγων· Αιτω την συγκαταθεσιν· θελεις υγιης γενεσθαι; Επι των σωματικων παθων

ουδ ολως επερωτα ο κυριος Θελεις υγιης γενεσθαι, ως ουτε την αιμορροουσαν ουτε τον λεπρον ουτε τους δυο τυφλους επηρωτησεν. Οπου γαρ ψυχικον ηδει παθος, επερωτα συγκαταθεσιν δεξασθαι βουλομενος· ει μη δεξηται συγκαταθεσιν, ιασιν ου παρεχει.
 Εστι δε παντως ειπειν τινα· Τι ουν; Και οι δυο τυφλοι αμαρτιων εφερον γνωρισμα, οτι κακεινους επηρωτησεν ο κυριος λεγων· Τι θελετε ινα ποιησω υμιν; Μη κακεινοι αμαρτιας επεφεροντο; Ακουε ο αντιλεγων· κακεινοι οι αναγεγραμμενοι εν τοις θειοις ευαγγελιοις δυο τυφλοι συνετυφλουντο τοις σωματικοις οφθαλμοις και το ψυχικον βλεμμα ουκ ωξυδορκουν περι τον κυριον. Ουκ ειχον τελειαν την γνωσιν, αμφεβαλλον περι την ομολογιαν· διο και ο κυριος υπερτιθεται την ιασιν, ινα κρατυνη την πιστιν. Εστι δε παντως ειπειν τινα· Καταψηφιζει των τυφλων, πιστοι ησαν οι ανδρες. Ουχι, αλλα μονον ηκουσαν, Ο κυριος παροδευει, εβοησαν λεγοντες· Ελεησον ημας, κυριε, υιε Δαβιδ. Πως τοινυν αμαρτωλοι οι ταυτην την φωνην βοησαντες; Ακουε ο αντιλεγων· δια ταυτην την φωνην ην πρωτην ερρηξαν, και την υπερθεσιν ο κυριος της ιασεως εποιησατο, επειδη παρακαλουντες ελεγον· Ελεησον ημας, υιε Δαβιδ. Ποιος υιος Δαβιδ τοσαυτην δυναμιν παρεχει η τοσαυτας θαυματουργιας; Ωραιος ο Αβεσσαλωμ, αλλα πατροκτονος εφανη· ποθητος ο Αμνων, αλλα την ιδιαν αδελφην διεφθειρεν· σοφος ο Σολομων, αλλ εις το τελος ωλισθησεν. Επει ουν ως υιω Δαβιδ προσηλθον και ουχι θεον κραταιον δοκουντες αυτον και επιστημονα ιατρον, ουχι δε ενδοξον θεον, βοωντων των τυφλων Ελεησον ημας, υιε Δαβιδ, ουκ εδωκεν αυτοις αποκρισιν, ινα την πιστιν αυτων προκοψαι παρασκευαση. Διο την υπερθεσιν οι τυφλοι δεξαμενοι κατα ψυχην εφωτισθησαν, και μετ ολιγον ως ειδεν ο κυριος οτι κατα ψυχην εφωτισθησαν και εδεξαντο τον φωστηρα της πιστεως, επερωτα ο κυριος λεγων αυτοις· Πιστευετε οτι δυναμαι τουτο ποιησαι; Τι ουν οι τυφλοι προκοψαντες φασιν; Ναι, κυριε. Ουκετι ειπον Ναι, υιε Δαβιδ, αλλα Ναι, κυριε. Υπεμνησθησαν της αναβολης, διοπαραυτα την ομολογιαν ποιουνται λεγοντες· Ναι, κυριε, πιστευομεν οτι δυνασαι τουτο ποιησαι. Ειτα δεικνυς ο κυριος οτι τη πιστει προεκοψαν, απεκρινατο λεγων· Κατα την πιστιν υμων γενηθητω υμιν· ως ει μη προεκοψαν τη πιστει, το βλεπειν ουκ εδεχοντο.

Δια τουτο και ενταυθα ο κυριος, επειδη ο παραλυτος μαλλον ην ψυχικως εξηρθρωμενος τη των αμαρτηματων καταφθορα, επερωτα τουτον ο κυριος λεγων· Θελεις υγιης γενεσθαι, τουτεστι, εαν δεξη την ιασιν μη μελλης παλιν τα αυτα μετερχεσθαι; Θελεις υγιης γενεσθαι; Ο δε παραλυτος μη ειδως ετι τις εστιν ο λαλων, απεκρινατο προς τον κυριον λεγων· Θελω υγιης γενεσθαι; Καλως επηρωτησας θελω· ουκετι θελω, πολλοστον γαρ θελησας ουδεν ηνυσα. Τι λοιπον θελω ο ου λαμβανω; Θελω υγιης γενεσθαι; Κατεγηρασα τη κλινη, ταφος ειμι πολυλαλος, τεθνηκα ζων, ουδεν καινοτερον μετα θανατον υπομενειν μελλω, ορκον με παντες λαμβανουσι, τριακοντα και οκτω ετη παρασιτευω τη κολυμβηθρα και ουδεις συμπαθει. Πιπρασκεται το δωρον, καπηλευουσιν αυτο φαρισαιων παιδες· εις τω ενιαυτω καθαιρεται και δεον τον πρωτον προτιμασθαι, ο ευπορωτερος τοινυν προκρινεται· ακριτος η κολυμβηθρα, αδικα τα παροντα. Αρα εσται ποτε επισκοπη τις δικαια, ινα μη το δωρον καπηλευηται, αλλα πασιν αφθονως διδωται; Ο δε κυριος προς τον παραλυτον· Τι εν ενι τοπω κατακειμενος πελαζει τω λογισμω; Ως αγνοουντι μοι διαλεγη. Της κολυμβηθρας δεσποζω και ουκ οιδα τα γινομενα; Εγνων την των Ιουδαιων πραγματειαν· δια τουτο παρεγενομην ανταλλαξαι την κολυμβηθραν και νυν ταυτην παυω και την του βαπτισματος ανοιγω. Εν ταυτη εις κατ ετος καθαιρεται, εκει αναριθμητοι καθ εκαστην αναγεννηθησονται· εν ταυτη αγγελον απεστειλα, εν εκεινη εγω ο των αγγελων ποιητης κατηλθον. Διο προς την ερωτησιν αποκριθητι· Θελεις υγιης γενεσθαι; τουτεστι, πιστευεις οτι εν τουτοις δυνατος ειμι ο λαλων σοι; Ο δε παραλυτος μικρον ανανευσας και την δεσποτειαν του κυριου γνωρισας, τη συνηθεια ετι συνεχομενος, απεκρινατο λεγων απερ ιστε σαφως παντες γινωσκοντες· Ναι, κυριε, ανθρωπον ουκ εχω, ινα οταν ταραχθη το υδωρ, βαλη με εις την κολυμβηθραν· εν ω δε ερχομαι εγω, αλλος προ εμου καταβαινει. Ο δε κυριος προς τον παραλυτον· Τι βαμβαινεις, παραλυτε; Αρκει σοι το γνωρισαι με κυριον· μη φανταζου περι πολλα, μη εις την ταραχην της κολυμβηθρας αφορα· τεταρακται τα Ιουδαικα, της εμης πηγης την ογδοαδα εχε. Α επιζητεις οιδα· ει γαρ και ανθρωπον ουκ εχεις, αλλα παρεστηκα σοι ο ενανθρωπησας θεος. Διο ακουσον μου και εγερθεις

αρον τον κραββατον σου και υπαγε εις τον οικον σου. Δριμυξον Ιουδαιους, θαμβησον δαιμονας, καπνισον τους αντιλεγοντας, πληροφορησον τους κακοφρονας, λυσον την του σαββατου αργιαν, αντι δικολογου την κλινην φερε.
 Ταυτα ακουσας ο παραλυτος και το παθος παραχρημα αποθεμενος τω του κυριου λογω το προσταγμα επληρου και την κλινην εβασταζεν και τους Ιουδαιους κωλυσαι θελοντας δια το σαββατον και λεγοντας· Ουκ εξεστιν σοι αραι τον κραββατον, οτι σαββατον εστιν, απεσοβει ως προσταγμα πληρων του κελευσαντος λεγων προς αυτους· Ο ποιησας με υγιη, εκεινος μοι ειπεν· Αρον τον κραββατον σου και περιπατει. Των δε ανομων Ιουδαιων αιτιωμενων τον κυριον και ερωτωντων τις εστιν ο ιασαμενος και προσταξας αυτω αραι τον κραββατον και δικην κυνων υλακτουντων κατα του τεθεραπευκοτος, ενεμεινεν ο ιαθεις μαρτυρικως αγωνισαμενος κατα των μιαιφονων. Ευρισκει αυτον μετα ταυτα παλιν ο κυριος και λεγει αυτω. Ιδε υγιης γεγονας· μηκετι αμαρτανε, ινα μη χειρον τι σοι γενηται. Ορας, αγαπητε, οτι δια τας αμαρτιας τοσουτον χρονον τη ασθενεια κατειχετο. Επιστρεψωμεν τοινυν και ημεις, οπως και της προσκαιρου ταυτης κολασεως ρυσθωμεν και της αιωνιου γεεννης εκφυγωμεν, εν Χριστω Ιησου τω κυριω ημων, ω η δοξα και το κρατος εις τους αιωνας των αιωνων. Αμην.
 =-=Amphilochius Scr. Eccl. 0018
 Fragmenta spuria-=-
 Αμφιλοχιου επισκοπου Ικονιου εκ της προς Σελευκον επιστολης.
 Πιστευω εις ενα θεον εν τρισι γνωριζομενον προσωποις· αιτιον και δημιουργον των απαντων, αγενητον, ακαταληπτον, αορατον, ανεπινοητον, απεριγραφον, ατρεπτον, αναλλοιωτον, αθανατον, απαθη· μιαν αρχην αναρχον ουτε εν ετερω τινι παθους ειναι δεκτικην φημι, παντη γαρ απαθης τυγχανει η θεια φυσις. Ενα γαρ θεον λεγω τον οντως οντα θεον, πολυθειαν Ελληνισμου φευγων. Εν τρισι δε προσωποις γνωριζεσθαι τον ενα Ιουδαισμου εστιν ανατροπη. Πατηρ γαρ εν υιω, και υιος εν πατρι, και πνευμα εν υιω και πατρι

ομολογω. Προσκυνω δε Ιησουν Χριστον συναιδιον τω πατρι κατα την θεοτητα· ουκ ουσιας, ουχ υπαρξεως τροπον νεοτερον του πατρος κατα την θεοτητα. Ωσαυτως δε και το πνευμα το αγιον. Τον μεν γαρ υιον φημι γεγεννημενον αχρονως και αναρχως, συνυπαρχοντα αει τω πατρι κατα την θεοτητα· το δε πνευμα το αγιον εκπορευομενον εκ του θεου και πατρος αιδιως πιστευω. Και την εκπορευσιν του πνευματος ου φημι γεννησιν, και την γεννησιν του υιου ου λεγω εκπορευσιν. Οταν δε των λεγομενων η ακολουθια απαιτηση, ενα θεον λεγω ου τας υποστασεις αρνουμενος, αλλα τω του θεου ονοματι το κοινον της ουσιας σημαινων. Οταν δε το ομοουσιον λεγω, ουχ ενος προσωπου ομοουσιοτητα, αλλα τριων φημι· πατρος, υιου και αγιου πνευματος· εν γαρ προσωπον ομοουσιον εαυτω ου λεγεται, αλλα πατηρ, υιος και πνευμα. Η δε διαφορα εν προσωποις, ουκ εν τη ουσια· το γαρ πατηρ, υιος και πνευμα το αγιον, τροπου υπαρξεως ητουν σχεσεως ονοματα, αλλ ουκ ουσιας απλως. Δηλωσει ο το ουν ειναι του πατρος, το θεος· το δε τινος ειναι, το ο πατηρ· και το δε τινος ειναι του θεου, το θεος. Του δε τινος ειναι του υιος. Ωσαυτως και το πνευμα το αγιον. Ων δε το ειναι ταυτον, τουτων η ουσια μια. Ταυτα μεν περι της ομοουσιου τριαδος κατα την εμην δυναμιν ειρεισθω.
 Εαν ειπωσιν ως μιας ουσιας εστι, ερωτησατε αυτους· Πως ουν κατα μεν θεοτητα απαθη λεγετε Χριστον, κατα δε την σαρκα παθητον; Το γαρ μιας υπαρχον ουσιας ολον ομοιον· η γαρ απαθες ολον η παθητον.
 Ωστε την του θεου μορφην και την του δουλου μορφην συντελειν εις εν προσωπον υιου τε και κυριου Ιησου Χριστου· ουτως θεον τε και ανθρωπον ομολογω τον υιον του θεου, ενα υιον δυο φυσεων, παθητης τε και απαθους, θνητης τε και αθανατου, ψηλαφητης τε και ανεπαφου, αναρχου και αρξαμενης, απεριγραπτου και περιγραφομενης,
 (εφην γαρ εν τοις ανωτερω τον Χριστον τον υιον του θεου και απεριγραφον ειναι και περιγεγραμμενον·) κατα μεν την θειαν φυσιν απεριγραφον, κατα δε την ανθρωπινην περιγεγραμμενον· καθ ην και εν φατνη, και εν σπαργανοις, και εν σταυρω, και εν ταφω,

περιεγεγραπτο (ο Χριστος, ο υιος του θεου, κατα την θεοτητα δε απεραντως και απεριγραφως τα παντα περιειχε τε και περιεχει).
 Ο Χριστος, ο υιος του θεου, ο δυο τελειων φυσεων εις υιος, ο κατα την θεοτητα απεραντως τε και απεριγραφως τα παντα περιεχων και διοικων.
 Ενα μεν τον υιον του θεου, δυο δε φυσεων φημι, ουκ αρνουμενος την θειαν ουδε την ανθρωπειαν. Πασχει τοινυν ου θεοτητι αλλ ανθρωποτητι· τουτεστι Χριστος επαθε σαρκι, αλλ ουχ η θεοτης επαθεν· απαγε το δυσμενες τουτο και βλασφημον, ω δειλαιε. Η ληφθεισα πασχει φυσις, η δε λαβουσα απαθης μενει. Οικειουται ουν αυτος ο θεος λογος πασχων ουδεν τα του ναου· επειδη εις εν προσωπον συντελουσιν αι δυο φυσεις.
 Τικτεται τοινυν εκ της αγιας παρθενου Μαριας ο δεσποτης Χριστος, ο υιος του θεου, ου τη απεριγραφω, αλλα τη περιγεγραμμενη φυσει.
 Εις τοινυν ο Χριστος, ο υιος του θεου, παθητος σαρκι, αορατος θεοτητι, περιγραπτος σαρκι, απεριγραπτος θεοτητι, αρχην χρονικην εχων κατα την σαρκα, αναρχος κατα την θεοτητα.
 -=-Και ο εν αγιοις δε του Ικονιου προεδρος Αμφιλοχιος ουτω φησιν·
 Ορατε τοιγαρουν οπως και οι θεσπεσιοι πατερες ομοουσιον ειρηκασι τον υιον τω πατρι κατα την θεοτητα, και ομοουσιον τη μητρι κατα την ανθρωποτητα· διπλουν την ουσιαν ητοι την φυσιν, ου διπλουν δε την υποστασιν.
 -=-Εκ του· Και Ιησους προεκοπτε σοφια και ηλικια και χαριτι παρα θεω και ανθρωποις.
 Προεκοπτε κατα την ηλικιαν ανδρουμενου κατα φυσιν του σωματος, σοφια δια τους παρ αυτου τα θεια σοφιζομενους, χαριτι, εφ η ευφραινομενοι προκοπτομεν πιστευοντες, οτι εσται τελειωσις τοις υπ αυτου λελαλημενοις περι της εν ημιν ελπιδος παρα θεω, οτι το εργον του πατρος τετελειωκε σαρκωθεις και ημας λυτρωσαμενος, και παρα ανθρωποις, δια την αυτων εξ ειδωλολατρειας επι τριαδικην

θεογνωσιαν μεταστασιν. Κατα τουτους ουν τους τροπους προεκοπτε και αληθευει, ου γαρ κατα τους αφρονας απο του χειρονος επι το κρειττον.
 -=-Αμφιλοχιου επισκοπου Ικονιου περι της ενωσεως των δυο φυσεων.
 Λογος ην οτι αναθεματισθηναι χρη τους την εκ μητρας ενωσιν των φυσεων λυοντας, ετι μην και τους κατα συγχυσιν και τροπην νοουντας την αρρητον ενωσιν· ωσπερ γαρ το την ενωσιν μεριζειν της ορθοδοξιας αλλοτριον και ξενον της αληθειας και της ζωης, ουτως και το συγχεειν τας φυσεις της θεοτητος και της ανθρωποτητος αλλοτριον χριστιανισμου.
 -=-Αμφιλοχιου επισκοπου Ικονιου εκ του εις τα γενεθλια λογου.
 Παντων μεν γαρ των εκ παρακοης ημιν προσγινομενων απηλλαξε και ανεκαθηρε την ημετεραν φυσιν ο Λογος· απερ δε αυτος κατ εικονα την οικειαν εποιησε, ταυτα παραλλαγης ουκ εχρηζεν, οιαν το φθαρεν σωμα δια το μη συμφθαρηναι, αλλ αφθαρτον διαμειναι ως εικονα θεου την ψυχην.
 =-=Amphilochius Scr. Eccl. 0019
 Expositio in illud: De meo accipiet et annuntiabit vobir (fr. 13) [Sp.]-=-
 Ερμηνεια εις το, Εκ του εμου ληψεται, και αναγγελει υμιν.
 Παλιν εν ειδει φαινεται πυροφλογω· ισως το πυρ εκεινο τω κοσμω φερων, οπερ βαλειν εφησας ελθων ες χθονα. Και τουτο γαρ προειπας, ως εκ σου λαβοι, και τοις μαθηταις εκφρασοι σαφεστατως των σων απασων εντολων τας εκδοσεις. Και του Παρακλητου τε και ζωαρχιου, χαρις το Πνευμα της αληθειας, οπερ εκ του Πατρος την εκπορευσιν αχρονως φερειν εφησας· αυτο αψευδεστατως, σου Πνευμα θειον, την παναχραντον χαριν αιτω, πορευμα Πατρος

ευλογημενον· ακτιστον, ευκτον, και συναναρχον παλιν Υιω τε και Θεω Πατρι, τοις αιωνιοις.
 =-=Amphilochius Scr. Eccl. 0020
 Fragmenta ex tractatu in illud: Dominur creavit me (fr. 4)-=-
 Του μακαριου Αμφιλοχιου εκ του, εις το, Κυριος εκτισε με· αρχη, Ο Δ' λογος.
 Το αχρονον ακτιστον· το δε ακτιστον αναρχον· το δε αναρχον αιδιον· αιδιος δε μονος ο Θεος. Και μεθ ετερα· Ω Τριας αγια εν ενι ονοματι αριθμουμενη· ου γαρ λεγεται μονας και δυας, ουδε μονας και μονας· αλλα Τριας εν Μοναδι, και Μονας εν Τριαδι· μονοειδως μονωνυμως. Εις Θεος, Πατηρ εν Υιω, Υιος εν Πατρι συν αγιω Πνευματι. Ημεις οιδαμεν Πατερα, Πατερα· Υιον, Υιον· αγιον Πνευμα, αγιον Πνευμα· Τριαδα ενοτητι· μια γαρ εστιν ενοτης Πατρος, και Υιου, και αγιου Πνευματος· μια ουσια, μια κυριοτης, εν θελημα· μια Εκκλησια, εν βαπτισμα, μια πιστις.
 -=-Του αυτου.
 Μια δοξα Πατρος και Υιου και αγιου Πνευματος. Την δοξαν γαρ μου, φησιν, ετερω ου δωσω. Ου γαρ εστι δευτερος Θεος ο Υιος, αλλα Λογος του ενος και μονου Θεου, θεολογουμενος εν Πατρι, ως και Πατηρ εν Υιω θεολογειται. Καθως και Ησαιας λεγει, θεολογων Υιον συν Πατρι· Προσκυνησουσι σοι, και εν σοι προσευξονται· οτι εν σοι ο Θεος του Ισραηλ, Σωτηρ. Αισχυνθησονται και εντραπησονται παντες οι αντικειμενοι αυτω, οι μη ομολογουντες αυτω, και το Πνευμα αυτου, της αυτης τω Υιω ουσιας, και πλην αυτου [μη] ειναι Θεον.
 Ουκ εστιν ουτω· μη γενοιτο! Ουκ εστι γεννητη η Τριας, αλλ αιδιος· και μια θεοτης εν Τριαδι, και μια δοξα της αγιας Τριαδος. Και σχιζειν αυτην εις διαφορους φυσεις τολματε; Μονω Θεω αρμοττει λεγειν το εμον. Αυτου γαρ μονου οντως κτημα τα παντα.
 =-=Amphilochius Scr. Eccl. 0021

In Isaiam (fr. 5) [Sp.]-=-
 Του αυτου εις τον Ησαιαν.
 Ο επι παντων Θεος ουκ απαξιοι διακυπτειν εκ του ουρανου· ουδε αι λειτουργικαι δυναμεις, την διακονιαν υπερ ευεργεσιας των ανθρωπων αρνουνται.
 =-=Amphilochius Scr. Eccl. 0022
 In illud: Solvite templum hoc (fr. 9) [Sp.]-=-
 Του αυτου, εις το, Λυσατε τον ναον τουτον.
 Και λελυται του σωματος ναος κατα τον του παθους καιρον, εν τη τριημερω ταφη βουλομενου· και παλιν ανεστησεν αυτον και ηνωθη αυτω, αρρητω και αφραστω λογω· ου κεκραμμενος εν αυτω η αποσεσαρκωμενος· αλλ αποσωζων εν αυτω των δυο φυσεων των ετερουσιων ασυγχυτον την ιδιοτητα.
 =-=Amphilochius Scr. Eccl. 0023
 Fragmentum xvii [Sp.]-=-
 Του αυτου, εκ της γραφεισης υπ αυτου επιστολης προς τους εν Συεδραν περι της αγιας Τριαδος.
 Θεοτης μια εν Μωυσει μαλιστα καταγγελλεται· δυας δε εν προφηταις σφοδρα κηρυσσεται· Τριας δε εν Ευαγγελιοις φανερουται· πλειον κατα καιρους και γενεας αρμοζουσα τω δικαιω εις γνωσιν και πιστιν· γνωσις δε αυτης αθανασια. Εκ πιστεως δε αυτης υιοθεσια γινεται. Αλλα πρωτον δικαιωματα σαρκος εκφραζει, ως περιβολαιον ναου τον εξω διεγειρουσα εν Μωυσει· δευτερα δε δικαιωματα ψυχης εκδιηγειται, ως τα Αγια κοσμουσα, εν λοιπαις προφητειαις· τριτον δε δικαιωματα πνευματος, ως το ιλαστηριον, και τα Αγια των αγιων ρυθμιζουσα, εν Ευαγγελιοις κατοικησιν εαυτης· σκηνην δε αγιαν, ναον αγιον, τον δικαιον εχει νομον, τον συνοντα τουτοις· κατοικει ετι

δε εν αυτω μια θεοτης απειρος· μια θεοτης αφραστος· απερινοητος· ακαταληπτος· ανεκδιηγητος· αορατος· εαυτην γινωσκουσα μονη· και εαυτην εμφανιζουσα οις βουλεται, μαρτυρας εαυτη διεγειρουσα, προοριζουσα· ενωποιουσα παλιν προς την εαυτης δοξαν και πιστιν. Τα τρια ταυτα· επουρανια, επιγεια, και καταχθονια.
 =-=Amphilochius Scr. Eccl. 0024
 Fragmentum xx [Sp.]-=-
 Αμφιλοχιου.(
 Ωσπερ τινας παιδαγωγους η παιδονομους επιτεταγμενους τοις ανθρωποις τους αγγελους ιδων ο Αποστολος, εις μαρτυριαν εκαλεσεν.
 =-=Amphilochius Scr. Eccl. 0025
 Fragmentum xxi [Sp.]-=-
 Του αγιου Αμφιλοχιου επισκοπου Ικονιου.
 Θεος λεγεται, δια το τεθεικεναι τα παντα τη εαυτου εξουσια η ασφαλεια· και δια το θεειν, οπερ εστι τρεχειν και κινειν και κυβερναν, και ζωογονειν τα παντα.
 =-=Amphilochius Scr. Eccl. 0026
 Fragmenta-=-
 Του αγιου Αμφιλοχιου επισκοπου του Ικονιου εις το· ου δυναται ο υιος αφ εαυτου ποιειν ουδεν. (joh. 5, 19.)
 Πως δυναται εμου τε και του πατρος διακριθηναι τα εργα, οπου θελησις, και λογος, και γνωσις, και σοφια, και φυσις, και θεοτης μια;
 -=-Του αυτου εκ του αυτου λογου.

Ωσπερ ο πατηρ εγειρει τους νεκρους και ζωοποιει (joh. 5, 21), συνδρομον εχων τη θελησει την δυναμιν, ουτως ου διακονιαν πληρων νεκρους εγειρω, αλλα δυναμει τη αυτη, αυθεντια, εξουσια, θελησει.
 -=-Του αγιου Αμφιλοχιου επισκοπου Ικονιου εις το· ο πατηρ μου μειζων μου εστιν. (joh. 14, 28.)
 Ου γαρ ακουσιον το πραγμα, αλλ αυτοπρο ... ... ως δε θεος αχωριστως μεθ υμων. ει μεν υπαγω δια του θανατου ως ανθρωπος, ερχομαι δε παλιν δια της αναστασεως ως ανθρωπος.
 -=-Του αγιου Αμφιλοχιου εκ του κατα Αρειανων λογου.
 Δια τουτο γαρ πη μεν ανηγμενους, πη δε ταπεινους φθεγγομαι λογους· ινα δια μεν των υψηλων, του ενοικουντος λογου αποδειξω την ευγενειαν· δια δε των ταπεινων, της ενοικουμενης σαρκος γνωρισω τα ασθενη.
 Και παλιν· Πη μεν εμαυτον ισον λεγω τω πατρι· πη δε, μειζονα τον πατερα· ου μαχομενος εμαυτω, αλλα δεικνυς ως θεος ειμι και ανθρωπος· θεος μεν, εκ των υψηλων· ανθρωπος δε, εκ των ταπεινων. αλλα μη ταρασσεσθω υμων η καρδια (joh. 14, 1. 27), οτι ειπον υμιν, ο πατηρ μου μειζων μου εστι. (joh. 14, 28). μειζων γαρ εστι του πορευομενου προς αυτον, ου του οντος εν αυτω· ως γαρ θεος ειμι εν τω πατρι· ωστε ως ανθρωπος πορευομαι προς τον πατερα· εκεινου ουν μειζων ο πατηρ, του πορευομενου προς αυτον, ου του αει οντος εν αυτω· και ινα συντομως ειπω, μειζων εστι και ισος· ισος του εκ πεντε αρτων δημον ολοκληρον κορεννυντος· μειζων του ερωτωντος, που τον Λαζαρον τεθεικατε· ισος του τον Λαζαρον ανιστωντος λογω· μειζων του λεγοντος, τις μου ηψατο· ισος του τας ακενωτους πηγας της αιμορροουσης ξηραναντος· μειζων του καθευδοντος επι τη πρυμνη· ισος του επιτιμωντος τη θαλασση· μειζων του κρινομενου επι Πιλατου· ισος του κρισεως ελευθερουντος τον κοσμον· μειζων του ραπιζομενου, μειζων του συσταυρουμενου λησταις· ισος του τον ληστην δικαιουντος δωρεαν· μειζων του γυμνουμενου την εσθητα·

ισος του στολιζοντος την ψυχην· μειζων του ποτιζομενου οξος· ισος του το οικειον οινοχοουντος αιμα· μειζων του λυομενου ναου· ισος του και μετα την λυσιν τον οικειον εγειραντος ναον· εκεινου μειζων, τουτου ισος.
 Και παλιν· Ουκετι πολλα λαλησω μεθ υμων (joh. 14, 20)· ορας, αιρετικε, τινος μειζων εστιν ο πατηρ, του λεγοντος ουκετι πολλα λαλησω μεθ υμων· ου του λεγοντος ουκ αφησω υμας ορφανους (joh. 14,18)· μεθ υμων γαρ ειμι πασας τας ημερας εως της συντελειας (Matth. 28,20)· ερχεται ο αρχων του κοσμου και εν εμοι ευρησει ουδεν (joh. 14, 30)· ορας, τινος εστι μειζων, του κρινομενου επ οψεσιν αρχοντων, ου του ποιησαντος την οικουμενην· εγειρεσθε αγωμεν εντευθεν (joh. 14, 31)· ορας, τινος εστι μειζων ο πατηρ, του λεγοντος αγωμεν· ου του λεγοντος ενοικησω εν υμιν και εμπεριπατησω (2. Cor. 6, 16)· εγω ειμι η αμπελος η αληθινη (joh. 15, 1)· ορας, τινος εστι μειζων ο πατηρ, του λεγοντος εγω ειμι η αμπελος· ου του λεγοντος, εγω εφυτευσα αμπελον αληθινην. (vgl. Matth. 21, 33.)
 -=-Εκ της ομιλιας του αγιου Αμφιλοχιου επισκοπου Ικονιου εις το· ο αποστειλας με πατηρ μειζων μου εστιν (joh. 14, 28).
 Ειπε, κατα ποιον λογον λεγεις τον πατερα μειζονα του υιου· ουκ εγω φησι λεγω, αλλα τω λεγοντι πειθομαι· ουτος γαρ εστιν ο ειπων· ο αποστειλας με πατηρ, μειζων μου εστιν· ει τω λεγοντι πειθη, παυσον και συ την μαχην, καγω συστελω την γλωσσαν· και δωμεν τω υιω τον οικειον λογον ερμηνευσαι· ειπε γουν δεσποτα· δια τι ποτε μεν λεγεις· εγω και ο πατηρ εν εσμεν (joh. 10, 30)· ποτε δε· ο αποστειλας με πατηρ μειζων μου εστιν; ει μειζων, πως ισος; ει ισος, πως μειζων; τα δυο λεγω· επειδη και μειζων μου εστι και ισος· κατα την θεοτητα, ισος· κατα την οικονομιαν, μειζων· ισος αυτου ειμι, επειδη εξ αυτου εγεννηθην· μειζων μου εστιν, επειδη εκ της παρθενου εγεννηθην.

